
KRISTO U DZUMBULULWA

KHA IPFI ḼA ENE MUṊE

 Kha ri kotamise zwifhaṱuwo zwashu. Murena Yesu, 
 Mulisa wa Sambi ḽihulwane, ri U koloda nga maanḓa, 
Murena, lune ri nga si kone u U badela na kathihi nga 
nṱhani ha lufuno lwe Iwe wa lu shululela mbiluni dzashu. 
Ri pfa ri songo fanela nga maanḓa musi ri tshi kotamisa 
zwifhaṱuwo zwashu huno ra ima vhuhoneni Hau. Ri a U 
humbela uri u ri kunakise kha milandu yoṱhe na tshivhi 
tshoṱhe. Ri rabela uri U khwaṱhise mivhili yashu ṋamusi. 
Vhanzhi vha a lwala na u ṱhuphea, vhunga zwi tshi 
sumbedza hafha, zwa dzisagaduku na khumbelo dzi no khou 
dzhena nga luṱingo na huṅwe na huṅwe.
2 Huno ri tenda uri ri khou khunyeledza ḓivhazwakale ya iḽi 
shango zwino, huno hu si kale tshifhinga tshi ḓo dzhena kha 
Vhutshilo-tshoṱhe, huno ri ṱoḓa u vha vho lugelaho iyo awara. 
Ndi ngazwo ro kuvhangana fhano matsheloni ano, ndi u 
lugisela itsho tshifhinga. Ndi a vhudzwa uri hu na vhunzhi ha 
ṱhumano dza luṱingo matsheloni ano kha lushaka lwoṱhe, u bva 
kha khunzikhunzi u ya kha khunzikhunzi. Huṅwe na huṅwe 
hune maipfi ashu a ḓa, ngavhe itsho tshigwada tshiṱuku tshi 
tshi fhaṱutshedzwa. Fhodza vhalwadze vha re vhukati havho, 
nahone ndi a rabela uri U kunakise mbilu dzavho kha vhuvhi 
hoṱhe. Nahone ri thuse fhano matsheloni ano, thaberenakeḽeni, 
uri na riṋe ri ḓiphine nga iyo pfanelo khulwane.
3 Huno ri humbela uri U ambe na riṋe ṋamusi nga kha Ipfi 
ḽo ṅwaliwaho Ḽau, huno ngavhe Muya u tshi ri dzumbululela 
zwithu zwine ra zwi ṱoḓa, vhunga ro kuvhangana sa lushaka 
lwoṱhe zwino, ri tshi pfa uri ri vhathu vhaṱuku, fhedzi ri na 
fhethu vhukati ha vho rengululwaho, ngauri ro tenda kha Yesu 
Kristo. Zwi tendele izwi zwithu kha riṋe, Murena.
4 Huno musi ri tshi vala tshumelo nahone ra ya mahayani 
ashu o fhambanaho kha lushaka lwoṱhe, ngavhe ri tshi ri, 
vhunga avho vha bvaho Emausi, “Naa mbilu dzashu a dzo ngo 
swa ngomu hashu musi A tshi amba na riṋe nḓilani?”
5 Zwino, Khotsi, ndi a zwi ḓivha uri tshiṅwe na tshiṅwe 
tshine nda ḓo tshi amba zwa vhukuma tshi ḓo vha tshi songo 
eḓanaho, na Vhakriste vha vhu—vhuḓi kha lushaka lwoṱhe 
zwino lu no khou thetshelesa zwa ngomu, a tshi nga vhi—a tshi 
nga vhi tsho eḓanaho. A tshi nga vhi tshiṅwe tshithu tshine 
ndi nga kona u amba tshine tshi nga ita tshivhuya-vho, ngauri 
roṱhe ri kha khethekanyo i fanaho. Ri vhathu, vha faho. Fhedzi 

i ri Muya Mukhethwa muhulwane u ambe; ngavhe U tshi 
fara Ipfi huno wa tou Ḓidzumbulula. Ro lindela Wone zwino, 
Dzinani ḽa Yesu. Amene.

 Ni nga dzula.
6 Ndi nga…ndi tshi ḓimangadza. Ndo vhudza mufumakadzi 
wanga, arali zwa sokou itea a vha a tshi khou thetshelesa zwa 
ngomu, fhasi ngei Tucson, uri a tho ngo elekanya uri ndi ḓo 
vha na iṅwe tshumelo-vho musi ndi tshi vhuya; huno a tho 
ngo vhuya nda ḓa na zwiambaro. Huno ndo amba na mazwale 
wanga, a aina badzhi yanga, huno nda ri, “Nṋe ndi dzula 
murahu ha phuluphithi, na…A vha zwi ḓivhi uri marukhu ndi 
a luṅwe lushaka huno badzhi ndi ya luṅwe.” Ndi zwone zwe 
nda ambara hayani. Fhedzi, Meda, o aina hemmbe yanga na 
tshiṅwe na tshiṅwe, ngauralo tshiṅwe na tshiṅwe…Ni songo 
vhilaela; tshiṅwe na tshiṅwe ndi tshavhuḓi.
7 Zwino, ri na khumbelo hafha, ya uri hu na mukomana a 
funwaho nga maanḓa…Huno ndi elekanya uri—uri Prescott, 
ndi a tenda, u na vhuṱumani na zwa ngomu matsheloni 
ano, nṱha ngei—ngei Prescott, Arizona. Khotsi a Khaladzi 
Mercier vha kha ḓi bva u dzhena nḓilani yavho ya u ḓa 
ngeno muṱanganoni, ndi a pfesesa, huno vho ḓo tea u iswa 
sibadela nga vhulwadze ha mbilu, Mukomana Coggins. 
Huno, nahone, Mukomana Junior Jackson, ndi elekanya uri 
u kha radio i tevhelaho fhasi, kana kha luṱingo lu tevhelaho 
fhasi ngei Clarksville kana New Albany, huno khotsi awe 
vha ngei sibadela, ndi a pfesesa, nga muaro muhulu wa 
pfuko tshivhindini. Ngauralo zwa vhukuma ri ṱoḓa u elelwa 
avho thabeloni dzashu. Huno zwino hu na vhaṅwe fhano, na 
vhone-vho, fhedzi a ri ṱoḓi u dzhia tshifhinga. Mudzimu u 
ḓivha zwoṱhe nga havho, ngauralo kha ri vha rabelele zwino.
8 Mudzimu a Funwaho, vhunga uyo munna a funwaho, 
wa kale, wa zwanḓa zwa maonyeonye, Mukomana Coggins, 
mudzia-tshenzhemo wa mudavhi, o…o eḓela ngei sibadela 
matsheloni ano, huṅwe fhethu, a tshi khou lwala vhulwadze ha 
mbilu. Mudzimu, iyo mbilu i ṱungufhadzaho ya kale yo fhira 
kha vhuleme vhunzhi. Ndi a rabela, Mudzimu, u mu thusa. Zwi 
tendele. Ene vhunga…U funa vhutshilo vhunga riṋe roṱhe, 
huno u ṱoḓa u tshila. Murena Mudzimu, zwi tendele. Riṋe kha 
lushaka lwoṱhe ri a mu rabelela Dzinani ḽa Yesu, uri U ḓo mu 
fhodza nahone wa mu bvisa. Ri tenda uri Iwe u ḓo ralo; u ḓo ḓa 
henefha muṱanganoni.
9 Ri rabelela Mukomana Jackson, baba vhawe vha 
vhuṱhogwa vho eḓelaho henengei vhe tsini na lufu zwino, 
huno vho ḓisa mutukana wavhuḓi shangoni vhunga Junior. 
Ndi—ndi—ndi a rabela, Mudzimu a funwaho, uri U ḓo mu 
fhodza. Ndi a zwi ḓivha uri zwi vhonala zwi sa konadzei. 
Vhaongi, madokotela, vhone—vhone a vha ḓivhi zwine vha nga 

ita kha ulwo lushaka lwa tsumbo. Fhedzi ri elelwa Mukomana 
Hall, na ene, musi yone ya khwinesa kha dziṅanga fhano 
yo amba, Louisville, ya ri, “U na awara dzi si gathi dza u 
tshila,” e na pfuko tshivhindini. Huno u khou tshila ṋamusi, 
huno izwo ndi zwa miṅwaha ya fumbiliṱhanu yo fhiraho, nga 
nṱhani ha tshilidzi Tshau. Ngauralo ndi a rabela uri U ḓo 
fhodza Mukomana Jackson ṋamusi, Murena, i ri tshilidzi na 
khathutshelo Yau zwi vhe nae.
10 Huno iyi thulwi yoṱhe ya dzisagaduku na malabi na zwithu 
zwo vhewaho hafha nga khumbelo; Iwe u a vha ḓivha vhoṱhe, 
Khotsi. Ndi rabela uri U ḓo tendela phodzo khavho vhoṱhe. 
Dzinani ḽa Yesu Kristo. Amene.
11 Zwino ndi tshi thoma, matsheloni ano, a tho ngo elekanya 
uri ndo vha ndi tshi khou ḓo ḓa ngeno, tsha u tou thoma, 
Swondaha yo fhiraho. Huno zwenezwo hafhu, musi ro zwi 
ḓivhadza, ndo tsela ngeno. Murathu Neville o ḓo ita uri ndi 
ambe! Huno zwenezwo ra ḓivhadza u vha ngeno ṋamusi, huno 
a zwo ngo ḓivhadzwa nnḓa u mona na shango kha vhathu. 
Huno ri na iyi sisteme ya luṱingo zwino, ine ya vha yavhuḓi 
nga maanḓa, nga maanḓa. Vhathu nga kona u dzula henefho 
mahayani avho kana avho…vha kuvhangana kha mafhethu 
avho, zwivhidzoni zwavho, na zwiṅwe-vho, huno vha pfa 
tshumelo. Ndi a zwi takalela hezwo.
12 Zwino ndi vhona zwi re hafha, ho vha hu na khumbelo 
nnzhi iyi vhege yo fhiraho, nga ha zwe nda amba Swondaha 
yo fhiraho nga ha Mulaedza. Ndi a tenda uri ndi hangwa 
ṱhoho ye nda u ṋea yone zwino. Fhedzi ndo amba tshiṅwe 
tshithu nga ha u badela milandu yaṋu. Huno ni a ḓivha, a hu 
londwi zwine na amba, zwi pfelwa thungo nga vhanzhi. Hu si 
ngauri vha…a vha ṱoḓi u zwi pfela thungo, fhedzi ni tou zwi 
pfela thungo fhedzi.
 Huno zwino muṅwe o ri, “Naa ri tea u renga moḓoro?” 
Kana, “Naa ndi tea…”
 Zwino, izwo a si zwe Yesu a amba nga hazwo, kana Bivhili 
henefho, ye ya ri, “Ni songo vha na mulandu we na ḽa wa 
muthu.” Izwo ndi zwikolodo zwi re hone zwine ni nga zwi 
badela. Zwi badeleni. A i…Izwo ndi u sa vha na mulandu 
we na ḽa wa muthu. A zwi ambi…Nṋenṋe, ri koloda rennde 
yashu, biḽi ya luṱingo yashu, ri…na zwiṅwe-vho. Ri—ri koloda 
izwo zwithu, huno ri a zwi badela. Fhedzi, tshikolodo tsha kale 
tshi re hone tshine ni nga vha ni tshi khou tshi badela, tshi 
badeleni tshi fhele. Ni a vhona? Zwino, ni songo tshimbila na 
tshithu tsho nembelela kha inwi nga u ralo.
13 Ndi a elelwa nga tshiṅwe tshifhinga musi ndo vha ndi 
tshi khou lwala, luthihi musi ndo vha ndi mutukana. Ndo 
bva sibadela ndi tshi khou koloda doḽara dzi no ṱoḓou swika 
zwigidi zwivhili. Huno ho vha hu tshi anzela u vha na vhengele 

ḽa mishonga fhano, Vho-Swaniger, ndo vha ndi tshi vha koloda 
doḽara dzi ṱoḓaho u swika ḓararu kana ḓaiṋa, biḽi ya mishonga. 
O vha a sa vhuyi a nnḓivha. Huno munna…Nda ya khae. Ndo 
vha ndi sa mu ḓivhi. Huno a sokou i rumela ngei nṱha, naho 
zwo ralo, na kathihi a sa hane u i rumela. Huno nda ri, “Ndi a 
vha koloda.” Huno nda ri…Ndi a tenda, Swaniger…Ho vha 
hu Vho-Mason ngei Court Avenue na Spring.

 Huno nda ri, “Ndi a vha koloda. Huno nṋe—nṋe ndi kha 
ḓi vha a shayaho nungo nga nḓila i shushaho, fhedzi ndi 
khou lingedza u ya mushumoni. Zwino, arali ndi sa koni u 
vha badela…” Ndi kha ḓi bva u vha Mukriste. Nda ri, 
“Tshithu tsha u thoma, Vho-Mason, sa mushumo wanga kha 
Mudzimu, ndi Mu koloda zwafumi zwanga. Ndi ṱoḓou Mu 
badela zwafumi zwanga, u thoma.” Huno nda ri, “Zwenezwo 
mushumo wanga u tevhelaho ndi u badela zwikolodo zwanga.” 
Nda ri, “Khotsi anga ndi muhoṱa, nahone vha…Huno ri na…
Hu na riṋe vhana vha fumi muṱani.” Fhedzi nda ri, “Ndi ḓo…
Arali ndi sa koni u vha badela sente dzi fhiraho fumbiliṱhanu 
kha iyo biḽi, ḓuvha ḽiṅwe na ḽiṅwe ḽa mbadelo; arali ndi sa koni 
u vha badela na sente dza fumbiliṱhanu, ndi ḓo ḓa nda vha 
vhudza nga hazwo. Ndi ḓo vha vhudza, ‘Ndi—ndi—ndi nga si 
kone u zwi ita nga tshino tshifhinga.’” Zwino, nga thuso ya 
Mudzimu, ndo badela tshipiḓa tshiṅwe na tshiṅwe tshatsho. Ni 
a vhona? Fhedzi izwo ndi zwine nda khou amba, ni a vhona? 
Hu tou vha uri muṅwe muthu a songo ri…
14 Oo, muṅwe Mukriste fhano tshivhidzoni nga tshiṅwe 
tshifhinga o bva huno a ita muṅwe mushumo kha moḓoro fhano, 
huno munna a ḓa ngeno…Munna a ri, “Ndi ḓo ni badela. Ndi 
badelwa nga Mugivhela,” kana tshiṅwe tshithu tshiṅwe-vho. 
Huno na kathihi ho ngo mu badela. Huno dzivhege na dzivhege 
dza ṱanḓulukana, huno a sa mu badele na kathihi, na kathihi 
a sa ambe ipfi. Huno—huno munna a ḓa huno a mmbudzisa, a 
ri…Ni a vhona, zwi vhonisa lu hanedzanaho na tshivhidzo. Zwi 
vhonisa lu hanedzanaho na Kristo.

 Inwi ni si nga mu badeli, iyani ni mu vhudze, ni ri, “Ndi a 
ni koloda, huno ndi khou yo ni badela. Ndi Mukriste, fhedzi 
ndi—ndi tou…Ndi nga si kone u zwi ita zwa zwino, ndi na…
Ndi koloda hetshi.” Huno, elelwani, zwi kha bugu dza Mudzimu 
na dzone-vho, ni a ḓivha, zwine na ita. Ngauralo izwo ndi…
Nṋe ndi khou lingedza u ralo, u itela nṋe muṋe na u itela riṋe 
roṱhe ro ṱangana, u lingedza u ḓilugisa, ngauri ri a zwi ḓivha 
uri ri khou swika tsini ha tshiṅwe tshithu, tsini nga maanḓa na 
tshiṅwe tshithu tshi no khou yo itea. Ngauralo ri ṱoḓa u vha vho 
ḓilugisaho. Musi U Ḓa ha Murena hu tshi khou sendela tsini nga 
maanḓa zwino, ri ṱoḓa u ḓilugisela iyo awara khulwane.
15 Zwino ri khou ṱoḓa u ḓilugisa huno ra amba zwino nga 
ha ṱhoho ṱhukhu hafha ye nda i nangela matsheloni ano, nga 

thuso ya Murena. Huno ri ḓo amba nga u tou pfufhifhadza 
u ya nga hune ra kona, nga nṱhani ha vhuṱumani ha vhathu. 
Ndi a fhulufhela uri vhoinwi noṱhe ni na…noṱhe kha lushaka 
lwoṱhe, ni na matsheloni avhuḓi vhunga riṋe ri nao ngeno 
Indiana. Mutsho u takadzaho, u rotholelaho, wavhuḓi une ra 
vha nawo zwino u bva tshee mvula ya na. Huno ndi wavhuḓi 
nga maanḓa.
16 Zwino ndi ṱoḓa u vhala kha Bugu ya Vhaheberu, ndima ya 
1; na kha Bugu ya Yohane Mukhethwa, ndima ya 1. Vhaheberu 
1:1 u ya kha ya 3, na Yohane Mukhethwa 1:1, u itela ḽiṅwalwa. 
Ṱhoho yanga matsheloni ano ndi ngudo kha Maṅwalo. Zwino 
kha ri vhale Vhaheberu 1:1.

Mudzimu, we zwifhingani zwa kale…nga mikhwa 
yo fhambanaho a amba nga zwifhinga zwo fhiraho kha 
vhokhotsi nga vhaporofita,

Fhedzi maḓuvhani aya a u fhedzisela a amba na riṋe 
nga Murwa wawe, we a mu khetha uri a vhe muḽaifa 
wa zwithu zwoṱhe, we ngae a ita na shango;

We e kha lupenyo lwa vhugala hawe, na…
tshifanyiso tsho bviselwaho khagala tsha muthu 
wawe, nahone a tshi takula zwithu zwoṱhe nga ipfi 
ḽa maanḓa awe, musi ene nga ene muṋe o no ṱanzwa 
zwivhi zwashu, a dzula fhasi kha tshanḓa tsha u ḽa 
tsha Muhulwane a re nṱha;

 Ndi u vhala ho nakaho-ḓe nandi! Zwino Yohane 
Mukhethwa 1:1.

U rangani Ipfi o vha e hone, huno Ipfi o vha e na 
Mudzimu, huno Ipfi o vha e Mudzimu.

17 Zwino, huno ḽiṅwalwa ḽanga matsheloni ano ndi: Kristo U 
Dzumbululwa Kha Ipfi Ḽa Ene Muṋe. Zwino, hune nda ḓa nda 
fhedzisela nga u amba nga ha iḽi, ho vha hu ngauri izwo…Ri 
tshi zwi ḓivha uri zwine ra amba a ro ngo fanela u sokou amba 
nga u tou ri ro kuvhangana roṱhe ra sokou ḓiambela nga ha 
tshiṅwe na tshiṅwe, fhedzi ndi tshiṅwe tshithu tshi no ḓo thusa 
u khwaṱhisa vhathu, ngauri ri khou yo fhira nga kha maḓi a re 
khombo, a sa fulufhedzisi. Ro no ḓi thoma u alavha nga khao. 
Huno nga tshiṅwe tshifhinga ndi a humbulela uri zwi kha 
inwi vhunga zwi kha nṋe, zwi no vhonala zwo ralo, vhunzhisa 
hazwo, zwi a tshuwisa nga maanḓa.
18 Ndo vha ndi tshi khou tou amba na mushumeli muswa 
na mufumakadzi wawe, lufherani, lwa zwikhathinyana zwi si 
gathi zwo fhiraho. Huno vhuvhili havho vha na mazhuluzhulu 
u tou fana na shango ḽoṱhe, vhaṅwe vhathu vhoṱhe kha 
ḽifhasi. Ndo ri, “Elelwani, Saṱhane u na vili ḽi no khou ḓa 
kha inwi.” Ha londi uri ni nnyi, Mudzimu…U na pfanelo ya 
iḽo vili ḽithihi. Ndi zwifhio zwine inwi ni nga vha zwone, iḽo 

vili; u pofula, kana na vha a lwalaho aṱhiraithisi o dzulaho 
tshiduloni, kana na vha na mazhuluzhulu? Ni a vhona? U na 
huṅwe fhethu hune a nga ni rwa nga vili. U na pfanelo kha 
afho fhethu ho vuleaho. Zwino, afho ndi fhethu hune na tea 
u dzula no hu fukedza tshifhinga tshoṱhe. Huno u vhona itshi 
tshikhathi tsha mazhuluzhulu tshine ra khou tshila khatsho!
19 Huno theiphi dza vhege yo fhiraho, ndi a elekanya, dzi 
ḓo ni dzumbululela zwithu zwihulwane zwi ofhisaho zwine ra 
khou yo amba nga hazwo nga ḽiṅwe ḽa aya maḓuvha musi ri 
tshi nga kona u wana fhethu ho eḓanaho, zwa u vulwa ha ayo 
mabulayo a u fhedzisela a no tea u shululelwa kha ḽifhasi, 
ayo Madzhomela, kha ndi ri, u shululwa ha Madzhomela, na 
Mibvumo ya Sumbe, na ayo mabono a ofhisaho a no khou ḓa 
kha ḽifhasi. Munna zwino, na vhathu ṋamusi, vha kha nyimele 
khulu ya mazhuluzhulu; shango ḽoṱhe!
20 Inwi no vhala Reader’s Digest ya uyu ṅwedzi wo fhiraho, ni 
ḓo dzhiela nzhele ṱhoho henefho; i amba nga ha Billy Graham, 
muevangeli muhulwane. O swika he a neta nga maanḓa lwe 
a kundelwa u fara miṱangano yawe, huno a—a ya kiliniki 
ya Mayo uri a yo ṱhaṱhuvhiwa muvhili. Ho vha hu si na tsho 
khakheaho khae, ho vha hu tshi tou vha fhedzi uri ha iti 
mushumo wo eḓanaho. Huno vha mu dzhenisa kha u gidima; 
nyonyoloso ya muvhili. U gidima maela ḓuvha ḽiṅwe na ḽiṅwe.

 Huno zwenezwo ḽianetshelwa ḽi bvela phanḓa ḽa ri saintsi 
izwo yo zwi sumbedza ṋamusi, zwauri vhana vhaswa, avha 
vhatukana vhaṱuku na vhasidzana, “vha rwa miṅwaha yavho 
ya vhukati vhe na miṅwaha ya fumbili.” Huno vha tshi swika 
kha ya fumbiliṱhanu, zwifhinga zwinzhi, kha tsumbo nnzhi, 
vhasidzana vha vha vha si tshe na maṱambo, vhe na miṅwaha 
ya fumbiliṱhanu.

 A thi ḓivhi arali no zwi ḓivha kana hai, fhedzi masiku a 
si gathi o fhiraho musi Muya Mukhethwa wo vha u tshi khou 
amba hafha muṱanganoni, musidzana muṱuku o dzula hafha 
fhasi, izwo ndi zwone kokotolo zwe zwa vha zwo khakhea kha 
uyo ṅwana musi a tshi vhidzelela. Nda mu sedza lwa vhuvhili, 
nda sedza hafhu, huno nda vhona uri thaidzo yo vha i mini. 
Nda elekanya, “I nga si vhe yone; uyo ṅwana ndi muswa nga 
maanḓa.” Fhedzi o vha a si tshe na maṱambo, a tshi ṱoḓou vha 
na miṅwaha ya fumbili, fumbiliraru, tshiṅwe tshithu tsha u 
ralo. Ni a vhona?
21 Mme anga na mme aṋu vho swika kha uvho vhukale vha 
tshi ṱoḓou vha na ya fuiṋaṱhanu u swika kha ya fuṱhanu. 
Mufumakadzi wanga o swika kha uvho vhukale a tshi 
ṱoḓou vha na ya furaruṱhanu. Zwino yo tsela fhasi u swika 
kha ya fumbili. Lushaka lwoṱhe lwa vhathu lwo sina. Zwo 
luga, arali uvho vhuvha ha ṋama ha muvhili washu vhu tshi 
khou kherukana nga u ralo nga ṅwambo wa u ḽa zwiḽiwa 

zwa ṱhanganyo, dzikhuḓano, dzo zwi sinisaho, naa idzo a dzi 
sinisi na sele ya vhuluvhi? Zwenezwo ri nga kona u vhona 
nḓila ine vhasadzi vha kona u ḓa tshiṱaraṱani, vhe fhedzi. Ri 
nga kona u vhona nḓila ine vha kona u gidima nga luvhilo 
kha zwi—zwiṱaraṱa lwa maela dza ḓafumbili nga awara, 
izwi zwithu zwoṱhe. Zwo swika fhethu hune lushaka lwoṱhe, 
shango ḽoṱhe, hu si ulu lushaka fhedzi, fhedzi huṅwe na huṅwe, 
ṱhalukanyo yo ṱuwa.
22 Huno zwenezwo musi ri tshi vula izwo, Murena a tshi funa, 
kha ayo Madzhomela A Sumbe huno ra sumbedza izwo zwithu 
zwi ofhisaho. Vhanna vha ḓo fhiriṱana dziṱhoho nga maanḓa, 
nga murahu ha tshikhathinyana, u swika vha tshi ḓo humbulela 
uri vha khou vhona vhusunzi vhune nga vhuhulu ha lingana 
na thavha. Vhu ḓo vha vhu tshi khou shengedza vhasadzi; hu 
ḓo vha na nzie dzi no ḓa kha ḽifhasi, dzi na mavhudzi malapfu, 
u shengedza vhasadzi vha no ṱunya avho; mavhudzi a no nga 
a vhasadzi, a nembelelaho; na maṋo malapfu, vhunga ndau; 
mbolela kha mitshila yadzo, vhunga phame, na—na zwiṅwe-vho, 
u shengedza vhathu kha ḽifhasi. Fhedzi zwenezwo tshifhinga 
tshi ḓo vha tsho no ṱuwesa u ita tshiṅwe tshithu nga hazwo. Inwi 
lugani zwino. Ni a vhona? U shengedza!
23 Huno Swondaha yo fhiraho musi ro vha ri tshi khou 
dzhena ngomu ha iyo mithevheṱhanḓu, nga ha nḓila ine zwipfi 
zwiṱanu fhethu ha nga nnḓa. Iyo ndi nḓila ya u dzhena, zwipfi 
zwiṱanu zwa u ya kha muvhili. Hu na nḓila nthihi fhedzi 
ine ni nga kona u dzhena ngomu ha muvhili, ndi nga izwo 
zwipfi zwiṱanu: u vhona, u thetshela, u pfa, u nukhedza, na u 
thetshelesa. A hu na iṅwe nḓila ya u kwama mu—muvhili.
24 Nga ngomu ha uyo munna hu na munna a no pfi muya, 
huno u na zwipfi zwiṱanu: u elekanya, muhumbulo…na 
muhumbulo, na lufuno, na luvalo, na zwiṅwe-vho. Zwo luga.
25 Zwino, inwi ni nga si kone u elekanya nga muvhili waṋu. 
Ni elekanya nga ṱhalukanyo yaṋu. Huno ngomu henefho ndi 
hune vhunzhisa, ha Vhakriste, ha ima fhedzi. Huno vha nga 
kona, u tou fana na ḽivhele tsimuni na tsheṋe tsimuni, vha nga 
kona u ḓoliswa nga Muya Mukhethwa wonoyo muthihi une 
mutendi wa vhukuma a ḓoliswa ngawo.

 Fhedzi fhasi ngomu ha afho, fhethu hu tevhelaho, fhethu 
ha vhuraru, hu na mbilu; huno iyo yo tiwa nga Mudzimu. 
Henefho ndi hune ha vha na kutshili kwa mbeu kwa vhukuma, 
ku ngomu henefho.
26 Huno, elelwani, arali ndi tshi ḓo dzhia mupfa huno nda u 
tshea wa vulea, nda ṱumetshedza ngomu hawo mbilu ya—ya 
goroi huno nda i vhea henefho, nda i swiṱa, u ḓo bveledza goroi 
i bvaho nga kha mupfa; a hu londwi uri nga nnḓa ndi mini, uri 
minyanyuwo ndi ifhio.

27 Ṋamusi, ho ḓaḓiwa nga maanḓa malugana na vhuṱanzi 
ha Muya Mukhethwa, na zwiṅwe-vho. Saṱhane u a kona 
u edzisela lushaka luṅwe na luṅwe lwa tshifhiwa tshine 
Mudzimu a vha natsho, fhedzi ha koni u ḓisa iḽo Ipfi, Ipfi nga 
Ipfi. Afho ndi hone he a kundelwa ngadeni ya Edeni. Afho 
ndi hone he tshifhinga tshoṱhe a kundelwa. Afho ndi hone 
hune dzone, theiphi nga ha “vha khole-khole, vhaḓoḓzwa,” 
kana vhaḓoḓzwa; vha nga kona u ḓoliswa nga Muya, vha 
amba nga dzindimi, vha tshina, vha ṱavha mukosi, vha rera 
Mafhungo-maḓifha, huno vha ḓi vha diabolo.

 Ndi nga ngomu! Zwino elelwani, Yesu o ri, “Vhoṱhe vhe 
Khotsi a Nṋea vha ḓo ḓa kha Nṋe. A hu na muthu ane a nga ḓa 
nnḓani ha musi Khotsi Anga a tshi thoma a mu kokodza.”

 Zwino, ro no dzhia nga kha ngudo, u sumbedza uri kha…
Inwi no vha ni kha makhulukuku waṋu vha mukalaha, nḓilani 
yoṱhe u ya murahu, ri tshi amba lwa ṋama. Zwenezwo, izwo 
ndi zwine na vha zwone kha vhuvha ha ṋama, mvelo. Tshiṅwe 
tshifhinga ṅwana u ḓo bebwa muṱani, ṱhoho yo tswuka. Zwi 
akhamadza khotsi, ngauri a hu na muthu ane a mu ḓivha, wa 
vhathu vha hawe, o tswukaho ṱhoho, kana vha ha mme. Fhedzi 
arali na ya murahurahu kha mirafho yo vhalaho, ni ḓo wanulusa 
uri muṅwe muthu o vha o tswuka ṱhoho. Iyo mbeu i dzulela u 
tsela fhasi, huno ni ḓa nga mvelo ya muṅwe a bvaho murahurahu.

 Vhunga Vhaheberu ndima ya vhu7 yo amba, uri, 
“Melkitsedeke, Abrahamu o badela zwafumi Khae musi 
o vha a tshi khou vhuya u vhulaha dzikhosi. Huno Levi, we 
a ṱanganedza zwafumi, o badela zwafumi,” ngauri o vha 
e khunduni dza Melkitsedeke ngei…kana, “khundu dza 
Abrahamu,” kha ndi ralo, musi a tshi ṱangana na Melkitsedeke.
28 Zwino zwenezwo zwithihi ndi izwi. Arali ni murwa wa 
Mudzimu, nahone arali nṋe ndi murwa wa Mudzimu, kana 
ṅwananyana wa Mudzimu, ro vha ri Mudzimuni u rangani. 
Huno musi Yesu a tshi vha u khunyelela ha Ipfi, zwenezwo ro 
vha ri Khae, tshivhumbeo tsha kutshili. Musi A tshi vhambiwa, 
ro vhambiwa muvhilini Wawe. Musi A tshi vuwa vhafuni, ro 
vuwa Nae. Huno zwino, u bva tshe ra zwi limuwa, “zwino ro 
dzula roṱhe Nae, kha mafhethu a Ṱaḓulu kha Kristo Yesu.” Ni 
a vhona? Ngauri Ene…Riṋe, arali ri vharwa na vhananyana 
vha Mudzimu, ri vhana vha Mudzimu, zwenezwo ri zwiṱaluli 
zwa Mudzimu. Zwenezwo ro vha…ri na Vhutshilo Vhu Sa 
Fheli. Huno Mudzimu ndi ene Vhutshilo Vhu Sa Fheli vhu re 
hone fhedzi. Zwenezwo, ro vha ri Khae u bva u rangani. Huno 
musi Yesu a tshi vha iḽo Ipfi ḽoṱhe, zwenezwo ro vha ri tshipiḓa 
Tshawe tshifhingani itsho. Amene! Khezwo. Ndi zwauri ngomu 
henefho, a hu na diabolo, a hu na maanḓa, a hu na tshithu 
tshine tshi nga vhuya tsha tshi sudzulusa. Itsho ndi tshone 
tshivhofhekanyi tsha mbilu.

29 Inwi ni nga ḓoliswa hafha nnḓa, kha uyu muya, huno na 
tama, huno na ita izwi zwiṅwe zwithu zwoṱhe. Fhedzi musi zwi 
tshi ḓa kha itshi tshivhofhekanyi tsha kha iḽo Ipfi, na kathihi ni 
nga si sudzuluwe henefho. Tshi ḓo fara tsha khwaṱhisa nahone 
tsha vha tsha ngoho, kha iḽo Ipfi, sa zwine tshi nga kona u vha 
ngaho. Nga nnḓa ha itsho, hu sa londwi zwine na ita, ni kha ḓi 
vha no xela.
30 Itsho Tshikhathi tsha Tshivhidzo tsha Laodikea, “tshi 
fhedzi, tsho pofula, tshi a ṱungufhadza; a tshi vhuyi tsha zwi 
ḓivha.” Ni a vhona, tshi nnḓa…Ndi itsho tsho ḓoliswaho, 
tsho ḓoliswaho nga Muya wa vhukuma. Ni a vhona, uyo Muya 
Mukhethwa u nga kona u wela kha muthu, muyani wawe. 
Fhedzi mbilu yawe ndi kutshili kwawe; ukwo kutshili ndi 
Ipfi. Ni a vhona? Huno nḓila…A thi londi uri ni nga kona u 
rera zwingafhani, ni ita hani itshi zwavhuḓi, na uri ni funa 
zwingafhani; iyo ndi iṅwe ya nḓila dza u dzhena kha muya. Ni 
nga si kone u funa nga muvhili waṋu; ni funa nga muya waṋu. 
Iyo ndi iṅwe ya nḓila dza u dzhena. Huno ni nga kona u funa, 
na vhuya na funa Mudzimu, huno na ḓi vha ni songo luga. Ni 
nga kona u pandela vhodiabolo, na rera, na ita izwi zwithu; na 
ḓi vha ni songo luga. Yesu o amba nga u ralo, a ri vhanzhi vha 
ḓo ḓa nga iḽo ḓuvha. Iḽo Ipfi ḽi a zwi ladza!

U rangani Ipfi o vha e hone, huno Ipfi o vha e na 
Mudzimu, huno Ipfi o vha e Mudzimu.

Huno Ipfi a vha ṋama, huno a dzula vhukati 
hashu,…

31 Dzhielani nzhele, ndi khou yo amba nga ha iyi ṱhoho ya 
Bivhili, ya, Kristo O Dzumbululwaho Kha Ipfi Ḽa Ene Muṋe. 
He nda fhedzisela izwi, ho vha hu lufherani lwanga.
 Muṅwe muthu a funwaho, a nga ḓi vha o dzula hafha 
matsheloni ano…Ndi na tshifanyiso tsho nembelelaho 
vhugudeloni hanga ngei nṱha, itsho ndi tshifanyiso tsha Ṱhoho 
ya Kristo ya Hofmann, tsho ṅwalwaho kha Zwa Mashudu. 
Huno henefho hune na ḓo ḓa fhethu vhunga ni ṱoḓa tshipiḓa 
tsha mavhudzi, vho tsikeledza zwiṱuku kha pene musi ni tshi 
fhira itsho tshipiḓa. Henefho, henefho U hone, o dzula kha Ipfi 
Ḽawe, o sedza henefho nnḓa; Kristo kha Zwa Mashudu. Muṅwe 
muthu, onoyo we a vha e ene, ndi a ni livhuwa khazwo.
 Huno muṅwe muthu o ḓisa itsho tshifanyiso huno a tshi 
vhea vhugudeloni hanga henefho, tsha Eḽiya a tshi khou 
gonya nga goloi ya mulilo. Ri takalela izwi zwithu. Zwifhinga 
zwinzhi, magogo mahulu, ndi tou vha ndi sa wani tshikhala 
tsha u amba huno nda amba izwi zwithu, fhedzi ndi a zwi 
vhona, mukomana, khaladzi. Ndi—ndi a zwi ḓivha, nahone 
Mudzimu u a zwi ḓivha.
32 Zwino ndi khou yo amba nga ha iyi ṱhoho ya: Kristo O 
Dzumbululwaho Kha Ipfi Ḽa Ene Muṋe. Nga nḓila ine, kha 

Zwa Mashudu, henefho ha ima tshifanyiso tsha Kristo, o ima 
henefho nnḓa, nga u tou ralo. Afho ndi he nda elekanya nga ha 
iyi ṱhoho. Zwino, Kristo na Ipfi zwi a fana. Ni a vhona?
33 Vha ri, “Naa Bivhili yo vha i hani…?” Vhathu vha a amba. 
Ndo vha ndo namela ndi na munna zwi si zwa kale. A ri, “Zwi 
elekanyeni. Riṋe fhano kha iḽi ḽifhasi, nga nḓila ine ra vha ngayo, 
huno ri ḓivha fhedzi kana ri nga amba fhedzi zwauri ri tshidzwa 
nga luṅwe lungano lwa Vhayuda lu no vhidzwa Bivhili.”
34 Nda ri, “Muṋe wanga, a thi ḓivhi uri ni amba hani izwo, 
fhedzi a thi tendi uri ndi lungano lwa Vhayuda,” nda amba.
 A ri, “Zwo luga, inwi ni a rabela, naa ni rabela nnyi? Ndo 
humbela tshikeneṅene na zwiṅwe zwithu; a tho ngo zwi wana.”
35 Nda ri, “Ni rabela nga nḓila yo khakheaho. A ri tei u 
rabela u shandukisa ṱhalukanyo ya Mudzimu; ri tea u rabela u 
shandukisa ṱhalukanyo yashu. Ṱhalukanyo ya Mudzimu a i ṱoḓi 
iṅwe tshanduko-vho. Ni a vhona? Ni a vhona, zwo luga.” Nda 
ri, “Hu si izwo zwe na zwi rabelela…”
 Ndi ḓivha mutukana muswa wa Mukaṱoḽika, nga tshiṅwe 
tshifhinga, we a vha e na bugu ya thabelo, a tshi amba 
dzithabelo, nahone uri mme awe vha tshile. Huno vha fa, huno 
a posela bugu ya thabelo muliloni. Zwo ralo, ni a vhona, a thi 
funi bugu ya thabelo; fhedzi, naho zwo ralo, ni a vhona, ni vha 
na kuelekanyele kwo khakheaho. Ni khou lingedza u vhudza 
Mudzimu zwine a tea u ita.
 Thabelo i tea u vha, “Murena, ntshandukise uri ndi fanele Ipfi 
Ḽau.” Hu si, “Shandukisa,” hu si, “i ri ndi shandukise ṱhalukanyo 
Yau. Iwe shandukisa ṱhalukanyo yanga.” Ni a vhona? “Iwe 
shandukisela ṱhalukanyo yanga kha lufuno Lwau. Huno lufuno 
Lwau lwo ṅwaliwa hafha Buguni. Huno, Murena, u songo—u 
songo ntendela u ṱuwa u swika Wo no dzudzanya ṱhalukanyo 
yanga—yanga u tou fana na ṱhalukanyo Yau. Huno zwenezwo 
musi ṱhalukanyo yanga yo no dzudzanyea u fana na ṱhalukanyo 
Yau, zwenezwo ndi ḓo tenda Ipfi ḽiṅwe na ḽiṅwe ḽe Wa ṅwala. 
Huno Wo amba, ngomu henefho, U ḓo ita ‘tshiṅwe na tshiṅwe uri 
tshi shume tshi ise havhuḓi’ kha avho vha no U funa. Huno ndi a 
U funa, Murena. Tshi khou shuma tshoṱhe tsha isa havhuḓi.”
36 Ino vhege ndo vha ndi ngei shangoni, ndi tshi khou dzula 
na dziṅwe khonani dzi funwaho nga maanḓa. Ndo vhudzisa 
vhaṅwe vhavho ṱafulani, mulovha, musi ro vha ri tshi khou 
ḽa. Tshifhinga tshoṱhe ri a dzula u mona hoṱhe huno ra vha na 
ṱhukhu…vhunga ngudo ṱhukhu nga ha Bivhili. Ro vha ri tshi 
khou amba nga ha lufuno.
 Huno ho vha hu na muṅwe muthu we a amba na nṋe, a ri, 
“Ndi tenda uri ni mulwanakristo.”
37 Nda ri, “Arali izwo zwi tshi ḓo takadza Murena wanga, 
izwo ndi zwone zwine nda ṱoḓa u vha zwone. Ndi ṱoḓa u 

vha tshiṅwe na tshiṅwe tshine A ṱoḓa ndi tshi vha tshone. 
Ndi a Mu funa. Huno arali A tshi ḓo tea u mposela ngomu 
vhudzulavhafu, ndi ḓo ḓi Mu funa, arali ndi tshi tshimbila na 
muya wonoyo muthihi une nda vha nawo zwino.” A ntsedza a 
tshi nga u a kanuka.
 Ndo vhona vhaṋa kana vhaṱanu vhavho henefho, 
vhaṱhannga; vhafumakadzi vhaswa, vhasadzi vhavhuḓi. Ndo 
zwi ḓivha uri avho vhatukana vha funa hani vhafumakadzi 
vhavho, ngauralo nda ri khavho, nda ri, “Ngeyi nḓila ya u lu 
lingulula. Arali mufumakadzi waṋu, ni sa athu mala…Zwino, 
inwi ni ya murahu, na ri inwi…uvhu vhutshilo ha u malana, no 
vha ni tshi khou lora uri no mala; inwi zwa vhukuma no vha ni 
songo mala, fhedzi no lora no ralo. Huno no vuwa, huno na ya 
na zwi amba na khonani yaṋu ya musidzana, huno na ri, ‘Ni a 
ḓivha, ndo lora ro malana, huno ri na vhana. Ri khou tshila ro 
takala, nahone—nahone ro lindela U Ḓa ha Murena, na tshiṅwe 
na tshiṅwe.’ Huno zwenezwo uyu musidzana u ḓo ri kha inwi, 
‘Ni a ḓivha, ndi funa muṅwe munna u fhira ndi tshi funa inwi. 
Ndi nga takala u fhirisa na uyo muṅwe munna.’ Naa inwi, zwi 
tshi bva mbiluni yaṋu, ni nga mu funa zwavhuḓi lwo eḓanaho 
uri ni nga ri, ‘Phaṱhutshedzo dza Mudzimu kha dzi vhe kha inwi, 
mufunwa wanga. Ṱuwani na uyu muṅwe munna’?”
 Zwino, zwino izwo zwi ṱoleni, muṅwe na muṅwe wa 
vhoinwi vhanna kana vhoinwi vhasadzi. Ni a vhona? Zwo luga, 
arali lufuno lwaṋu lwo luga, ni ḓo ita hezwo, ngauri ni takalela 
matshilele kwao awe. Mini, ni a zwi ḓivha uri no vha ni tshi 
nga vha nae, ni nga kona u tshila nae, ni…Ndi mufumakadzi 
waṋu; u ḓo vha ene. U ḓo ni mala, fhedzi ha nga takali. U 
ḓo takala u fhirisa…Huno zwenezwo, arali ni tshi mu funa, 
zwenezwo ni ṱoḓa ene a tshi takala.
 Ngauralo-ha, zwiṅwe na zwiṅwe zwine lufuno lwa 
Mudzimu lwa vha zwone, lufuno lwa Mudzimu nga lu itwe, 
uri kana ndi a lu takalela kana hai. Ndi khou ṱoḓa u tshila 
nga nḓila ine A ḓo takalela zwine nda ita. Ngauralo-ha ṱolani 
ndivho yaṋu—yaṋu na tshiṱuṱuwedzi tshaṋu nga hezwo; ni a 
ḓivha uri kana ni funa Mudzimu kana hai.
 Mini-ha arali A tshi ḓo ri, “U ḓo Ntshumela arali Ndi tshi 
khou yo u thudzela kule?”
 “Ndi a U funa, naho zwo ralo.”
38 Ngauralo-ha, arali zwivhidzo zwi tshi ḓo zwi vhona 
izwo huno zwa kona u zwi tenda nga uyo mukhwa, a hu nga 
vhi muṅwe a tshi khou lingedza u dzhia bola kha muṅwe 
muthu musi a tshi khou gidima nayo. U ḓo vha a tshi khou 
tsireledza uyo muṅwe. Ni a vhona? Musi, tshiṱuṱuwedzi tsha 
vhukuma tsha ngoho na ndivho, zwi si nga vhi muṅwe a tshi 
khou lingedza u ri, “Hei, ndi na itshi na nṋe-vho! Nṋe, uyu 
ndi nṋe, uyu.” Ni a vhona, Mudzimu a nga si shumise munna. 



12 IPFI ḼO AMBIWAHO

Hu na u edzisela hunzhisa hune ha zwi tevhela, huno uyo ndi 
Saṱhane. Huno vhathu izwo a vha koni u zwi limuha. Vha khou 
lingedza u dzhia bola kha muṅwe muthu we a ṋewa yone. I 
ri ni Mudzimu a vuse muṅwe mushumo huno ni sedze uri ndi 
vhangana vha no u sala murahu. Ni a vhona? Ni a vhona?
39 Zwino, lufuno lwa vhukumakuma kha Mudzimu, “A hu 
londwi uri nṋe ndi tshipiḓa-ḓe, Murena, arali ndi tshi nga tou 
amba fhedzi ipfi ndi tshi itela Ḽone, nda thusa u Ḽi tsireledza, i 
ri ndi ite zwenezwo.” Ni a vhona?
 Izwo ndi zwenezwo zwithihi zwine zwa ḓo vha zwone 
malugana na mufumakadzi waṋu. Arali ni tshi mu funa zwa 
vhukuma, ni a vhona, a si—a si lu—lufuno lwa phileo; ndi 
lufuno lwa Agapao, lufuno lwa vhukumakuma. A nga kona u 
dzula na muṅwe muthu-vho, o takala u fhirisa; a no ngo malwa 
zwino, a hu na zwiṅwe, ni nga si kone.
40 Huno, zwiḽa, vhathu vha no thetshelesa idzi theiphi. 
Vhaṅwe, vhanzhi nga maanḓa, vha a rumela ngomu, vha ri, 
“Mulandu, kha Mbingano Na Ṱhalano, no amba itshi nahone 
na amba itsho.” Ndo amba izwo zwifhinga zwinzhi nga 
maanḓa; idzi theiphi dzi ya fhedzi…Nṋe ndi khou amba na 
tshivhidzo tshanga, mukomana. Nṋe a thi na vhuḓifhinduleli 
ha vhane Mudzimu a ni ṋea uri ni vha lise; nṋe ndi na 
vhuḓifhinduleli ha lushaka lwa Zwiḽiwa zwine nda kanzwa 
avha vhathu ngazwo. Izwi ndi zwa iyi thaberenakeḽe fhedzi. 
Ni a vhona? Zwino, arali vhathu vha tshi ṱoḓa u thetshelesa 
dzitheiphi, izwo zwi khavho. Fhedzi nṋe ndi khou amba na 
vhe Mudzimu a nṋea vhone. Zwo vha zwivhi zwavho zwe zwa 
pfukiwa.
 Muṅwe o ṅwalela nnḓa, huno a ri, “Zwo luga, ndo ita itshi 
nahone nda ita itsho. No amba uri tshivhi tshashu…” A—a 
tho ngo amba hezwo.
 Ndo ri, “Zwi vhoneni kha itshi; izwi zwi ya fhedzi kha 
avha vhathu henehafha, vhathu hafha thaberenakeḽeni, sambi 
ḽa nṋe muṋe.” Zwino, arali vhathu vha tshi ṱoḓa u ṱanganya 
zwiḽiwa na zwithu ngeyo nnḓa, inwi—inwi wanani nzumbululo 
i bvaho ha Mudzimu huno ni ite zwine Mudzimu a ni vhudza 
uri ni zwi ite. Ndi ḓo ita zwenezwo zwithihi. Fhedzi Milaedza 
iyi i ya kha itshi tshivhidzo.
41 Zwi dzhieleni nzhele zwino, ri a vhuya murahu, ri tea u 
vha na tshiṅwe tshithu tshiṅwe-vho tshine ra tea u tshi 
farelela. Tshiṅwe tshithu tshi tea u vha tshivhofhekanyi, nga 
maṅwe maipfi, ndi tsha u fhedza. Huno muṅwe na muṅwe u 
fanela u vha na tsha u fhedza kana ambadzifhele. Ndo rera 
nga hayo nga tshiṅwe tshifhinga, miṅwaha yo fhiraho, nga ha 
ambadzifhele, fhethu hune ha vha ipfi ḽa u fhedza.
42 Vhunga mutambisi mutamboni wa bola, arali a tshi ri 
ndi mudio, izwo zwi tou vha zwine zwa vha zwone kokotolo. 



KRISTO U DZUMBULULWA KHA IPFI ḼA ENE MUṊE 13

A hu londwi uri no zwi vhona hani, mutambisi o amba uri 
ndi mudio. No ri, “Ndo—ndo—ndo…Ho vha hu si mudio. Yo 
ya…Ndo vhona…” A hu londwi zwine zwa vha zwone, musi 
o ri, “mudio,” izwo ndi zwone, izwo zwi tou ladza zwenezwo. 
Ene, ene ndi wa u fhedza.
43 Huno tshedza tsha vhuendi ndi tsha u fhedza, arali tshi tshi 
ri, “tshimbilani.” Inwi ni ri, “Zwo ralo, nṋe, nṋe ndo dzhaya, ndi 
na…” Hai, hai. Tshi ri, “Inwi ni a ima na dzika musi muṅwe 
muthu a tshi tshimbila.” Ni a vhona? Ndi tsha u fhedza.
44 Zwino, hu tea u vha na tsha u fhedza kha tshiṅwe na 
tshiṅwe tshine na ita. Ho ḓo tea u vha na tsha u fhedza musi ni 
tshi nanga mufumakadzi waṋu. Ho ḓo tea u vha na musadzi we 
na ḓo tea u mu khetha.
45 Zwino, hu tea u vha na tshifhinga tshine, musi ni tshi khou 
yo renga moḓoro, ni khou yo ita lushaka-ḓe lwa tsha u fhedza. 
I ḓo vha Ford, Chevy, Plymouth, moḓoro usili, tshiṅwe na 
tshiṅwe tshi re tshone, ni tea u vha na tsha u fhedza.
 Huno zwo ralo na kha kutshilele kwa Tshikriste. Hu tea u 
vha na tsha u fhedza.
46 Zwino, arali munna o amba, a ya kha muṅwe munna 
huno a ri,…ndo pfa muṅwe a tshi ri, “Zwo luga, ni tea 
u lovhedzwa,” huno uyu muthu na kathihi…Khamusi, 
tshawe, tshiṅwe tshivhidzo tshi songo lovhedzaho, vho tou 
shasha. Ndi a elekanya, i ri ni sa tsumbo, vha Meṱhodisi, 
vha a lovhedza arali i tshi humbeliwa, ndi a pfesesa. Kana 
khamusi…Mukaṱoḽika, ndi elekanya uri vha tou shasha 
fhedzi. Ngauralo zwenezwo arali—arali munna o pfa tshiṅwe 
tshithu nga ha u “mbwandamedzwa maḓini,” zwo ralo, ho 
ngo zwi pfesesa izwo; o aluswa e Mukaṱoḽika. Ngauralo u ya 
nṱha kha tshifhe, huno a ri, “Khotsi, ndi pfesesa uri ri tea u 
lovhedzwa nga u mbwandamedzwa. Naa tshivhidzo tshashu 
tshi ri mini nga ha hezwo?”
47 “Mulandu, tshi amba zwauri—zwauri ri tea u shashiwa.” 
Arali itsho tshivhidzo tshi tsha u fhedza tshawe, izwo zwi a ḽi 
ladza. Mufhirifhiri woṱhe wo fhela; tshivhidzo tsho amba nga u 
ralo, huno ndi zwenezwo fhedzi.
48 Mini-ha arali…arali mukomana wa Mubaphuthisi o 
ri pfa ri tshi amba zwauri ri tenda kha u lovhedzwa nga “u 
mbwandamedzwa”? U ḓo ri, “Ndi a zwi tenda hezwo.”
 “Nahone nga Dzina ḽa ‘Yesu Kristo.’”
 Zwino, uyu—uyu muraḓo wa tshivhidzo u humela murahu 
kha mufunzi huno a ri, “Mufunzi, ndo pfa muthu a tshi ri kha 
nṋe uri ri tea u lovhedzwa nga u mbwandamedzwa, zwo luga, 
fhedzi nga Dzina ḽa ‘Yesu Kristo.’”
49 “Zwo luga,” u ḓo ri, “zwino, kha ri vhone. Mulandu, hafha 
bugu i ri ri tea u lovhedzwa ri tshi shumisa ‘Khotsi, Murwa, 

Muya Mukhethwa.’” Arali itsho tshivhidzo tshi tsha u fhedza, 
izwo zwi a ḽi ladza. Ha londi zwine tshiṅwe tshithu-vho tsha 
amba; itsho ndi tsha u fhedza tshawe.
50 Zwo luga, dinomineisheni iṅwe na iṅwe ndi tsha u fhedza 
kha vhatendi vhayo.
 Fhedzi, kha nṋe, na kha avho vhane nda fhulufhela uri nṋe 
ndi khou vha isa kha Kristo, nahone nga Kristo, Bivhili ndi ya 
u fhedza yashu. A hu londwi…Ngauri, Mudzimu o ri, “Ipfi 
ḽa muthu muṅwe na muṅwe kha ḽi vhe mazwifhi, huno Ḽanga 
ḽi vhe Ngoho.” Huno ndi a tenda uri Bivhili ndi tsha u fhedza 
kha Mudzimu. A hu londwi zwine muṅwe muthu-vho a amba; 
Ndi tsha u fhedza.
 Bivhili a si bugu ya dzisisteme. Hai, muṋe wanga. A si 
bugu ya dzisisteme, kana khoudu ya mikhwa yavhuḓi. Bivhili 
a si bugu ya dzisisteme, sisteme nnzhi nga maanḓa, na 
zwiṅwe-vho. Hai, muṋe wanga. A si bugu ya mikhwa yavhuḓi. 
Hai, muṋe wanga. A si yone. Kana A si bugu ya ḓivhazwakale, 
tshoṱhe. Kana, nahone A si bugu ya theolodzhi. Ngauri, Ndi 
nzumbululo ya Yesu Kristo.
 Zwino arali ni tshi ḓo takalela u vhala heyo, vhoinwi 
vhane na vha na mabammbiri aṋu, ni tshi khou zwi swaya, 
iyo ndi Nzumbululo 1:1 u swika kha ya 3, vhunga, Bivhili i 
“Nzumbululo ya Yesu Kristo.”
51 Kha ri tou i vhala musi ri na tshifhinga. Ndi tenda uri 
dzanga…a thi na notsi nnzhisa hafha dzine ndi nga amba 
ngadzo. Arali Murena a lenga, mulandu, ri ḓo lingedza u wana 
khadzo.

Nzumbululo ya Yesu Kristo, ye Mudzimu a i ṋekedza 
kha ene, u sumbedza vhalanda vhawe zwithu zwine 
zwa fanela u khunyelela hu si kale; huno o ruma 
nahone a zwi khwaṱhisedza nga muruṅwa wawe kha 
mulanda wawe Yohane:

A re na vhuṱanzi ha ipfi ḽa Mudzimu, huno…
vhuṱanzi ha Yesu Kristo, na ha zwithu zwoṱhe zwe a 
zwi vhona.

Mashudu ndi uyo ane a vhala, na avho vha no pfa 
ipfi ḽa uvhu vhuporofita, huno vha vhulunga zwone 
zwithu zwo ṅwaliwaho ngomu henefho: ngauri 
tshifhinga tsho sendela.

52 Ngauralo, Bivhili ndi nzumbululo yo vuledzeaho ya Yesu 
Kristo. Nahone Yo ṅwaliwa nga vhaporofita. Vhaheberu 1:1, 
nga…“Mudzimu, We nga zwifhinga zwinzhi a amba na 
vhokhotsi nga vhaporofita, nga iḽi ḓuvha ḽa u fhedzisela u 
amba na riṋe nga kha Murwa Wawe, Yesu Kristo,” we a vha 
e vhaporofita, vhone vhoṱhe, vho ṱanganyiswa. Yesu o vha e 
Maleaxi; Yesu o vha e Yeremia, Yesaya, Eḽiya. Zwoṱhe zwe vha 

vha vhe zwone, zwo vha zwi Khae. Huno zwoṱhe zwine na vha 
zwone, na zwoṱhe zwine nṋe nda vha zwone, zwi Khae; Maipfi, 
ṱhanzi dza Ipfi.

 Ngauralo A si bugu ya dzisisteme, khoudu ya milayo ya 
mikhwa yavhuḓi, nahone A si bugu ya ḓivhazwakale, kana 
bugu ya theolodzhi. A si yone. Fhedzi Ndi nzumbululo ya Yesu 
Kristo, Mudzimu Ene muṋe o dzumbululwaho, u bva kha Ipfi 
u ya kha ṋama. Izwo ndi zwine Ya vha zwone. Bivhili ndi 
Ipfi, huno Mudzimu ndi ṋama, Mudzimu kha…Mudzimu ndi 
Ipfi, kha ndi ralo, huno Yesu e ṋama. Ndi nzumbululo, nga 
nḓila ye Mudzimu (Ipfi) a vhonadzwa ṋamani ya muthu, huno a 
dzumbululelwa riṋe. Huno izwo ndi ngazwo A tshi vha Murwa 
wa Mudzimu; Ndi ene tshipiḓa tsha Mudzimu. Ni a pfesesa? 
Zwino, A si ene…Muvhili ndi tshipiḓa tsha Mudzimu, nga 
maanḓesa lune a vha Murwa.
53 Ene Murwa, sa Mukaṱoḽika a tshi zwi amba, “Murwa wa 
U Ya Nga Hu Sa Fheli,” na zwiṅwe zwivhidzo zwoṱhe; ipfi a ḽi 
vhuyi ḽa pfala. Ni a vhona? Hu nga si kone u vha na U Ya Nga 
Hu Sa Fheli, huno zwenezwo a vha Murwa, ngauri Murwa ndi 
tshiṅwe tshithu tsho “bebwaho u bva kha.” Huno ipfi U Ya 
Nga Hu Sa Fheli, A nga si kone u vha wa U Ya Ng-…A nga 
kona u vha Murwa, fhedzi A nga si kone u vha Murwa wa U 
Ya Nga Hu Sa Fheli. Hai, muṋe wanga. Hu nga si kone u vha 
Murwa wa U Ya Nga Hu Sa Fheli.
54 Zwino, fhedzi Ndi ene Murwa, nga maanḓesa, zwe Ipfi 
ḽoṱhe ḽe ḽa vha ḽi kha Yeremia, kha Mushe, na ayo Maipfi oṱhe, 
vhunga O amba, “A amba nga ha Nṋe.” Nzumbululo iyo 
yoṱhe ya Mudzimu ya Ipfi ya ngoho yo fhelela tshoṱhe ngomu 
ha muvhili muthihi wa muthu, huno Mudzimu a vhea ṋama 
u mona Nawo. Itsho ndi tshone tsho itisaho uri A vhidzwe 
“Murwa,” tshi itisaho uri A ambe nga ha, “Khotsi.” Mulandu, 
a zwi konḓi, arali ni tshi tendela Mudzimu u zwi shululela 
fhasi ngomu ṱhalukanyoni yaṋu. Ni a vhona? Mudzimu o 
dzumbululwaho muvhilini wa ṋama, dzhielani nzhele, o 
dzumbululwa a tshi bva kha ṋama…kana u bva kha Ipfi u ya 
kha ṋama. Iyo ndi Yohane Mukhethwa 1:14, “Huno Ipfi a itwa 
ṋama, huno a dzula vhukati hashu.”
55 Zwino dzhielani nzhele iyi Bivhili. Vhaṅwe vhavho vho ri, 
“Oo, zwo luga, Yo ita itshi, Yo ita itsho.” Fhedzi i ri ni ndi ni 
vhudze tshiṅwe tshithu, kha ri tou…

 Kha ri dzhene kha ḓivhazwakale ya Bivhili, lwa muniti 
fhedzi, ri vhone hune Ya bva hone. Yo ṅwaliwa nga vhaṅwali 
vha fuiṋa vho fhambanaho. Vhanna vha fuiṋa vho ṅwala 
Bivhili, kha tshikhala tsha miṅwaha ya gidiḓarathi i re kule 
na kule, nahone nga zwifhinga zwo fhambanaho, vha tshi 
khou bvumba zwiwo zwa ndeme nga maanḓesa zwe zwa vhuya 
zwa bvelela kha ḓivhazwakale ya shango, nahone, zwifhinga 

zwinzhi, miṅwaha ya maḓana zwi sa athu bvelela. Huno a hu 
na vhukhakhi na vhuthihi kha Bugu dzoṱhe dza furathirathi. 
Yawee, nṋenṋe! A hu na muṅwali nga nnḓa ha Mudzimu Ene 
muṋe ane a nga vha na vhuronwane ho raloho. A hu na Ipfi ḽi 
no hanedza ḽiṅwe.
 Elelwani, miṅwaha ya gidiḓarathi i re kule na kule, 
Bivhili yo ṅwaliwa, u bva kha Mushe u swika kha—kha lufu 
lwa—lwa Yohane kha tshiṱangadzime, kana Tshiṱangadzimeni 
tsha Patimo. Miṅwaha ya gidiḓaṱahe, nahone ya ṅwaliwa nga 
vhaṅwali vha fuiṋa vho fhambanaho; muṅwe ho ngo vhuya 
a ḓivha muṅwe, huno na kathihi vha sa vhe Nayo sa “Ipfi.” 
Vhaṅwe vhavho na kathihi a vho ngo vhuya vha vhona “Ipfi.” 
Fhedzi musi vha tshi I ṅwala, nahone vha pfeseswa uri ndi 
vhaporofita, zwenezwo, musi vha tshi vhea vhuporofita havho 
fhethu huthihi, vhuṅwe na vhuṅwe haho ho tendelana na 
vhuṅwe.
56 Sedzani Petro, we a ḓivhadza nga Ḓuvha ḽa Pentekoste, 
“Shandukani, muṅwe na muṅwe wa vhoinwi, huno ni 
lovhedzwe nga Dzina ḽa Yesu Kristo u itela khangwelo ya 
zwivhi zwaṋu.”
 Paulo na kathihi ho ngo vhuya a pfa tshithu nga Hayo. 
O tsela fhasi ngei Arabia lwa miṅwaha miraru, u guda 
Testamente Ndala, u vhona uri iyi Khavhu ya Mulilo yo vha i 
Nnyi ye ya amba nae nḓilani, i tshi ri, “Saulo, ndi ngani u tshi 
Ntovhola?” Naa o vha a tshi nga khakha hani? Na kathihi ho 
ngo vhuya a vhudzisa tshivhidzo na luthihi.
 Huno nga murahu ha miṅwaha ya fumiiṋa, musi a tshi 
ṱangana na Petro, vho vha vha tshi khou rera zwenezwo 
zwithihi, Ipfi nga Ipfi. Iyo ndi Bivhili yashu. Maipfi a muṅwe 
muthu nga a kundelwe. Iyi, a hu na muthu ane a nga engedza 
Khayo. Inwi a ni tsha engedza kha Bivhili. Hai, muṋe wanga. 
Iyi ndi Nzumbululo yo vuledzeaho. Ndi yoṱhe.
57 Vhunga Mapfundo A Sumbe. “Mapfundo A Sumbe,” 
muṅwe o dzulela u mmbudza, “zwino ni ḓo…Murena u ḓo 
amba na inwi, Mukomana Branham, musi aya Mapfundo a 
tshi dzumbululwa, huno a ḓo ri vhudza nḓila ya u ḓa tsini ha 
Mudzimu, na uri zwi itwa hani.”
58 Nda ri, “Hai, muṋe wanga, zwi nga si vhe nga u ralo. 
Ngauri, Bivhili, Mapfundo A Sumbe Khayo o vha o dzumba 
zwiphiri zwa sumbe. Zwo vha zwo no ḓi ṅwalwa, fhedzi a vho 
ngo pfesesa zwe Zwa vha zwi zwone.”
 Sedzani nḓila ye vha lima nga hezwo, vha tshi lovhedzwa 
nga Dzina ḽa “Yesu”; ni a vhona, iḽo ḽo vha ḽi si ḽone. Dzina ḽa 
“Murena Yesu Kristo”! Vhonani izwo zwithu, nḓila ye zwa vha 
zwi ngayo. Ngauri, hu na Vhoyesu vhanzhi; ndi na khonani dzo 
vhalaho hafha kha ḽifhasi dzi vhidzwaho “Yesu,” khonani dzi 
re vhashumeli. A si heḽo. Ndi “Murena Yesu Kristo” washu.

 A hu na muṅwali nga nnḓa ha Mudzimu ane a nga vha o 
lugaho nga maanḓa. Zwino kha ri tou vhona nḓila ye iyi Bivhili 
ya ṅwaliwa.
59 Zwino, i ri ni sa tsumbo, i bvaho…Mini-ha arali ro ya 
zwino huno ra dzhia bugu dza mishonga dza furathirathi dzi 
no amba nga ha muvhili, dzo ṅwaliwaho nga zwikolo zwa 
mishonga zwo fhambanaho, ḓafumirathi…kana miṅwaha ya 
gidiḓarathi i re kule na kule? Ndi a mangala uri ri ḓo bveledza 
lushaka-ḓe lwa u bvela phanḓa hu si na tshanduko?
 Musi, George Washington, muphuresidennde washu, 
miṅwaha i ṱoḓaho u swika maḓana mavhili yo fhiraho, u 
itela nyumonia, vho kokodza lwala lwa tshikunwane tshawe 
huno vha mu bvisa malofha a ḓadzaho phainti. Mini-ha arali 
ro dzhia…
60 Kha ri ye phanḓa zwiṱuku, kha zwiṅwe zwithu zwine ra 
kokodzelwa khazwo nga maanḓa ṋamusi, izwo zwi re saintsi. 
Mini-ha arali ro dzhia saintsi dza fuiṋa dzo fhambanaho, dzi 
bvaho kha miṅwaha ya gidiḓarathi i re kule na kule, huno ra 
vhona tshine ri nga tshi bveledza? Rasaintsi wa Fura, miṅwaha 
ya maḓana mararu yo fhiraho, o sumbedza nga saintsi, nga u 
kungulusa bola, uri, arali luṅwe luvhilo-vho lu shavhisaho lwo 
waniwa kha maela dzi fhiraho dza furaru nga awara, itsho 
tshithu tshi ḓo ṱutshela ḽifhasi huno tsha wela kule. Naa ni 
elekanya uri saintsi i ḓo vhuya ya amba zwa murahu nga ha 
hezwo? Naa hu na u bvela phanḓa hu si na tshanduko kha 
izwo zwino, musi vha tshi tsa nga tshiṱaraṱa vha tshi reila, 
nḓilani hafha, maela dza ḓafuṱhanu nga awara? Ni a vhona? 
Fhedzi o zwi sumbedza nga lwa saintsi, nga mutsiko wa bola i 
kunguluwaho kha mavu, uri kha maela dza furaru nga awara, 
uri, tshithu tshiṅwe na tshiṅwe-vho tshi ḓo takulelwa nga nṱha 
ha ḽifhasi huno tsha ṱuwa, tshi ḓo wela kule ngomu tshikhalani. 
Hai, a hu na u bvela phanḓa hu si na tshanduko kha hezwo.
61 Fhedzi a hu na Ipfi na ḽithihi Bivhilini ḽi no hanedza 
ḽiṅwe. A hu na muporofita na muthihi we a vhuya a hanedza 
muṅwe. Vhoṱhe, muṅwe na muṅwe, o vha o fhelela. Huno musi 
muṅwe a tshi dzhena huno a porofita, huno uyo muporofita 
wa vhukuma a vuwa huno a mu vhidzela fhasi, zwenezwo zwa 
vhonadzwa. Ni a vhona? Ni a vhona? Ngauralo Bivhili ndi Ipfi 
ḽa Mudzimu, kha vhatendi vhoṱhe vha ngoho.
62 Zwino, inwi no kundelwa u wana vhuronwane kha zwe 
madokotela a vha a tshi ḓo tendelana khazwo. Inwi ni nga si 
vhuye na wana vhuronwane havho zwino. Ni nga si kone u 
wana vhuronwane kha saintsi zwino.
 Zwino, ni a ḓivha, nga tshiṅwe tshifhinga tsho fhiraho, 
vho ri vhudza zwauri…zwauri, “Musi Bivhili yo amba uri ‘o 
vhona Vharuṅwa vhaṋa vho ima khuḓani nṋa dza ḽifhasi,’ uri 
izwo zwi nga si ḓo ralo. Ḽifhasi ḽo vha ḽo ita tshitendeledzi.” 

Fhedzi Bivhili yo ri, “khuḓa nṋa.” Zwo luga, zwino no vhona, 
vhege mbili dzo fhiraho, kana vhege tharu dzo fhiraho, dzo no 
ḓi vha hone zwino, mabammbiri o hwalaho iḽi ḽianetshelwa, 
vha wanulusa uri shango ḽo vha ḽi tshikwairi. Naa ndi 
vhangana vho zwi vhonaho izwo? Mulandu, ngoho. Ni a vhona? 
Ndo ita uri zwi kopiwe zwoṱhe, ndo tou lindela muṅwe muthu 
uri a ambe tshiṅwe tshithu.
63 Huno vha khou yo wanulusa, nga ḽiṅwe ḓuvha, zwauri 
a vha khou vhona miṅwaha ya milioni dza ḓafuṱhanu 
ya tshikhala tsha tshedza. Vha khou mona henefho kha 
tshitendeledzi. Izwo ndi zwone kokotolo.

 Inwi ni khou yo wanulusa, nga ḽiṅwe ḽa aya maḓuvha, 
zwauri musi ni tshi ya Ṱaḓulu, a ni fhufheli huṅwe fhethu-vho. 
Inwi ni kha ḓi vha henehafha, na hone-vho, ni tou vha kha 
vhuṅwe vhuhulu vhu gidimaho u fhira uvhu.

 Henefha nga kha ulu lufhera hu khou ḓa muvhala. 
Muvhala muṅwe na muṅwe, hemmbe, rokho, tshiṅwe na 
tshiṅwe tshe na tshi ambara, ndi tsha U Ya Nga Hu Sa Fheli, 
tshi henefho kha dzirekhodo, tshi tshi ya u mona na u mona na 
shango. Tshifhinga tshiṅwe na tshiṅwe ni sa poidzi maṱo aṋu, 
zwi kha rekhodo. Sedzani, thelevishini i ḓo sumbedza hezwo.
64 Musi ni tshi bebiwa, Mudzimu u rea rekhodo. A i iti…U 
lidza rekhodo, a i itesi phosho lwa tshifhinganyana, ni a ḓivha. 
Ulwo ndi lushie luṱuku, u swika lu tshi vha na vhuḓifhinduleli; 
zwenezwo phosho i a thoma, u thoma u amba zwithu na u 
ita zwithu zwine a ḓo tea u zwi fhindulela. Huno zwenezwo 
musi uvho vhutshilo vhu tshi guma, iyo rekhodo kana theiphi 
i a bviswa huno ya vhewa kha—kha ḽaiburari khulukhulu ya 
Mudzimu. Zwino, naa inwi ni khou yo zwi mona hani kha 
Tshidzulo tsha Khaṱhulo? I a dovha ya lidziwa henefho murahu 
phanḓa haṋu, tshiṅwe na tshiṅwe tshe na ita, muhumbulo 
muṅwe na muṅwe we wa fhira nga kha ṱhalukanyo yaṋu. 
Ni a kona u zwi vhona izwo? Zwino ni kona u vhona he 
Mudzimu…
65 Ndo ima hafha, nga vhuṅwe vhusiku, ho vha hu na 
munna kha pulatifomo, mulapfu, munna a re na phanḓa, 
muthu a vhonalaho zwa vhukuma o vhumbea zwavhuḓi, o 
khwaṱha. Huno a bva…Murena o vha o mu vhudza zwithu 
zwinzhi nga ha muṱa wawe na zwine a tea u ita. Huno a 
bva huno a dzula fhasi. Nga miniti i si gathi, hafha phanḓa 
hanga hu ḓa muṅwe munna wa u ralo, fhedzi o ḓo kotamisela 
tshifhaṱuwo tshawe fhasi. Nda kundelwa u vhonesesa, huno 
nda sedza hafhu uyo munna ngei nnḓa; huno a…Ho vha 
hu si ene, ngauri tsho vha tshi tshiṅwe tshithu-vho. Huno 
uyu munna, nda kundelwa u zwi wana. Nda sedza u mona 
hoṱhe, hu si na muthu murahu, hanga. Nda ri, “Munna o 
dzula ngomu ha idzo xaradeni henefho.” Huno ho vha hu 



KRISTO U DZUMBULULWA KHA IPFI ḼA ENE MUṊE 19

washu…mukomana a ḓaho tshivhidzoni fhano, mulapfu, a 
re na phanḓa, muthu wa lushaka lwo vhumbeaho zwavhuḓi 
o dzula henefho nṱha nga u ralo. Huno o vha o nembeledza 
tshifhaṱuwo tshawe, a tshi khou rabela, ngauri o vha e tsini 
na u fa nga vhuleme ha thumbuni.
 O vha a tshi khou yo wana phere ya zwienda. 
Mufumakadzi wawe o vha a tshi ṱoḓa uri a wane phere ntswa 
ya zwienda. A ri, “Hai, a thi tei u i wana, ngauri a thi khou yo 
tshila nda zwi ambara.”
 O vha a tshi khou fa. Huno o dzula henefho, ni a vhona, 
kha itsho tshiimo, haḽeḽuya, Mudzimu o tou sudzulutshela 
ngomu henefho huno a ri, “O dzula henefho,” vhuimo fhedzi he 
a vha e khaho. Ni a vhona zwine nda khou amba?
66 Zwino dzhielani nzhele, huno a hu na na vhukhakhi-vho 
Maṅwaloni. Yesu, Ipfi ḽa Mudzimu, u vhona muhumbulo 
u re mbiluni. “Ipfi ḽa Mudzimu ḽo khwaṱha, ḽi na vhuhali,” 
Vhaheberu 4:12. “Ipfi ḽa Mudzimu ḽi na vhuhali, ḽi na maanḓa 
o engedzeaho u fhira banga ḽa mutsheahoṱhe, nahone ndi 
muṱalukanyi wa mihumbulo na zwine ṱhalukanyo ya fhima 
zwone.” Ni a vhona? Ḽi dzhena fhasi ngomu ṱhalukanyoni, 
huno ḽa kokodzela nnḓa, nahone ḽa ṱalukanya. Naa u ṱalukanya 
ndi mini? “U ḓivhadza, u dzumbulula.” Huno izwo ndi zwine 
Ipfi ḽa Mudzimu ḽa ita.
 Ṋamusi ri ri, “Tshivhidzo tsha Kaṱoḽika ndi Ipfi ḽa 
Mudzimu; Vhabaphuthisi, Vhameṱhodisi, Vhapentekostaḽa, 
thaberenakeḽe.” Izwo zwo khakhea. Ipfi ndi nzumbululo; 
Mudzimu, o dzumbululwaho nga Ipfi.
67 Hai, ro vha ri tshi ḓo vha ro kona u wana…u wana 
huṅwe hu si na tshanduko vhukati ha vhaongi, vhukati ha 
vhorasaintsi, vho fhambanaho.
 Arali Einstein o vha e na kushumisele kwa muya, vhunga 
o vha e na kushumisele ku vho—vhonalaho, musi a tshi guda 
milayo ya tshedza, na zwiṅwe-vho, o vha a tshi ḓo vha o kona 
u ri vhudza tshiṅwe tshithu. Musi ndi tshi pfa mulaedza wawe 
nga ha iyo senthara khulwane huṅwe fhethu ngomu lutomboni, 
ye, “Ya vhuya ya kwamana na iyo senthara, no vha ni tshi nga 
kona u sika ḽifhasi, na ita tshiṅwe tshithu, huno maanḓa o vha 
a tshi ḓo vha a si na mpimo.” Ni a vhona? O zwi vhona hezwo.
68 Inwi ni a vhona izwi zwikwama zwiṱuku zwi tshi ya nga 
kha muya, vha zwi vhidza “dzisosara,” na zwiṅwe-vho. Vhathu 
nga maanḓa…Izwo, zwo luga, ndi khwine izwo ri tshi zwi 
litsha. “Ni a pfa avha vhathu vhoṱhe vha sa wanali?” inwi ni 
a amba. Ni songo vha pfa; vho ima henefho, huno a vhaho 
henefho.
 Iyo ndi nḓila ine U Takulelwa Ṱaḓulu ha khou ḓo vha 
ngayo. Muṅwe wavho u ḓo wela henefho fhasi, huno uyu 
muvhili wa shango u ḓo dzhia muvhili wa ṱaḓulu. Huno i ḓo 

vha…mukumba, mavhudzi, kana marambo o salaho; u ḓo 
shandukiswa nga tshikhathinyana tsha tshifhinga, u tshi wa 
u tshi bva henefho tshikhalani huno wa isa Hayani uyo. Riṋe 
ri vhona izwi zwoṱhe zwi tshi khou bvelela zwino, huno—huno 
Pentagon i tshi khou mangala izwi zwedza, na zwedza zwi 
mangadzaho, na tshiṅwe na tshiṅwe tshine vha khou tshi 
vhona ngei—ngei lutomboni. Inwi no vhona uri vho vha vhe na 
tshiṅwe hafha bammbirini ngeno Jeffersonville ino vhege, na 
zwiṅwe-vho, “tshedza tshi mangadzaho.” Ngauralo, oo, a vha 
ḓivhi zwine izwo zwa vha zwone. Fhedzi thetshelesani, vhana 
vhaṱuku, U khou yo ni doba, nga ḽiṅwe ḽa aya maḓuvha. Ni a 
vhona? Ni a vhona? Ni songo vhilaela.
 Elelwani, Yesu o amba, “Sa zwe zwa vha zwi zwone 
maḓuvhani a Sodoma.”
69 Naa ho bvelelani phanḓa ha Sodoma? Mudzimu o tsela 
fhasi e na vhaṅwe Vharuṅwa, huno Vho vha na khaṱhulo 
ya tsenguluso. Ha pfi, “Ndo pfa tshililo, tshi re tshivhi nga 
maanḓa, tshihulwane nga maanḓa, ngauralo Ndo tsela fhasi 
u wanulusa uri kana ndi ngoho tshoṱhe kana hai.” Izwo 
ndi zwone? Sedzani uyo Muṅwe muhulwane we a dzula na 
Abrahamu, we a kona u ṱalukanya mihumbulo ye ya vha i 
mbiluni ya Sarah, murahu Hawe.
 Zwino, inwi sedzani u mona hoṱhe zwiṱukunyana huno 
ni dzhiele nzhele, ni a vhona, sedzani zwine A khou ita, 
zwenezwo zwithihi ṋamusi. Ndi khaṱhulo ya tsenguluso.
 Mulandu, nga murahu ha tshifhinganyana, Tshivhidzo, 
musi Tshi tshi nga dzula ngomu afho fhethu, nahone mbeu 
iṅwe na iṅwe yo no ḓiswa fhethu hayo, vha ḓo vha vho no 
ṱuwa. Vhone a vha nga ḓivhi zwo bvelelaho khavho. Muṅwe u 
ḓo vha a tshi khou ya thungo nthihi. Ni a vhona? Muṅwe u ḓo 
vha a tshi khou ya nḓuni ya mufunzi, huno muṅwe u ḓo vha a 
tshi khou ya hafha, kana fhasi henefho, huno, tshithu tsha u 
thoma ni a ḓivha, a vhaho henefho. Ngauri Enokho we a vha e 
tshifanyiso, “Mudzimu o mu dzhia, huno a si tsha wanala.” Hu 
tselwa fhasi u sengulusa! U bvela phanḓa hu si na tshanduko, 
nḓila ya u shandukiswa ha Enokho, tshifanyiso tsha Israele i 
tshi hwalelwa gungwani…
70 Ḽo fhelela nga maanḓa, Ipfi ḽa Mudzimu ḽo fhelela nga 
maanḓa, na kha Testamente Ndala na Ntswa, ndi hafu mbili na 
tshithu tshithihi tshoṱhe. Izwo ndi zwone. Testamente Ndala 
ndi hafu Yaḽo, huno Testamente Ntswa ndi hafu Yaḽo; Ḽi vheeni 
fhethu huthihi, inwi ni na nzumbululo yoṱhe ya Yesu Kristo. 
Ngevho vhaporofita vha khou amba, huno hafha U kha Muthu; 
ni a vhona, hafu mbili na tshithu tshithihi tshoṱhe. Zwino a ri 
ṱoḓi u dzhiesa…
71 Zwino, elelwani, Testamente Ndala a yo ngo vuledzea i si 
na Ntswa. Huno Ntswa a yo ngo kona u vha yo vuledzeaho i 

si na Ndala. Itsho ndi tshone tsho itisaho uri ndi ri hafu mbili, 
tshithu tshithihi tshoṱhe. Ngauri, vhaporofita vho ri, “U ḓo vha 
hafha! U ḓo vha hafha! U ḓo vha hafha; vha ḓo ita itshi Khae. 
Vha ḓo ita itshi Khae!” Huno U hafha, “O vha e hafha! O vha e 
hafha, huno vho ita itshi Khae, huno vho ita itshi Khae.” Ndo 
tou rera nga ha izwo masiku a si gathi o fhiraho.
72 Zwino, u itela u guda Luṅwalo, Paulo o vhudza Timotheo, 
“Ḽi gude, u tshi khou tshea Ipfi ḽa Mudzimu, ḽine ḽa vha 
Ngoho.”
 Izwo ndi zwa u kombetshedza zwiraru Luṅwaloni. Kha 
u shumisa Ipfi ḽa Mudzimu, hu na zwithu zwiraru zwine na si 
fanele u zwi ita. Zwino kha ri gude izwo kha miniti ya fumi i 
tevhelaho; zwithu zwiraru zwine na si fanele u zwi ita. Huno 
vhoinwi noṱhe nnḓa shangoni, huṅwe na huṅwe hune na vha 
hone, kha lushaka lwoṱhe, ivhani na ngoho ya u vhea izwi 
ṱhalukanyoni yaṋu arali ni si na penisela. A no ngo fanela u ita 
izwi zwithu. Ri a ni vhudza tshifhinga tshoṱhe uri ni fanela u ita 
hani, zwino ndi khou yo ni vhudza zwine na si fanele u zwi ita.
73 Zwino, a no ngo fanela u ṱalutshedza nga nḓila yo khakheaho 
Ipfi. Inwi ni ri, “Zwo luga, ndi a tenda uri Ḽi amba itshi.” Ḽi amba 
zwenezwo zwine Ḽa amba. A Ḽi ṱoḓi muṱalutshedzi. Nahone a no 
ngo fanela u vhea hu songo teaho Ipfi. Nahone a no ngo fanela u ḽi 
pfulusa Ipfi. Huno arali ri tshi ḓo ita tshiṅwe tsha izwi, zwi posela 
Bivhili yoṱhe nḓaḓoni na kha vilinga. 
74 Dzhielani nzhele. U ṱalutshedza Yesu nga nḓila yo 
khakheaho, nga tshivhumbeo tsha Mudzimu kha muthu, inwi 
ni ḓo Mu ita—inwi ni ḓo Mu ita Mudzimu muthihi kha vhararu. 
U ṱalutshedza Yesu Kristo nga nḓila yo khakheaho e Ipfi, inwi 
ni ḓo Mu ita Mudzimu muthihi kha vhararu, kana ni ḓo Mu 
ita Muthu wa vhuvhili kha Vhumudzimu. Huno u ita izwo, 
ni ḓo tshinyekanya Luṅwalo lwoṱhe. Ni nga si ye fhethu na 
kathihi. Ngauralo a Ḽo ngo fanela u ṱalutshedzwa nga nḓila yo 
khakheaho.
75 Huno arali ni tshi ri tshiṅwe tshithu, ni vhea ṱhalutshedzo 
Khaḽo, huno na Ḽi shumisela kha tshiṅwe tshifhinga; kana Ḽo 
shumiselwa kha tshiṅwe tshifhinga, inwi ni khou ḓi ita-vho 
ṱhalutshedzo i si yone.
76 Arali nnyi na nnyi a tshi ṱalutshedza nga nḓila yo 
khakheaho Yesu Kristo Bivhilini, a si Mudzimu Ene muṋe, a 
tshi Mu ita Muthu wa vhuvhili, kana Mudzimu muthihi kha 
vhararu, izwi zwi ḓo thithisa Ipfi ḽiṅwe na ḽiṅwe Bivhilini 
yoṱhe. Zwi ḓo vunḓa mulayo wa u thoma, “Iwe u songo vha 
na muṅwe mudzimu-vho phanḓa Hanga.” Zwo luga. Zwi 
ḓo ita lushaka lwoṱhe lwa Vhukriste tshivhalonyana tsha 
vharabeli vha tshihedeni vha tshi khou luvha midzimu miraru 
yo fhambanaho. Ni a vhona uri no vha ni tshi ḓo vha na 
lushaka-ḓe lwa Bivhili? Zwenezwo zwo vha zwi tshi ḓo ri ita 

zwine Vhayuda vha ri ri zwone. Ho pfi, “Ndi ufhio wa iyo 
midzimu ane a vha Mudzimu waṋu?” Ni a vhona? Ngauralo, ni 
a vhona, inwi ni nga si kone…A no ngo fanela u ṱalutshedza 
nga nḓila yo khakheaho Bivhili.

 Ngauri, Yesu Ene muṋe ndi ṱhalutshedzo ya Bivhili, musi 
A tshi vhonadzwa nga tshikhathi tshine tshipiḓa tsha Muvhili 
Wawe tsha khou vhonadzwa. Arali tshi tshikhathi tsha tshanḓa, 
tshi fanela u vha tshanḓa; tshi nga si kone u vha tshikhathi tsha 
ṱhoho. Arali tshi tshikhathi tsha ipfi, zwo luga, zwenezwo, tshi 
nga si vhe tshikhathi tsha lwayo. Ni a vhona? Huno zwino ri 
kha tshikhathi tsha iṱo. Huno zwino tshi tevhelaho, ndi Ene Ene 
muṋe, a no ḓo ḓa. U vhona; tsha vhuporofita!
77 Ni a vhona, u tsa fhasi nga kha tshikhathi, ro thoma kha 
mutheo, u bva kha tshikhathi tsha u thoma tsha tshivhidzo; 
musi Mbeu i tshi dzhena mavuni, Mbeu yo vuledzeaho. 
Zwenezwo ya bva nga kha ṋayo, Luther; ya vhuya ya bva-ha 
nga kha Wesley; zwenezwo ya dzhena kha Vhapentekostaḽa, 
dzindimi, milomoni, ni a vhona; zwino tshi kha maṱo, tsha 
vhuporofita, tsha Maleaxi 4, na zwiṅwe-vho. Huno zwino a 
hu na tshithu-vho tsho salaho tsha uri tshi ḓe nga nnḓa ha 
Ene Ene muṋe uri a kande ngomu ha hetsho, ngauri itsho ndi 
tshone tshithu tsha u fhedza tshi re hone.

 Tshi tevhelaho ndi vhuṱali, huno a ri na vhuṱali ha riṋe 
vhaṋe; ndi Hawe. A ri na u vhona ha riṋe vhaṋe. Naa muthu a 
nga dzula o vhona izwo zwithu hani? A nga si zwi ite. Ndi 
Mudzimu Ene muṋe. Ni a vhona, tshi—tshi khou ḓa fhethu. Huno 
O langa muvhili nḓilani yoṱhe, zwenezwo Muvhili wa Kristo wo 
vuledzeaho u dzumbululwa nga tshivhumbeo tsha Muselwa we a 
dzhiwa kha lurumbu Lwawe, vhunga Adamu o ita u rangani…
vhunga zwe Adamu a vha e zwone, kha ndi ralo, u rangani.
78 Ee, “mudzimu,” izwi zwi ḓo dzudza Bivhili yoṱhe nḓaḓoni, 
zwa vunḓa mulayo wa u thoma, huno zwa ita mudzimu, 
mudzimu wa tshihedeni wa vhararu. Zwi ḓo tou—zwi ḓo tou 
tshinya tshifanyiso tshoṱhe tsha Bivhili. Ngauralo a no ngo 
fanela u ṱalutshedza Bivhili nga nḓila yo khakheaho. Zwino, 
itsho tshi tou vha tshithu tshithihi.
79 Musi, Luṅwalo luṅwe na luṅwe Bivhilini lu na kushumisele 
ku fanaho, ni tea u Lu vhea fhethu Halwo. Huno u Lu vhea 
fhethu hu songo teaho, ni nga ḓi Mu ita Mudzimu kha tshiṅwe 
tshikhathi, huno—huno nga tshikhathi tshi tevhelaho na Mu 
ita yone ḓivhazwakale, u Lu vhea fhethu hu songo teaho. 
Ngauralo a no ngo fanela u vhea Luṅwalo fhethu hu songo 
teaho. Ndi ene Mudzimu tshifhinga tshoṱhe. Arali no Mu ita 
ṋamusi Mudzimu wa ḓivhazwakale, we a vha e hangei murahu, 
nahone A si a sa shanduki ṋamusi, naa ni khou yo itani nga 
Vhaheberu 13:8? Ni a vhona, “Ndi a sa shanduki mulovha, 
ṋamusi, na lini na lini.”

80 Zwino, ngauralo vhonani zwine izwi zwa ḓo ita, na zwe 
zwa ita. Zwo no ḓi zwi ita, zwa Mu ita uri a hane Ipfi Ḽa Ene 
muṋe, u vhea Maṅwalo fhethu hu songo teaho.
81 U pfulusa Maṅwalo, inwi ni nga ḓi vhea muvhili Wawe 
fhethu huthihi nga nḓila yo khakheaho, lwayo hune ṱhoho ya 
tea u vha hone, kana tshiṅwe tshithu. Zwi tou fana na…Nga 
maṅwe maipfi, inwi ni nga ḓi vha na Yesu a tshi khou funza 
mulaedza wa Mushe. Inwi ni nga ḓi vha…kana na ene Wesley 
a tshi khou funza tshikhathi tsha Luther. Inwi zwino ni nga ḓi 
vha na, tshikhathi tshashu, tshi tshi khou funza Pentekoste, 
mulaedza wa Pentekoste. Ni a vhona tshika ine Ḽa ḓo vha 
khayo? Pentekoste yo no ḓi sumbedza mivhala yayo. Luther o 
no ḓi sumbedza yawe, ya dzhena ngomu ha dinomineisheni. Yo 
fa henehafho. Tshikhathi tsho rwa; tsha ya henengei.
82 Dzhielani nzhele, zwenezwo tshi tshi tou dzudzanyiwa, tsho 
fa. Zwino, itonu sedza arali izwo zwi si zwone. Sedzani murahu 
nga kha masiaṱari a ḓivhazwakale. Tshifhinga tshoṱhe musi tshi 
tshi dzudzanya, tsho fa henehafho; na kathihi ho ngo tsha vha na 
tshazwo. Tsho vha mu—murabeli wa mudzimu wa ḽino shango, 
huno tsha dzhena ngomu ha zwi tshilaho, na madzangano, na 
dzidinomineisheni, na u shoniswa. Tshivhalonyana tsha Rikisi 
tsho dzhena ngomu henefho huno tsha vhea u hanedza hatsho 
ngomu hatsho, kana tsha ṱhavhela mihumbulo ya tshone tshiṋe, 
kha ndi ralo, ngomu hatsho. Huno ho bvelelani? Tsho vha tshika. 
Tshi khou yo vha ṱhoho kha mudzimu wa ḽino shango, hune 
vha ḓo vhea Saṱhane ene muṋe kha khuluṋoni, vha tshi khou 
elekanya uri vha na murangaphanḓa muhulwane wa shango wa 
u vha ḓisela mulalo.
83 Ndo ni vhudza ḽiṅwe ḓuvha, ndi ḓo zwi amba hafhu, uri 
na vhutshilotshedza hone huṋe ṋamusi zwa vhukumakuma 
ho fhambana na Mudzimu. Vhutshilotshedza ho fhambana 
na Mudzimu. Pfunzo i maela dza milioni u bva Khae; saintsi 
i maela dza milioni. Saintsi na pfunzo zwi khou lingedza u 
sa themendela Mudzimu, ni a vhona, nga kha vhufunzi ha 
theolodzhi na zwikolo, na phera dza saintsi, na zwiṅwe-vho. 
Vho vha na mudzinginyo wavho.
 Hani-ha nga ha bono nga vhuṅwe vhusiku, ḽa munna musi 
a tshi zhambela avho vhorasaintsi henengei fhasi vha tshi khou 
shululela itsho tshithu ngomu nga u ralo? Vho tou rembuluwa 
huno vha sedza nṱha, huno vha ṱuwa. Hu ḓo vha na u namela 
huṅwe huthihi.
84 Dzhielani nzhele, oo, izwi zwa u kombetshedza zwiraru 
zwi fanela u vha nga u ralo. Zwino, inwi ni nga si kone…Yesu 
ho ngo ḓa a tshi khou rera mulaedza wa Noaxe. Ho ngo ḓa a 
tshi khou rera mulaedza wa Mushe. Kana, Mushe ho ngo ḓa a 
tshi khou rera…Ni a vhona, ni songo pfulusa Luṅwalo. Lu tea 
u vha nga tshifhinga. Zwino, inwi ni nga si kone u shumisa…
Musi uyo munna muhulwane, John Wesley, a tshi bva, kana…

 Munna muhulwane, Luther, musi Luther a tshi bva na 
mulaedza wawe wa u ita vho lugaho. Zwino musi uyo wo vha 
u…Luther o vha e munna muhulwane. O vhidzela tshivhidzo 
nnḓa ha swiswi, huno a vhea u itwa vho lugaho nga lutendo. 
Huno musi o zwi ita, vha vhumba dzangano nṱha hazwo, 
huno ḽa fa. Vhutshilo ha enda, vhunga zwine ha vha zwone 
kha luṱanga lwa goroi, henefho nnḓa ngomu ha tshikhathi 
tsha Wesley, u ya kha malelevudzi. Kha Luther hu bva maṅwe 
maṱari, e a fa nalwo, e a vha e Zwingli, na Calvin, na vhaṅwe 
vhoṱhe vha no bva kha iyo tshandululo khulwane.
85 Zwenezwo ha mbo ḓa Wesley, tshiṅwe tshikhathi tsho 
vha tsho no fhufhumisela ngomu ha malelevudzi. Wesley, na 
Atterbury, na avho vhoṱhe, na—na John na mukomana wawe, 
na vhaṅwe vhoṱhe, vhanna vhahulwane vha Mudzimu vhe na 
mulaedza, vha tou ṱanganya shango. Vha tshi dzudzanya; tsha fa.

 Zwenezwo tsha bva tshi tshi vhonala kokotolo vhunga 
tsho vha tshi tshi khou yo zwala mbeu zwino, huno, tshi ḓa u 
wanulusa, uri ho vha hu ganda, Pentekoste.

 Fhedzi murahu ngomu murahu hatsho, hu ḓa lurere luṱuku.

 Huno inwi ni a dzhiela nzhele, kanzhi…Ndi elekanya, nga 
miṅwaha i no ṱoḓa u swika miraru kana miṋa nga murahu ha 
musi Luther o vha e mudavhini, zwe tshivhidzo tsha Luther 
tsha dzudzanyiwa. Nga tshifhinga tshiṱuku fhedzi nga murahu 
ha musi Wesley o vha e mudavhini, tsha dzudzanyiwa.
86 Tucson, ro vha ri na mbe—mbekanyamushumo ya nḓila ye 
tshivhidzo tsha Wesley, kana tshivhidzo tsha Meṱhodisi, tsha 
vha hone. Huno musi vha tshi ḓa ngeno Amerika, vhanzhi 
vhavho vho vhuya huno vha ri vho vhea mu—mulayotewa na 
zwiṅwe-vho, u bva England, u u ḓisa hangeno, na nḓila ye wa 
itwa ḽitambwa woṱhe. Nda zwi vhona nga itsho tshifhinga zwe 
zwa bvelela. Henefho tsha fa.
87 Zwo ralo, ha bva vha Pentekoste, avho vhoramikosi 
vha kale murahu kha maḓuvha a kale o fhiraho, vha wana 
tshifhiwa tsha u amba nga dzindimi, huno vha thoma nga u 
amba nga dzindimi. Zwenezwo vha zwi rina dzina, “vhuṱanzi 
ha Muya Mukhethwa.” Zwenezwo vha dzudzanya. Muṅwe a 
ri u khou yo ita itshi, huno muṅwe itsho, huno vho vha vhe na 
mafhungo na mafhungo. Naa zwo vha zwi tshi ḓo itani? Ḽiṅwe 
na ḽiṅwe ḽa ayo maṱari ḽo sokou petuluwa, u fana na musi tsho 
ita kha luṱanga na u fana na musi tsho ita kha malelevudzi. 
Vho vha vhe na vhuthihi, vhuvhili, vhuraru, na tshivhidzo tsha 
Mudzimu, na izwi zwiṅwe zwoṱhe; zwo sokou petuluwa, zwa 
petuluwa, zwa petuluwa.

 Fhedzi zwino, u ya nga mvelo, ine ya vha tsumbo yo 
fhelelaho, ni nga si vhe tshiṅwe tshithu na kathihi tsha u U 
funzela nnḓa hazwo.

88 Muṱa, wa khonani dzanga fhasi ngei Kentucky, u kha ḓi 
bva u vha na lushie luṱuku—luṱuku lwo bebiwaho ḽiṅwe ḓuvha, 
huno mme vho vha vho vuwa musi vho vha vha tshi khou bika 
tshiswiṱulo tshashu. Huno vho vha vha tshi khou thusa muṅwe 
murathu kha u bika tshiswiṱulo u itela tshivhalonyana tsha riṋe 
vhanna vhe ra vha ro bva ri tshi khou zwima. Huno ngauralo 
lushie lwa thoma u lila, huno nṋe ndo vha ndi tshi khou amba. 
Ndi elekanya uri mme vho pfa vho dziedzwa zwiṱuku, ngauralo 
vha a gidima huno vha wana lushie, huno—huno vha thoma 
u—u kanzwa muthu muṱuku. Nda ri, “Ni a ḓivha, iyo i tou vha 
mvelo.” Ni a vhona? Zwino, inwi ni nga si kone…

 A vho ngo wana iṅwe nḓila-vho ya khwine na kathihi 
ya uri lushie lu wane tshine lwa ṱoḓa nnḓani ha u tshi lilela. 
Zwino, ni nga ḓi lu ṋea bu—bugu ya milayo ya mikhwa, 
huno na dzula hafha fhasi huno na ri, “Ndi ṱoḓa u ni funza 
theolodzhi, murwa. Zwino, u songo tshimbila u tshi tzhema u 
mona na hafha vhunga vhaṅwe vhana; wo fhambana. Zwino, 
musi u tshi ṱoḓa u kanzwiwa, iwe u lidze iyi tsimbi ṱhukhu nga 
hangeno.” Zwi tou sa shuma. Hai, zwi tou sa shuma.
89 Ngauralo, musi ni tshi sedza mvelo, zwino ri vhona he 
tshikhathi tshiṅwe na tshiṅwe, huno ya zwi pulanela thwii 
zwauri ri kha tshikhathi tsha u fhedza. Ganda ḽo no kwatuwa. 
Huno ro no vha na miṅwaha ya fumiṱhanu, i ṱoḓou swika 
fumbili zwino, miṅwaha, ya Mulaedza u tshi khou ṱanganya 
u buḓekanya u bva kha lushaka u ya kha lushaka, huno 
matsheloni ano u na vhuṱumani kha ulu lushaka lwoṱhe, ni a 
vhona, nahone a hu na dzangano. U nga si kone u dzudzanya. 
A ho ngo vha na tshithu tshi no nga wone, kana tshi no ḓo vha 
nga u ralo ngavhuya. Ni a vhona?

 Tshi—tshithu tshi no amba kha Mulaedza ṋamusi, ndi, 
avho vhane vha U wana mbiluni dzavho vha fanela u vha 
Vhuhoneni ha Murwa, u ri vha vhibve. Ni a vhona? Inwi ni nga 
kona u doba Mulaedza, huno na tendela Murwa u bakela nnḓa 
vhudala hoṱhe kha inwi, ni a vhona, a tshi khou ita Vhakriste 
vho vhibvaho. Ni a vhona zwine nda khou amba? Mudzimu 
u khou ḓa hu si kale, u ṱanganedza Tshivhidzo Tshawe, huno 
ri fanela u vha na ulwo lushaka lwa Vhakriste uri Ene a lu 
ṱanganedze. Go—goroi i tea u vhibva. Zwo luga.
90 Izwi zwa u kombetshedza zwiraru zwi fanela u vha nga u 
ralo. A no ngo fanela u ṱalutshedza nga nḓila yo khakheaho, 
u sa Ḽi shumisa zwavhuḓi, u Ḽi ṱalutshedza nga nḓila yo 
khakheaho, kana u sa ḽi ṱalu-…kana u Ḽi pfulusa. Ḽi fanela u 
dzula ḽo vhewa kokotolo nga nḓila ye Mudzimu a amba uri ḽo 
vha ḽo ralo.

 Kha shango, Ndi Bugu ya tshiphiri. Vhathu vha tenda uri 
I tou vha Bugu ya tshiphiri. Nga tshiṅwe tshifhinga ndo vha 
ndi tshi khou amba na munna a ḓivheaho nga maanḓa fhano 

muḓini, o faraho vhuimo vhuhulwane ha Vhukriste, huno a ri, 
“Ndo lingedza u vhala Bugu ya Nzumbululo vhuṅwe vhusiku.” 
Ha pfi, “Yohane u fanela u vha o vha e na tshiunzwedzi 
tshihulu tsha phiriphiri i fhisaho nahone a vha na muloro.” Ni 
a vhona, Bugu ya tshiphiri.
91 Fhedzi, musi kha mutendi wa ngoho, Ndi nzumbululo 
ya Mudzimu i no khou dzumbululwa nga tshikhathi tshine 
ra khou tshila khatsho. O ri, “Maipfi Anga ndi Muya na 
Vhutshilo.” Yesu o amba hezwo. Hafhu, “Ipfi ndi Mbeu ye 
muzwali a zwala.” Ri a zwi ḓivha uri izwo ndi ngoho. Ndi 
Mudzimu nga tshivhumbeo tsha Ipfi, nahone ḽi nga kona fhedzi 
u ṱalutshedzwa nga Ene muṋe.

 Ṱhalukanyo ya muthu a i koni u ṱalutshedza ṱhalukanyo ya 
Mudzimu. Naa ṱhalukanyo ṱhukhu—ṱhukhu i re na magumo i 
nga kona hani u ṱalutshedza Ṱhalukanyo i si na magumo, ngeno 
ri sa koni u vhuya ra ṱalutshedzana ṱhalukanyo nga tshashu?
92 Huno inwi ni dzhiela nzhele, Ndi ene fhedzi Uyo ane a nga 
Ḽi ṱalutshedza, huno U Ḽi ṱalutshedza kha uyo Ane a funa. A ḽo 
ngo ri, “Vha faho vha kale, musi vha tshi godza u buḓekanya 
na ḽifhasi zwifhingani zwinzhi na nga mikhwa minzhi.” 
“Mudzimu, zwifhingani zwinzhi na nga mikhwa minzhi o 
Ḓidzumbulula kha vhaporofita Vhawe.” Ni a vhona?
93 Huno, dzhielani nzhele, “Kha uyo ane A ḓo Ḽi dzumbulula.” 
Huno O zwi pulana nga nḓila ine A nga kona u Ḓidzumba 
Luṅwaloni, kha ratheolodzhi o thanyesaho a re hone. Yawee, 
nṋenṋe! U a kona u tou Ḓidzumba, a dzula henehafho 
Luṅwaloni, huno na sedza ḓuvha ḽoṱhe huno na kathihi na sa 
mu vhone; na sedza vhutshiloni hoṱhe, huno na kathihi na sa mu 
vhone. U a kona u tou Ḓidzumba, o dzula henefho.
94 Zwino, ndi a humbela, huṅwe na huṅwe, izwo kha zwi 
nwelele. Uyo, Mudzimu, kha Ipfi, a nga Ḓidzumba nga u ralo 
kha Ipfi, lune a hu na ratheolodzhi kana tshikolo shangoni 
tshine tshi nga vhuya tsha Mu wana, huno naho zwo ralo O 
dzula henehafho.

 Inwi ni ri, “Naa izwo ndi zwone, Mukomana Branham?”

 Hani-ha nga ha Vhafarisei na Vhasadukei? Hani-ha nga 
ha tshikhathi tshiṅwe na tshiṅwe? O zwi ita. Ngoho. O ita nga 
u ralo kha tshikhathi tshiṅwe na tshiṅwe. Zwino izwo ri nga 
zwi ṱola. Kha ri elekanye nga ha maḓuvha a Noaxe; tshikhathi 
tsha u thanya, tsha u ṱalifha, nga nḓila ye A Ḓidzumba kha 
Ipfi ḽo fulufhedziswaho Ḽawe. Maḓuvhani a Mushe, nga nḓila 
ye A Ḓidzumba. Maḓuvhani a Eḽiya, nga nḓila ye A Ḓidzumba. 
Maḓuvhani a Yesu, nga nḓila ye A Ḓidzumba. “O vha e 
shangoni, huno shango ḽo itwa nga Ene, huno shango a ḽo ngo 
Mu ḓivha. O ḓa kha Vha Ene muṋe; Vha Ene muṋe a vho ngo 
Mu ṱanganedza.” Ni a vhona?

95 U a Ḓidzumba kha munna o thanyesaho, o ṱalifhaho a re 
hone kha ḽifhasi. Inwi ni ri, “Zwo luga, uyu ndi Dok. Khotsi 
Mukhethwa Mukeneṅene.” A thi londi uri ndi nnyi, Mudzimu u 
a Ḓidzumba khae; huno u ḓo zwi dzumbululela vhushie vhu no 
nga vhu no ḓo guda, ni a vhona, vhushie ha Mudzimu, mbeu yo 
tiwaho.
96 Elekanyani. Mudzimu wa Maanḓa, o dzulaho kha Maipfi 
A Ene muṋe, a tshi khou pofudza vhathu vho thanyaho, 
vho funzeaho vha tshikhathi tsha zwino, huno a vha zwi 
vhoni. Vha elekanya uri ndi tshivhalonyana tsha vhusweleli 
ho kalulaho. Mu sedzeni o ima henefho o dzumbama, 
kha Vhapentekostaḽa, Vhabaphuthisi, Vhameṱhodisi, 
Mupuresbiterieni. U a Ḓidzumbulula henefho nnḓa vhathuni, 
huno a tshi khou sumbedza tshaka dzoṱhe dza zwithu, nahone 
a tshi zwi dzhenisa dzibammbirini, na zwithu zwa u ralo, 
naho zwo ralo a vha zwi vhoni. Oo, Mudzimu washu, ndi 
zwihulwane hani, a tshi khou Ḓidzumbulula kha muṅwe na 
muṅwe ane A funa.
97 “Oo,” inwi ni ri, “Mukomana Jones kana Mukomana 
Mukeneṅene, ndi ene—ndi ene munna muhulwane. U ḓo 
Ḽi vhona.” Oo, hai. U Ḽi dzumbulula kha ane A funa. Ni ri, 
“Mufumakadzi wanga ha Ḽi vhoni, huno ndi ene musadzi a 
re Mukriste.” U a Ḓidzumbulula kha uyo ane A funa. “Zwo 
luga, mufunzi wanga ndi munna muhulwane.” Izwo ndi zwone, 
fhedzi U a Ḓidzumbulula kha uyo ane A funa. Zwino, ṱolani 
nga zwe zwa dzumbululwa, kha zwine zwa khou bvelela, 
zwenezwo ni ḓo…ni nga kona u pfesesa zwavhuḓi.
98 Zwino ri dzhiela nzhele-ha, zwi I ita Bugu ya Mudzimu 
huno hu si bugu ya muthu. Arali Yo vha i ya muthu…
Zwino kha ri sedze nḓila ine Ya ḓo Ḓibvisela khagala ngayo. 
Sedzani nḓila ine Ya ṱana tshivhi tsha vhanna vhe vha I ṅwala, 
dzhielani nzhele, vhanna vho—vho tshilaho nga ḓuvha Ḽayo.

 Abrahamu, sa tsumbo, u vhidzwa “khotsi a vha 
fulufhedzeaho.” Dzhielani nzhele nḓila ine…Naa ni elekanya 
uri Abrahamu o vha a tshi ḓo vha o ṅwala iyi Bugu nga ha ene 
muṋe, nga ha vhugoswi ha ene muṋe? Naa ni elekanya hani 
uri o vha a tshi ḓo vha o ṅwala uri o zwifhela khosi nga ayo 
matsheloni, huno a amba uri uyo o vha e khaladzi awe, ngeno 
o vha e mufumakadzi wawe? Naa yo vha i tshi ḓo ṅwala nga ha 
nyito dze a ita? Ngoho, o vha a tshi ḓo vha a songo ita hezwo na 
kathihi.
99 Hani-ha nga ha Yakobo kha vhufhura hawe? Mufhuri 
muṱuku we Yakobo a vha e ene. Naa mu—mu—munna, ḽiṅwalo 
ḽa Tshiheberu ḽa murathu wawe wa Muhevheru, ḽa uri khae 
Israele yoṱhe yo vhidziwa, naa o vha a tshi ḓo lingedza u 
ṅwala vhufhura ha khotsi vhenevho vha lushaka lwoṱhe? 
Kha Yakobo, hu bvelela vhokhotsi; kha vhokhotsi, hu bvelela 

dzitshaka. Huno tombo ḽa mutheo ḽazwo zwoṱhe, Bivhili i a mu 
ṱana sa mufhuri. Naa izwo ndi zwone? Ni elekanya uri muthu o 
vha a tshi ḓo vha o zwi ṅwala izwo? Hai, muṋe wanga.
100 Hani-ha nga ha muthu a tshi ṅwala nga ha khosi 
khulwanesa ye vha vhuya vha vha nayo fhano kha ḽifhasi, sa 
khosi yo ṋewaho khare; Dafita, kha u ita hawe vhupombwe? 
Naa avho Vhayuda vho vha vha tshi ḓo vhuya vha ṅwala nga 
ha khosi yavho i huliseaho i phombwe?

 Oo, ri na ḓivhazwakale, vhunga, “George Washington ho 
ngo amba mazwifhi na kathihi,” na zwithu zwa u ralo. Ri ri, 
vhidzani izwo ḓivhazwakale.

 Fhedzi uyu ndi munna, Bivhili i no vhidza Dafita uri ndi 
“phombwe,” huno o vha e yone. Khosi ya Israele, phombwe 
ye ya vha i tshi khou yo vha murwa…Yesu u vha Murwa wa 
Dafita. Ḽeneḽo Tombo ḽa tshiuludza; huno khotsi Awe, u ya nga 
ṋama, vho vha vhe phombwe. Vhayuda na kathihi vho vha vha 
si nga ṅwali Bugu ya u ralo. Naa munna o vha a tshi nga ṅwala 
izwi nga ha ene muṋe? Zwa vhukuma hai.
101 Naa ulwo lushaka lu ḓihudzaho lwa Israele lwo vha lu tshi 
ḓo ralo hani? Ni a ḓivha nḓila ye vha vha vha tshi ḓihudza 
ngayo. Lushaka lu ḓihudzaho lwa Israele, lwa ya huno lwa 
ṅwala nga ha u gwadamela midzimu isili ha lwone luṋe, lwa 
ṅwala nga ha mvutshelano yalwo i hanedzanaho na Mudzimu, 
lwa ṅwala lu tshi lwa na zwithu zwa tshika, zwa vhuaḓa zwe 
vha ita, huno lwa ṅwala buguni? Vhone izwo nga ngoho vho 
vha vha tshi ḓo zwi dzumba. Vho vha vha tshi ḓo vha vho 
sumbedza fhedzi zwithu zwavhuḓi. Fhedzi, iyi Bivhili, i no 
amba zwo lugaho na zwo khakheaho. Ndi zwone, muṅwe na 
muṅwe u a zwi ḓivha uri Vhayuda vho vha vha si nga ṅwali 
Bugu ya u ralo na kathihi, nga ha u sa kuna ha vhone vhaṋe, 
na u gwadamela midzimu isili, na u kundelwa, na tshiṅwe na 
tshiṅwe tshe vha vha vhe natsho. Vhone vho vha vha tshi ḓo 
vha vha songo zwi ṅwala izwo na kathihi. Oo, hai.

 Zwenezwo, ndi Nnyi o I ṅwalaho? Bivhili yo amba, 
kha Vhaheberu 1:1, “Mudzimu, zwifhingani zwinzhi na 
nga mikhwa yo fhambanaho o amba na vhokhotsi nga kha 
vhaporofita.” Zwenezwo, ho vha hu si vhaporofita, ho vha 
hu si vha faho. “Mudzimu!” Hu si “vhaporofita tshifhingani 
tshinzhi.” Fhedzi, “Mudzimu, tshifhingani tshinzhi, nga 
mikhwa yo fhambanaho o amba na vhokhotsi nga kha 
vhaporofita.”

 Ndi na Luṅwalo lwo ṅwaliwaho hafha fhasi. A thi ḓivhi 
zwine Lwa vha zwone; ndi nga si kone u amba nga Halwo. 
Kanzhi, musi izwi zwithu ndi tshi amba nga hazwo, nṋe ndi 
khou sedza kha Luṅwalo. Nṋe ndi khou yo lu sedza fhedzi 
lwa muniti, arali ni tshi nga tou ntendela. Ndi Timotheo 

Ya Vhuvhili 3:16. Ndo—ndo—ndo elekanya uri ndi ḓo zwi 
elelwa izwo, fhedzi ni mpfarele. Ndi ḓo tou ima lwa muniti u 
wanulusa zwine lwa vha zwone.
102 “Mudzimu, zwifhingani zwinzhi na nga mikhwa yo 
fhambanaho o amba na vhokhotsi nga kha vhaporofita.”
 Zwino Timotheo Ya Vhuvhili 3, 3:16. Kha ri vhone zwine 
ya amba kha 3:16.

Luṅwalo lwoṱhe (iina) lwo ṋewa nga u hevhedzwa 
ha (Vhaporofita? Hai.)…u hevhedzwa nga (Mini?) 
Mudzimu, huno lu a farisa kha pfunzo, na thovhedzo, 
na u khakhulula, na u laya kha kulugele:

Uri muthu wa Mudzimu a kone u ima o fhelela, o 
lugiselwaho nga hoṱhe kha mishumo mivhuya yoṱhe.

103 Zwo luga, zwenezwo, Luṅwalo lwoṱhe lwo ṅwalwa nga u 
hevhedzwa. Yesu, fhano kha ḽifhasi, o amba zwauri maṱaḓulu 
na ḽifhasi zwi ḓo lovha, fhedzi Ipfi Ḽawe a ḽi nga ḓo ralo. O 
amba zwauri Luṅwalo lwoṱhe lu fanela u khunyelela. Ngauralo 
zwenezwo Bugu a si bugu ya maṅwalo a muthu. Ndi Bugu dza 
maṅwalo a Mudzimu.
104 Zwino, ri a zwi ḓivha zwauri Mudzimu o nanga nga u ta 
Tshivhidzo Tshawe, fhethu Hawe, vhaporofita Vhawe, na 
zwoṱhe nga hatsho. Nga u dzula o ḓivha, O ta muporofita 
Wawe. Huno musi tshikhathi tsho swika, O vha na muporofita 
Wawe o swikaho nga tshenetsho tshifhinga, huno a mu 
hevhedza musi A tshi ṅwala Bivhili nga ene. Zwino, Mudzimu 
o ṅwala Bivhili a tshi khou shumisa muporofita fhedzi, ngauri 
iyo ndi nḓila Yawe ya u zwi ita. Ngauralo, ni a vhona, a si 
ipfi…Ngauralo, ni a vhona, Ndi Ipfi ḽa Mudzimu, huno a si 
ipfi ḽa muthu.
105 Mudzimu ndi Muthu. Mudzimu u kona u amba. Mudzimu 
u kona u amba. Mudzimu u kona u ṅwala. O vha a sa tei u zwi 
ita nga iyo nḓila, fhedzi iyo ndi nḓila ye A—A nanga u zwi ita 
ngayo. O vha a sa tei u zwi ita nga iyo nḓila, fhedzi O nanga 
u zwi ita nga iyo nḓila. Zwino inwi ni ri, “Mudzimu o ṅwala 
nga munwe Wawe, munwe Wa Ene muṋe muhulwane, milayo 
ya fumi. Ngauralo Mudzimu o kona u ṅwala, Ene muṋe, arali 
O ṱoḓa u ralo.” Ni a vhona? Fhedzi O—O nanga uri a Ḽi ṅwale 
nga kha vhaporofita, ni a vhona. Ngauri ho vha hu zwiṱaluli 
Zwawe, Ipfi Ḽawe, ḽe A ḽi bvisela khagala nga kha vhone, a tshi 
khou ita vhoṱhe tshipiḓa, kana tshipiḓa Tshawe. Ni a vhona? 
O kona u ṅwala nga munwe Wawe. Nahone O dzhia munwe 
Wawe huno a ṅwala kha mbondo dza Babele, “Iwe wo vhewa 
tshikaloni huno wa wanala u tshi leluwa.” O ṅwala nga munwe 
Wa Ene muṋe.
106 Mudzimu u kona u amba. Naa ni a tenda uri Mudzimu u 
kona u amba? O amba na Mushe nṱha ha thavha, kha tshiṱaka 
tshi swaho. Ni a zwi tenda izwo? Ee, muṋe wanga. O amba 

na Yohane, nga tshivhumbeo tsha ḽiivha, (ni a zwi tenda 
izwo?) uri, “Uyu ndi Murwa mufunwa Wanga ane Khae Nda 
takalela u dzula.” O amba nae. O amba na Yesu kha Thavha 
ya Phenyiso, phanḓa ha Petro, Yakobo, na Yohane. U kona u 
amba. A si tshimuma. Mudzimu u kona u amba. Ngauralo O 
amba na—na Yesu nṱha ha Thavha ya Phenyiso. Huno O amba 
na Yesu phanḓa ha vhathu vhanzhi-vhanzhi vhoṱhe; ngeno, 
vhathu vho ri ḽo bvuma, fhedzi ho vha hu Mudzimu a tshi khou 
amba na Yesu. Huno kaṱukuṱuku zwoṱhe zwa Mateo, Marko, 
Luka, na Yohane, ndi Yesu a no khou amba. Ndi ene Mudzimu. 
Ngauralo, Mudzimu u kona u amba.
107 O dzhia minwe Ya Ene muṋe huno a ṅwala muṱavhani, 
ḽiṅwe ḓuvha. O amba, O rera, O porofita, nga milomo Ya 
Ene muṋe, Mudzimu o ralo, musi A tshi itwa ṋama huno a 
dzula vhukati hashu, “Mudzimu o vhonadzwa ṋamani.” Arali 
A tshi kona u ṅwala, u amba, naa A nga si vhudze vhaṅwe 
zwine vha tea u zwi ita? Zwa vhukuma a nga kona. U kona u 
amba navho, nga ipfi ḽa muthu. U kona u ṅwala huno a vha 
sumbedza zwine vha tea u zwi ita. O zwi ita.

 Ngauralo, “Mudzimu, zwifhingani zwinzhi na nga mikhwa 
yo fhambanaho o amba na vhokhotsi nga kha vhaporofita.” 
Huno O amba, kha iḽi Ḽiṅwalo, uri, “A hu na ‘i’ na nthihi 
kana kuswayo kune kwa ḓo vhuya kwa lovha u swika Ḽi tshi 
khunyelela,” huno zwenezwo Ḽi a vhonadzwa; zwenezwo Ḽi 
ḓo lovha, ngauri Ḽi a vhonadzwa. Ḽi nga si lovhe nga itsho 
tshifhinga, fhedzi Ipfi Ḽone ḽiṋe ḽi itwa ṋama. ‘I’ i amba uri 
“ipfi ḽiṱuku.” Kuswayo ku amba “luswayo luṱuku.” A hu na 
na u longa zwiga na huthihi, ḽiambele ḽithihi, tshiṅwe tshithu, 
tshine tsha ḓo vhuya tsha kundelwa kha Ipfi ḽa Mudzimu. 
Ḽi nga si kundelwe, ngauri Ndi Mudzimu, Mudzimu o 
vhonadzwaho nga tshivhumbeo tsha ṋama ya muthu. Ngauri, 
ndi Mudzimu Ene muṋe nga tshivhumbeo tsha ḽeḓere, 
tshivhumbeo tsha muporofita, o vhonadzwaho ṋamani.

 Zwino, itsho ndi tsho itisaho uri Yesu a kone u ri, “Avho 
vhe vha amba na vhoinwi, ni vha vhidza ‘midzimu,’ vhe vha 
amba na vhoinwi nga Ipfi ḽa Mudzimu,” a ri, “huno vho vha 
vhe midzimu.” Avho vhaporofita musi vho ḓoliswa Muya wa 
Mudzimu, huno vha ḓisa Ipfi ḽa Mudzimu kokotolo, zwenezwo 
vho vha vhe midzimu. Ho vha hu Ipfi ḽa Mudzimu ḽi ambaho 
nga kha vhone. Huno a nga kona…
108 Vha ṱalutshedza fhedzi u ya nga hune Muṅwali a ḓo 
vha tendela u ṱalutshedza. Zwino arali ni tshi ṱoḓa u wana 
ulwo, ulwo ndi Petro Ya Vhuvhili 1:20 na 21. Zwo luga. 
Ngauri, ulu, hune Mudzimu…“A hu na muṱalutshedzi o 
dzumbetshedzwaho.” U ita ṱhalutshedzo Ya Ene muṋe.

 Mudzimu u a amba na u Ḽi ṱalutshedza, Ene muṋe, 
zwenezwo a ḽi dzumbululela ane A funa, a ḽi dzumbela vhaṅwe 

vhoṱhe. Ha tei u Ḽi dzumbulula kha nnyi na nnyi nnḓani ha 
musi A tshi ṱoḓa u ralo. Nahone Ha iti…Ene, Ene o bvisela 
khagala tshithu Tshawe tshoṱhe Luṅwaloni, ngauralo-ha 
tshithu tshoṱhe tsho no ḓi ḓivhadzwa; hu tou vha uri O sokou 
dzula henefho o sedza tshi tshi bvelela. Ni a vhona? Hai. U 
vhona fhedzi Muvhili u tshi itwa huno a vhuya kha Tshawe, 
kha tshivhumbeo, Muselwa Wawe hafhu. Zwo luga.
109 Vhatendi vha a Ḽi tenda, vhunga Abrahamu we a dzhia 
zwithu sa zwo fhambanaho Naḽo sa zwe zwa vha zwi songo ralo.
110 Nahone Ḽone, iḽi Ipfi, ḽi ṱalukanya zwiphiri zwa dzimbilu, 
Vhaheberu 4:12. “Ḽi ṱalukanya zwiphiri zwa mbilu.”
111 Vhaporofita a vho ngo pfesesa tshifhinga tshoṱhe zwe vha 
vha vha tshi khou ṅwala kana zwe vha vha vha tshi khou 
amba, kana vho vha vha tshi ḓo vha vha songo zwi amba 
na luthihi, arali vho vha vho kona u Ḽi pfesesa. Ni a vhona? 
Fhedzi Bivhili yo amba, “Vho vha vho hwaliwa nga Muya 
Mukhethwa.” Vho hwaliwa! Musi Muya Mukhethwa u tshi ni 
hwala, ni hwalee. Munna… “Mudzimu, zwifhingani zwinzhi 
na nga mikhwa yo fhambanaho o amba na vhaporofita vhe vha 
hwaliwa nga Muya Mukhethwa.” Izwo ndi ngazwo, zwikhathi 
zwoṱhe, vhathu vhe vha vha vhe vha muya vho vhudzisa 
vhaporofita malugana na zwifhinga na zwe zwa vha zwi tshi 
tea u bvelela.
 Muporofita a re muṅwali u fanela u vha kha vhuṱama vhu 
sa fhidzi na Muṅwali. Ni a vhona? U fanela u tshila Vhuhoneni 
ha Muṅwali a sa fhidzi, u ḓivha zwine Bugu ya khou yo vha 
zwone. Ni a vhona? Muporofita a re muṅwali, o vha a tshi 
dzula o lugisa pene tshifhinga tshiṅwe na tshiṅwe, vhuṱama 
vhu sa fhidzi na Muṅwali, we a vha e Mudzimu, u talatadza 
fhasi tshiṅwe na tshiṅwe tshe A ri ṅwala fhasi. Ni a vhona? 
Zwo sumbedza lushaka lwa vhutshilo vhune a fanela…
vhutshilo ho fhandekanaho na ha vharathu vhawe vhoṱhe.
112 Zwino, izwo ndi ngazwo muporofita o vhea ṱhalukanyo 
yawe lu sa fhidzi kha zwe Mudzimu a amba; hu si zwe muthu 
a elekanya, zwe tshikhathi tsha elekanya, zwe tshivhidzo 
tsha elekanya, zwe muvhuso wa elekanya. Zwe Mudzimu a 
elekanya! O bvisela fhedzi khagala mihumbulo ya Mudzimu 
kha Ipfi, ngauri ipfi ndi muhumbulo musi u tshi bviselwa 
khagala. No zwi pfesesa zwino? Ipfi ndi muhumbulo wo 
bviselwaho khagala, ngauralo muporofita o vha o lindela 
mihumbulo ya Mudzimu. Huno musi Mudzimu o dzumbulula 
mihumbulo Yawe khae, o i bvisela khagala nga Ipfi, “U RALO 
MURENA.” Ni a vhona, a si “U ralo nṋe, muporofita.” “U 
RALO MURENA!” Ni a vhona? Zwo luga.
113 Izwo ndi ngazwo vho nyadza mivhuso na zwikhathi zwa 
tshivhidzo, zwe, u ita nga u ralo maḓuvhani avho, ha vha 
hu tshigwevho tsha lufu. Inwi ni a tshimbila no livhana na 

tshifhaṱuwo tsha khosi huno na mu vhudza, “U RALO 
MURENA, tshino-na-tshiḽa tshi khou yo bvelela,” no vha ni 
tshi ḓo remisa ṱhoho yaṋu. Tshivhidzo tsho vha tshi tshi ḓo 
ni vhulaha zwa zwino nga nṱhani ha u zwi ita. Fhedzi avha 
vhaporofita vho vha vhe na tshivhindi. Ndi ngani? Vho vha vho 
hwaliwa nga Muya Mukhethwa, ni a vhona, nahone, vhone, 
izwo ndi ngazwo vho vha na tshivhindi. Huno vho ṅwala Ipfi ḽa 
Mudzimu ḽi sa ku—kundeliwi.
114 Ho vha na vhanzhi vhe vha lingedza u edzisela avho 
vhaporofita, vhunga vhotshifhe, kana vhaṅwe-vho. Huno vho 
itani? Vho sokou tshinyekanya, ndi zwenezwo fhedzi. Vho 
kundelwa u zwi ita.
 Ngauri, Mudzimu o vha o no khetha munna wa tshikhathi, 
huno o khetha Mulaedza, na yone mvelo ya munna na zwe 
zwa vha zwi tshi ḓo pfukela seli nga itsho tshikhathi, zwe A 
vha a tshi nga kona u zwi pfukisela seli, nga nḓila ye A kona, 
nga mvelo ya uyo muṅwe munna, O kona u pofudza maṱo a 
vhaṅwe. Maipfi e uyo munna a vha a tshi ḓo a amba, nḓila ye 
a ita, zwo vha zwi tshi ḓo pofudza vhaṅwe, nahone zwa vula 
maṱo a vhaṅwe. Ni a vhona? O ambadza munna nga tshifanyiso 
tsha tshiambaro tshe a vha e tshone; mvelo, lutamo, na tshiṅwe 
na tshiṅwe nga nḓila ye a ḓo tea u vha ngayo, o tou khethelwa 
avho vhaṅwe vhathu lwo fhelelaho vhane A ḓo vha vhidzela 
itsho tshiṅwe tshikhathi.
 Musi, vhaṅwe vho vha vha tshi ḓo ima huno vha mu sedza, 
vha ri, “Zwo ralo, ndi nga si kone. Hu na…A—a thi koni u 
vhona.” Vho vha vho pofudzwa.
115 Yesu o ḓa nga nḓila i fanaho, o ambara, Mudzimu a sa 
fiho o ambara ṋama ya muthu. Huno ngauri O bebelwa 
mukungwani, tshitaleni tsho ḓalaho mupfudze, hu si na fhethu 
ha u siamedza ṱhoho Yawe; o bebwa, ndi tshi elekanya uri, e na 
dzina ḽa u ṱumelwa ḽo ombelwaho Khae. Ni a vhona? Zwithu 
izwi zwoṱhe zwe A vha e zwone, na nḓila ye A ḓa ngayo, murwa 
wa muvhaḓi, nga nḓila ye A sa ye tshikoloni.
 Nga u anganya, shangoni, vhuṱali ha iḽi shango, Ho ngo vha 
na mushumo naho. A hu na na vhutshilotshedza na vhuthihi 
ha iḽi shango, pfunzo, kana tshiṅwe tshithu, O vha a si na 
mushumo natsho. Ndi ngani? Ndi ene Mudzimu. Zwo vha zwi 
tshi ḓo kuḓana. Arali O lingedza u ya vhufunzini huṅwe fhethu 
huno a guda tshiṅwe tshithu tshe izwi zwivhidzo zwa shango 
zwa vha zwi tshi khou ita, mini kha…Mulandu, zwo vha zwi 
si nga vhuyi zwa…mulandu, zwo vha zwi si nga vhuyi zwa…
zwo vha zwi si nga tendelani na pfeseso Yawe na luthihi, 
ngauri O vha e Mudzimu.
 Ngauralo, pfunzo, u dzhena tshikolo, vhufunzini, na 
zwithu, zwi fhambana vhukumakuma na lufuno lwa Mudzimu. 
Sisteme ya pfunzo yoṱhe i fhambana na Mudzimu. Tshiṅwe 

na tshiṅwe tshi funzela kule na Mudzimu, tshifhinga tshoṱhe. 
Musi ndi tshi pfa munna a tshi ri ndi ene Dok., Ph.D., L.L.Q., 
izwo zwi tou mu ita uri a vhe kulesa na Mudzimu, kha nṋe. Ni 
a vhona? O tou ḓifunza kulesa na zwe zwa vhukuma a vha o 
vhidzelwa u zwi ita. Izwo ndi zwone.
 Dzhielani nzhele nḓila ye zwino vha vha vho hwaliwa nga 
Muya Mukhethwa.
116 Zwino, izwo a zwi ambi zwauri vhanna vho funzeaho a 
vha dzheni. Sedzani Paulo. Ndi a humbulela zwauri ho vha hu 
si na muthu o thanyaho ḓuvhani ḽawe u fhira Paulo, we a vha e 
Saulo wa Tharasisi. O vha o funzwa fhasi ha Gamaliele, muṅwe 
wa vhadededzi vhahulwanesa vha iḽo ḓuvha; muhulwane, 
Muhevheru wa vhutevheleli, Mufarisei wa dinomineisheni. 
Huno Paulo o aluswa fhasi hawe. O vha a tshi ḓivha vhurereli 
hoṱhe ha Vhayuda. Fhedzi musi a tshi ḓa tshivhidzoni, o ri, 
“Na kathihi a thi ḓi kha vhoinwi nga pfunzo ya muthu, na 
zwiṅwe-vho. Ngauri, arali ni tshi ḓo ralo, zwenezwo ni ḓo 
fulufhela hezwo. Fhedzi ndi ḓa kha vhoinwi nga maanḓa na u 
vhonadzwa ha Muya Mukhethwa, uri lutendo lwaṋu lu vhe kha 
Mudzimu.” Khezwo. Ni a vhona? Izwo ndi zwone.
117 Vhanzhi vho lingedza u edzisela avha vhathu, fhedzi vho 
tshinyekanya tshoṱhe itsho tshithu vhunga vha tshi ita ṋamusi. 
Ho vha na muṅwe we a vuswa tshifhinga tsha Yesu tshi sa athu 
swika, a xedza vhathu vha maḓana maṋa. Huno ni a ḓivha 
nḓila ine Maṅwalo a vhala nga ha izwi zwithu, u lingedza u 
zwi ita tshifhinga tshi sa athu ḓa. Huno vhaṅwe vhavho vho 
lingedza u Mu edzisela, huno vho vha vhe tshoṱhe itshi, itsho, 
kana tshiṅwe itsho. Huno O ri, “Maḓuvhani a u fhedzisela, nga 
nḓila ine vha ḓo vusa Vhokristo vha khole-khole, maḓuvhani 
a u fhedzisela, na vhaporofita vha khole-khole, huno vha 
sumbedza zwiga na zwimangadzo.” Ri na hezwo zwoṱhe. 
Ni a vhona? Fhedzi izwo a zwi thuthi zwa vhukuma. Zwi 
Ḽi ita fhedzi uri ḽi penye vhukhwine, ngauri ri na Kristo wa 
vhukuma, hu si wa khole-khole.
118 Zwino, zwino, ri a limuha-ha zwauri Mudzimu o ruma 
vhaporofita Vhawe. Iyo yo vha nḓila ye A vha e nayo ya u ḓisa 
Ipfi Ḽawe kha vhathu, nga kha milomo ya vhaporofita Vhawe.
 Huno dzhielani nzhele, ni a ḓivha, Mushe o amba, arali ni 
tshi ṱoḓa u zwi vhala kha Ekisodo ndima ya vhu4, huno ndimana 
ndi ya vhu10 na ya vhu12. Mushe o amba zwauri Mudzimu o 
amba nae. Mudzimu o amba na muthu, nga mulomo nnḓevheni. 
Huno a ri, “Nṋe ndi amba nga u ongolowa,” Mushe o amba. 
“Nṋe, nṋe a tho ngo eḓana. Ndi—ndi nga si kone u ya.”
119 A ri, “Ndi Nnyi o itaho muthu uri a ambe, kana ndi Nnyi 
o mu itaho mbevhevhe? Ndi Nnyi o mu itaho uri a vhone, kana 
ndi Nnyi o mu itaho uri a pfe? A tho ngo ita Nṋe, Murena?” Ha 
pfi, “Ndi ḓo vha na mulomo wau.” Ni a vhona? Ngauralo…

120 Huno Yeremia a amba, arali ni tshi ṱoḓa u vhala hezwo kha 
Yeremia 1:6. Yeremia a amba uri, “Mudzimu o vhea maipfi 
mulomoni wanga.” Ni a vhona? O—O amba, nga mulomo 
nnḓevheni, na muporofita muthihi; nahone a amba nga kha 
muṅwe muporofita, o vha a si na ndango na luthihi, huno a 
amba nga kha milomo yawe.
121 U na nḓila dza u bvisa Ipfi Ḽawe, ni a ḓivha. Ee, muṋe 
wanga. Ngauralo ni a vhona uri Bivhili ndi Ipfi ḽa Mudzimu, a 
si ipfi ḽa muthu.
 Mushe o amba, “Mudzimu o amba na nṋe nga Ipfi, huno 
nda Mu pfa. Ndo ṅwala fhasi zwe A amba.”
122 Yeremia o amba, “A tho ngo kona u amba na luthihi. Huno, 
tshithu tsha u thoma ni a ḓivha, milomo yanga yo vha i tshi 
khou amba, huno—huno—huno ndo vha ndi tshi khou ṅwala.” 
Mudzimu o amba nga kha milomo yawe, huno zwa khunyelela.
 Daniele, Yesaya, na vhaṅwe-vho, avho vhaporofita vhoṱhe 
vho vha vha tshi ṱoḓa u fana.
123 Ni a ḓivha, kha Testamente Ndala fhedzi, ndi zwo 
engedzeaho u fhira kazwigidi zwivhili zwe avho vhaporofita 
vha amba uri U RALO MURENA. Zwino, arali munna a tshi 
ri U RALO MURENA, a si munna a no khou amba. Arali o vha 
a tshi ḓo ralo, o vha a si nga vhi muporofita, o vha a tshi ḓo 
vha muhoi, ni a vhona, ngauri zwo vha zwi si (na kathihi) nga 
khunyeleli; tshikhala tshithihi kha kazwigidi zwa maḓana a 
fumi, ni a vhona, vha nga ḓi zwi humbulela. Fhedzi arali hu U 
RALO MURENA, Murena Mudzimu o zwi amba.
 Arali ndi tshi ḓo ri, “U ralo Orman Neville”; murathu wanga 
u ri, “Vha ralo Vho-Mann”; ndo vha ndi tshi ḓo ri, “U ralo 
Mukomana Vayle,” ngeno nnḓa, kana muṅwe wa avha vharathu, 
muṅwe wa vhoinwi-vho; ndi khou amba zwe na amba. Arali nṋe 
ndi wa ngoho, nṋe ndi khou amba zwe na amba.
 Huno avha vhanna, vhe vhaporofita, vho amba, “A si nṋe. 
A thi na mushumo nazwo, fhedzi ndi U RALO MURENA.” 
Ngauralo Bivhili ndi U RALO MURENA nga vhaporofita.
124 Dzhielani nzhele, vho ḓihwesa Muya wa Kristo, huno 
vha bvumba zwiwo zwi no ḓo khunyelela. Ni amba nga ha u 
bvumba! Vho amba zwe zwa vha zwi tshi khou yo itea u tsa 
fhasi nga kha zwikhathi, musi vho dzula, vho ima, vho eḓela, 
vha tshimbila vhe na Muya wa Kristo khavho, lwe vha swika 
he vha ita vhunga Kristo. Huno vhavhali vha ḓo zwi vhala 
huno vha elekanya uri vhaporofita vho vha vha tshi khou 
amba nga vhone vhaṋe.
 Ni a elelwa khombe musi yo vha i tshi khou vhala Yesaya 
53:1, nga ha nḓila, ye ya ri, “O rungelwa zwivhi zwashu, o 
pwashekanyelwa vhutshinyi hashu, ṱhamu ya mulalo washu yo 
vha i Khae, nga ntho Dzawe ro fhodzwa”? Khombe ya ri kha 

Filipo, “Naa muporofita u khou amba nga ha nnyi, ene muṋe 
kana muṅwe munna?” Ni a vhona, muporofita o amba zwi tshi 
tou nga ho vha hu ene muṋe.
125 Sedzani Dafita a tshi khou vhidzelela Muyani, “Mudzimu 
wanga, Mudzimu wanga, ndi ngani Wo mpfuralela? Marambo 
anga, a zwondolola kha nṋe, kha nṋe,” Dafita. “Vho phula ṋayo 
dzanga na zwanḓa zwanga,” Dafita. “Vho phula ṋayo dzanga 
na zwanḓa zwanga. Fhedzi Iwe u nga si sie muya wanga ngei 
vhudzulavhafu, nahone U nga si tendele mukhethwa Wau a tshi 
vhona u sina,” hu tshi nga Dafita o vha a tshi khou amba nga 
ha ene muṋe e mukhethwa. Ho vha hu Murwa wa Dafita, iyo 
Mbeu yo melaho, ya muya i tselaho fhasi nga kha henefho. Naho 
Dafita ene muṋe o vha e mupfa, fhedzi nga ngomu ha henefho ho 
vha hu na thoro ya Goroi. Ni a zwi pfesesa?
 Ngauralo, Bivhili yoṱhe a si ipfi ḽa muthu, nahone a Yo 
ngo ṅwaliwa nga muthu, ya ḓiswa nga muthu, nahone I nga si 
kone u—u dzumbululwa nga muthu. Ndi Ipfi ḽa Mudzimu ḽo 
dzumbululwaho nga Mudzimu Ene muṋe, Muṱalutshedzi Wa Ene 
muṋe, Kristo a tshi khou Ḓidzumbulula kha Ipfi Ḽa Ene muṋe.
126 Sedzani Kristo o ima ngeno murahu e kha Dafita. 
Dafita ho ngo kona u vhuya a elekanya zwino. Ṱhalukanyo 
yawe yo ṱuwa khae, sa zwe ya vha i zwone. Huno O vha 
o nembelela kha tshifhambano, vhunga ni tshi vhona 
tshitatshiu hafha; o nembelela kha tshifhambano, a tshi 
khou vhidzelela, “Mudzimu Wanga, Mudzimu Wanga, ndi 
ngani Wo Mpfuralela? Marambo Anga oṱhe, a zwondolola 
kha Nṋe. Vho phula zwanḓa Zwanga na ṋayo Dzanga. Vho 
runga lurumbu Lwanga.” Ni a vhona? “Ndi ngani Iwe u 
kule nga maanḓa na Nṋe? Phulu dzoṱhe dza Bashani dzi a 
nkuvhanganela. Dzi dzungudza ṱhoho dzadzo, dzi tshi ri, ‘O 
vha a tshi fulufhela Mudzimu, uri U ḓo Mu phulusa; zwino 
kha ri vhone arali A tshi ḓo Mu phulusa,’” dzi tshi khou 
amba maipfi eneo a fanaho.
 Ngauralo, ni a vhona, musi Mudzimu a tshi vhonadzwa 
fhano kha ḽifhasi, O amba maipfi a fanaho na a Dafita. Ni a 
zwi pfesesa? Ngauralo, ni a vhona, A si ipfi ḽa muthu; Ndi Ipfi 
ḽa Mudzimu. Henefho ho vha hu na Mudzimu kha Dafita; uyo o 
vha e si Dafita. Ho ngo ḓivha zwe a vha a tshi khou zwi amba; 
o vha a tshi tou vha Muyani nga maanḓa.
 Iyo ndi nḓila ye Mushe a vha e ngayo. O vha e Muyani 
nga maanḓa, a bva kha tshiimo tshe a vha a tshi khou tshila 
khatsho, huno a ima o livhanya zwifhaṱuwo, kha itsho tshiṱaka 
tshi swaho, a tshi khou amba na—na—na Mudzimu Ene muṋe. 
Ha pfi, “Bvula zwienda zwau. Mavu e wa ima khao ndi mavu 
makhethwa.”
 Ndi a humbulela musi Mushe a tshi ṱuwa henefho, o elekanya, 
“Naa ho bvelelani? Naa ho iteani? Naa ho vha hu mini?”

 Ha pfi, “Tsela ngei Egipita. Ndi ḓo ya na iwe.”
 A ri, “Ndi zwa vhukuma nga maanḓa kha nṋe, ndi fanela 
u ya.” A dzhia mufumakadzi wawe na vhana vhawe…
na—na ṅwana wawe, kha ndi ralo, na lubaḓa lwawe lu 
tshanḓani tshawe, huno a dzhena nḓilani ya u tsela Egipita, u 
phulusa vhathu. Ni a vhona?
127 Mudzimu a tshi khou amba, Ene muṋe, nga kha 
vhaporofita. Ni a vhona, vhone, vhone zwa vhukumakuma 
vha…A si vhaporofita; ho vha hu Mudzimu. Ngauri, 
muporofita, nga ene muṋe, o kundelwa u amba izwo zwithu.
 “Naa ndi nnyi we a tenda muvhigo washu?” Ndi Yesaya a 
no khou amba, ni a vhona. “Naa ndi nnyi we a tenda muvhigo 
washu? Tshanḓa tsha Murena tsho dzumbululelwa nnyi? U 
ḓo aluwa phanḓa hashu sa ṋamana i—i dangani. Huno nga 
nḓila ye izwo, naho zwo ralo, O rungelwa zwivhi zwashu, o 
pwashekanyelwa vhutshinyi hashu, ṱhamu ya mulalo washu 
yo vha i Khae; nga ntho Dzawe ro fhodzwa.” Ro fhodzwa, kule 
nga hangeno kha itshi tshikhathi hafha; na Yesaya, hangei 
murahu miṅwaha ya ḓamalo phanḓa ha Kristo. Ni a vhona? 
“Nga ntho Dzawe ro,” ḽikhathi ḽo fhiraho, no no ḓi, “fhodzwa.” 
Yawee, nṋenṋe!
 Nga nḓila ine, Ipfi ḽa Mudzimu, ḽa vha ḽo fhelelaho nga 
maanḓa! Ḽi fulufheleni, vhathu. Ndi tshone tshithu fhedzi 
tshine tshi nga ni tshidza.
128 Maipfi maṅwe oṱhe, a thi londi uri o vhewa zwavhuḓi 
hani, hani, ane a bva khae, ndi dinomineisheni-ḓe ine a bva 
khayo, kana munna o thanya hani, a tea u sa dzhielwa nṱha 
zwa vhukumakuma, tshiṅwe na tshiṅwe tsho fhambanaho na 
Ipfi. Ni ṱoḓa u ṅwala ulwo Luṅwalo fhasi, ndi Vhagalata 1:8. 
Ni a vhona? Paulo o ri, “Naho riṋe, kana Muruṅwa a bvaho 
Maṱaḓulu, a tshi ḓo rera tshiṅwe tshithu-vho nga nnḓa ha Iḽi no 
no ḓi ḽi pfaho, i ri ni a seṅwe.”
 Nga maṅwe maipfi, arali Muruṅwa a tshi ḓo ḓa kha inwi 
a tshi bva Ṱaḓulu, Muruṅwa a penyaho, huno a tshi ḓo ima; 
mutukana, uyo u ḓo vha tshiunzwedzi tsha ḽino ḓuvha, naa a 
nga si vhe tshone? Muruṅwa a penyaho a ḓa ngeyo nṱha huno a 
ima, huno a amba zwithu zwo fhambanaho na Ipfi; inwi ni ri, 
“Saṱhane, nṱutshele.” Ndi zwone. Arali e mubishopo, arali e…
tshiṅwe na tshiṅwe tshine a vha tshone, ni songo mu tenda na 
kathihi arali a sa ambi kokotolo na iyo Bivhili, Ipfi nga Ipfi. 
Mu sedzeni, u ḓo ni hwala na Bivhili zwino. U ḓo ni hwalela 
huṅwe fhethu, huno zwenezwo a i kwetshedza henehafho. Musi 
ni tshi vhona Bivhili i tshi amba tshiṅwe tshithu, huno a tshi 
fhira itsho, mu sedzeni henehafho.
 Ni a vhona, iyo ndi nḓila ye a ita Efa. O tsela henefho 
fhasi huno a amba zwithu kokotolo. “Zwo luga, Mudzimu o 
amba itshi.”

 “Izwo ndi zwone, Efa. Amene. Ri a zwi tenda hezwo, roṱhe.”
 “Zwo luga, Mudzimu o amba itshi.”
 “Amene. Ri a zwi tenda hezwo, roṱhe.”
 “Mudzimu o amba itshi.”
 “Ri a zwi tenda hezwo, ngoho.”
 “Zwo ralo, fhedzi Mudzimu o ri ri ḓo fa.”
129 “Zwo luga, zwino, ni a zwi ḓivha uri Ndi Mudzimu 
wavhuḓi.” Ho ngo amba uri A nga si ḓo ralo, ni a ḓivha. 
“Fhedzi ngoho…” Oo, nṋe! Ngoyo.
 Huno arali o vha e wa vhufhura nga u ralo, huno Bivhili 
yo amba, “Maḓuvhani a u fhedzisela u ḓo fhura Vhanangiwa 
arali zwo vha zwi tshi konadzea,” naa ri tea u vha ngafhi 
ṋamusi, dzikhonani? Zwino, idzi ngudo ṱhukhu dza tshikolo 
tsha Swondaha, dzi tea u hwalelwa tsini nga maanḓa, ni a 
ḓivha, kha mbilu dzashu, u vhona…Ri tea u thetshelesa tsini 
vhukuma huno ra vhona nḓila ine itsho tshithu tsha fhura 
ngayo.
130 Dzhielani nzhele, ri nga si kone, a ro ngo fanela, u 
thetshelesa ḽiṅwe ipfi-vho ḽa muthu. A ri londi uri ho thanyiwa 
hani, ho funzewa hani. Bivhili, kha Mirero, i ri, “Ri fanela u 
posela fhasi maṅaṅa.” Ni a vhona? Zwino, hafha kha fhethu ha 
vhuvhili…
 Fhethu ha u thoma ndi zwipfi zwaṋu zwa u vhona, u 
thetshela, u pfa, u nukhedza, na u thetshelesa. Izwo zwi kha 
muvhili waṋu wa nga nnḓa.
 Kha muvhili wa nga ngomu, une wa vha muya, ndi maṅaṅa 
na muhumbulo, na zwiṅwe-vho. Ri fanela u posela izwo zwoṱhe 
fhasi. Ni nga si ṅaṅe, na ri, “Zwino imani, arali Mudzimu e 
Mudzimu wavhuḓi…” Huno ri a vhudzwa zwinzhi nga 
maanḓa ṋamusi zwauri U ralo. “Arali E Mudzimu wavhuḓi, 
zwenezwo arali nda fulufhedzea, naho ndi sa koni u vhona 
izwo kha iyo Bivhili zwi zwone, naho nda vha a fulufhedzeaho, 
ndi ḓo tshidzwa.” Ni ḓo xela. [Tshikhala kha theiphi—Mudz.]
131 “Arali nda ya tshivhidzoni huno nda tou ita zwithu zwine 
nda tenda uri izwo ndi zwone, huno nda lingedza u farelela 
kha zwine nda elekanya uri ndi zwone, zwo luga, ndi…” Ni 
kha ḓi vha no xela.
 “Hu na nḓila ine ya vhonala yo luga kha muthu, fhedzi 
magumo ayo ndi nḓila dza lufu.” Ni a vhona? Ni nga si 
tshidzwe; ni ḓo xela. Ni a vhona? Ni a vhona? Hu fanela u vha 
uyo Munna a langaho nga ngomu.
132 “Zwo luga, ndo amba nga dzindimi, Mukomana Branham. 
Zwo luga, naa a ni tendi kha u amba nga dzindimi, Mukomana 
Branham?” Zwa vhukumakuma. “Zwo luga, ndo ṱavha 
mukosi; naa izwo a ni zwi tendi?” Ee, muṋe wanga. “Ndi tshila 



38 IPFI ḼO AMBIWAHO

vhutshilo havhuḓi ha Tshikriste. Naa a ni tendi kha izwo?” 
Ee, muṋe wanga. Fhedzi izwo a zwi ambi uri no tshidzwa. Ni 
muthu wavhuḓi; o kunaho, wa mikhwa yavhuḓi, mukhethwa, 
muthu wavhuḓi.
 Vho vha vho ralo avho vhotshifhe, vhe vha vhurereli 
u swika nga midzi, vhe vha vhurereli nga maanḓa u swika 
muṅwe a tshi ṱalutshedza nga nḓila yo khakheaho, a kanḓwa 
nga matombo lwa u isa lufuni. Tshigwevho tsha lufu tsha u 
tamba nga Ipfi ḽa Mudzimu tsho vha tshi lufu.
133 Iyo ndi yone thaidzo kha shango ḽashu ṋamusi. Tshi 
itisaho uri ri vhe na zwithu zwinzhi zwi re na maṱari a songo 
ṱumekanaho ḽifhasini ṋamusi, zwigwevho a zwo ngo khwaṱha 
lwo eḓanaho. Arali munna o farwa a tshi khou shavha na 
mufumakadzi wa muṅwe munna, vhoṱhe vha tea u bviselwa 
nnḓa vhathuni huno vha theniwa, henefho, vhathuni, huno 
vha vhofhololwa. Izwo ndi zwone. Arali munna o farwa a tshi 
khou ita tshiṅwe tshithu tsho khakheaho, fhasi nḓilani, a tshi 
khou gidima nga luvhilo, ha tei u ṋewa miṅwaha i re fhasi ha 
fumi; o dzula o ele-…vhuvhulai ho dzulaho ho elekanyiwa. 
Ni a vhona? Ni vhea zwigwevho zwa u ralo khazwo, ni ḓo 
fhungudza luvhilo lwavho.
 Fhedzi musi muṅwe rapolitiki o kombamaho a tshi nga 
kona u swika kha itshi tshiṅwe nga hangeno huno a tshi 
fhira, huno a ri, “Zwo luga, o vha a tshi khou nwa zwiṱuku, 
o vha…o vha a sa khou ṱoḓa u ita hezwo.” Huno a tshi ḓo 
vhulaha munna, mufumakadzi, na tshivhalonyana tshoṱhe tsha 
vhana vha si na mulandu, a tendela Riki a tshi bvela phanḓa 
nazwo, iyo ndi politiki. Iḽo ndi shango. Uyo ndi diabolo.
134 Mudzimu o ri arali munna o farwa vhupombweni, kana 
musadzi, vha bviseleni ngei nnḓa huno ni vha kanḓe vha fe. 
Izwo zwo ḽi ladza. Ni a vhona? Arali a vhuya a farwa a tshi 
khou doba muhwalo wa lubaḓa, nga ḓuvha ḽa sabatha, “Mu 
dzhieni huno ni mu kanḓe nga matombo.” Vho tshila ngazwo 
tshifhingani itsho. Huno zwino, ni a vhona, a ri na ulwo 
lushaka lwa milayo ṋamusi.
 Fhedzi Mukriste, tshivhidzo, tshine nda khou amba natsho 
matsheloni ano, uyo mulayo wa Mudzimu u mbiluni yaṋu. Ni a 
vhona? A ni na lutamo lwa u zwi ita. Zwi ngomu hafha. Ni ṱoḓa 
u vhulunga mulayo wa Mudzimu nga nḓila yo fhelelaho nga 
maanḓa. A hu londwi zwine zwa vha zwone, ni ṱoḓa u tou vha 
tshine…Arali—arali Mudzimu a tshi ṱoḓa methe wa muṋangoni 
vothini, U ṱoḓa inwi ni tshi vha uyo methe wa muṋangoni, no 
takalela nga maanḓa u vha hoyo. A hu londwi zwine zwa ḓo 
vha zwone, ni ṱoḓa u vha methe wa muṋangoni. Ni a vhona? 
Tshiṅwe na tshiṅwe tshine Mudzimu a ṱoḓa ni tshi tshi ita, itsho 
ndi tshone tshine na ṱoḓa u tshi ita, ngauri ndi Mudzimu. Zwino, 
afho ndi hone hune zwa vhukuma na wana lufuno lwaṋu lwa 
vhukuma, lwa vhukumakuma, lwa ngoho lwa Mudzimu.

135 Zwino ri a wanulusa-ha, zwauri, “Muruṅwa u ḓo rera 
tshiṅwe tshithu-vho,” nga nnḓani ha tsho fhiraho, itsho tsho 
no ḓi ambiwaho Bivhilini, “nga a seṅwe.” A hu na muthu ane 
a nga kona. A nga si kone u ita hezwo; Hu fanela u tou vha 
kokotolo nga nḓila ine Ḽa amba.
136 Huno hafhu ri a vhala, kha Nzumbululo 22:18 na 19, “Arali 
muṅwe muthu-vho a tshi ḓo engedza nga ipfi ḽithihi kha Iḽi, 
kana a ṱusa Ipfi ḽithihi Khaḽo, Mudzimu u ḓo dzhia mukovhe 
wawe kha Bugu ya Vhutshilo.” Ndi zwone. Mudzimu u ḓo 
dzhia mukovhe wawe, naho a tshi nga vha mushumeli, tshiṅwe 
na tshiṅwe tshine a nga vha tshone, huno ipfi ḽawe…dzina 
ḽawe ḽo ṅwaliwaho kha Bugu ya Vhutshilo. Mudzimu o ri, “Ndi 
ḓo tou ḽi thutha,” izwo ndi zwone, “arali a engedza nga tshithu 
tshithihi Khaḽo, kana a ṱusa Ipfi ḽithihi Khaḽo.” Iyo ndi nḓila ye 
Mudzimu a ita Ipfi Ḽawe uri ḽi si kundeliwe. Ni a vhona? Inwi 
ni nga engedza kha tshivhidzo, kana na ṱusa kha tshivhidzo. 
Ni songo engedza kha iḽo Ipfi, kana na ṱusa Khaḽo, ngauri 
Mudzimu u ḓo ṱusa dzina ḽaṋu henefho kha Bugu ya Vhutshilo. 
Huno, izwo ndi uri, no fhela-ha. Ni a vhona? Ni nga si engedze 
Khaḽo, kana na ṱusa Khaḽo. Ḽi tou vha kokotolo zwe…
137 A ḽi ṱoḓi muṱalutshedzi, ngauri Bivhili yo amba zwauri 
Mudzimu u ita ṱhalutshedzo Ya Ene muṋe ya Bivhili. “A si ya 
ṱhalutshedzo yo dzumbetshedzwaho,” o amba Petro. Zwo luga.
138 Huno Luṅwalo lwoṱhe lwo ṋewa nga nḓila ya Mudzimu, lwo 
vhekanywa nga nḓila ya Mudzimu, huno tshithu tshoṱhe ndi 
nzumbululo ya Yesu Kristo. Testamente Ntswa na Ndala, he 
dza bvumba nga ha u ḓa ha Ene, zwine A ḓo ita musi A tshi 
swika hafha, na zwine A ḓo ita kha itshi tshikhathi tshi ḓaho. 
Ngauralo izwo zwi Mu ita a sa shanduki mulovha, ṋamusi, na 
lini na lini. Ni a vhona?
 Vhunga kha Vhaheberu henefho, musi Paulo a tshi 
lu ṅwala. Ndi ene Mudzimu, “Yesu Kristo mulovha,” 
wa Testamente Ndala. Ndi ene “Yesu Kristo ṋamusi,” o 
vhonadzwaho ṋamani. “Huno Ndi ene Yesu Kristo wa lini na 
lini,” Muyani, “a no ḓo ḓa.” Ni a vhona? Ni a vhona? “A sa 
shanduki mulovha, ṋamusi, na lini na lini.”
 Huno misi yoṱhe U tshilela u ita uri Ipfi Ḽawe ḽi tshile zwe 
Ḽa amba uri Ḽi ḓo ita kha itsho tshikhathi. U a tshila.
139 O vha a tshi tshila kha Testamente Ndala, o vhonadzwa. 
Ndi khou ṱoḓa fhedzi uri ni vhone tshiṅwe tshithu tshiṱuku 
hafha, arali ni tshi nga tshi konḓelela. Sedzani, musi Yesu a tshi 
vhonadzwa kha Testamente Ndala, vhunga ri tshi zwi tenda.
 Zwino, vhoinwi vhareri ngeyo nnḓa, ni nga ḓi ṱaṱa khani 
nga hazwo, itani tshiṅwe na tshiṅwe tshine na ṱoḓa, fhedzi ndi 
khou ambela tshanga…zwine nda elekanya. Ni a vhona?
140 Musi Yesu a tshi vhonadzwa kha Testamente Ndala, nga 
muvhili wa muya, nga muthu wa Melkitsedeke; hu si vhutshifhe, 

fhedzi Muthu, Munna. Ni a vhona? Ngauri, uyu Munna o vha a 
sa athu bebwa, fhedzi O vha e muvhilini wa muya, ngauralo O 
vha a si na khotsi, a si na mme. O vha e Mudzimu Ene muṋe. O 
vhonadzwa nga tshivhumbeo tsha Munna, a vhidzwaho, “Khosi 
ya Saleme, ine ya vha Khosi ya Mulalo, na Khosi ya U Luga.” 
Ni a vhona? O vha e Melkitsedeke. “O vha a si na khotsi kana 
mme, u rangani ha maḓuvha kana u gumani ha vhutshilo.” Ni 
a vhona? Ho vha hu Yesu muvhilini wa muya, nga tshivhumbeo 
tsha Munna. Ni nga ya kha hezwo? Zwo luga.
141 Zwenezwo Ene zwa vhukuma a itwa ṋama ya muthu, huno 
a dzula vhukati hashu, nga Muthu wa Yesu Kristo Ene muṋe, 
o bebwaho nga musidzana Maria. U ḓa nga itsho tshivhumbeo 
uri A kone u fa, huno a humela murahu ngomu Ṱaḓulu.

 Zwino kha aya maḓuvha a u fhedzisela, O fulufhedzisa 
u Ḓivhonadza nga vhuḓalo hafhu, ha ṋama Yawe, Muyani. 
Ni a vhona? “Ngauri sa zwe zwa vha zwi zwone maḓuvhani 
a Sodoma, zwi ḓo ralo kha U Ḓa ha Murwa-muthu.” Zwino 
sedzani Sodoma, nḓila ye wa dzula, na zwe zwa itea. Huno 
Yesu Kristo a tshi khou vhonadzwa nga tshivhumbeo tsha 
muvhili, wa Tshivhidzo Tshawe ṋamusi, ni a vhona, a tshi khou 
ita zwenezwo zwithihi, mushumo wonoyo muthihi, zwithu 
zwenezwo zwithihi zwe A ita tshifhinga tshoṱhe, na kathihi ha 
shanduki, Uyo wa U Ya Nga Hu Sa Fheli. Ni a vhona? Huno kha 
ḽifhasi ṋamusi, O Ḓivhonadza mivhilini ya vhathu, mivhili ya 
vhathu yashu vhe A vha vhidza, huno a ita kokotolo zwenezwo 
zwithihi zwe A ita zwifhingani zwinzhi, na zwifhingani zwa 
ṋama Yawe kha ḽifhasi. Huno a tshi khou ita zwenezwo zwithihi 
ṋamusi, ngauri, “Mudzimu zwifhingani zwinzhi o amba na 
vhokhotsi nga kha vhaporofita, maḓuvhani aya a u fhedzisela 
nga kha Murwa Wawe, Yesu Kristo.” Ni a vhona, Murwa a 
tshi khou dzumbululwa maḓuvhani a u fhedzisela, Mudzimu o 
vhonadzwa ṋamani ya muthu, o dzula tshinyadzo ya Sodoma i 
sa athu ḓa, magumo a shango ḽa Vhannḓa. Ni a zwi vhona?

 Hu na u vhonadzwa huraru.
142 Zwino, tshithu tshi tevhelaho tshi a bvelela, ndi musi 
zwoṱhe zwi tshi kuvhanganywa ngomu ha uyo Muthu muthihi, 
Yesu Kristo, Muselwa na Muvhili, kha u vhuya hu vhonalaho 
ha Murena Yesu. A tshi khou ita kararu Hawe…Musi A tshi 
ḓiswa kha ḽifhasi; a vhulawa, a vhambiwa, a vuswa. A tshi 
khou Ḓivhonadza nga tshivhumbeo tsha Muvhili Wawe, une 
wa vha Muselwa Wawe, Musadzi. Ni a zwi pfesesa? Ndi ene 
tshipiḓa tsha Muvhili Wawe.

 Huno musadzi na munna vha tou vha tsini na tsini, u swika 
kaṱukuṱuku vha tshi tou vha…Vha a fana. Vha tea u vha 
nga u ralo, naho zwo ralo. Vha henefho, ni a vhona, vho tou 
vhonadzwa kokotolo nga nḓila i fanaho. Ndi tshipiḓa tshawe, 
ngauri o bviswa khae.

 Huno Muselwa ṋamusi u khou bviswa kha muvhili 
wa Kristo, une wa khou ita na u shuma kokotolo vhunga O 
amba uri U ḓo itela iḽi ḓuvha, Muselwa, Khosikadzi; Khosi na 
Khosikadzi. Zwo luga.
 Ri khou lenga zwino, ngauralo ri khou ḓo tea u ṱavhanya 
huno ra fhedza.
143 Zwo luga, Bivhili yoṱhe ndi nzumbululo yoṱhe ya Yesu 
Kristo, a tshi khou Ḓiḓivhadza kha tshikhathi tshiṅwe na 
tshiṅwe. O Ḓiḓivhadza maḓuvhani a Luther, sa mutheo; 
tshivhidzo, lwayo, milenzhe.
 Vhunga O ita Khosi Nebukadanetsara; ni a elelwa nḓila ye 
a lora iyo miloro, huno a bva ṱhohoni a ya fhasi? Ni a vhona? 
Zwino U bva ṋayoni u ya nṱha. Ni a vhona? Kha muvhuso wa 
Babele O sumbedza izwo zwoṱhe zwa Testamente Ndala, U bva 
ṱhohoni a ya fhasi, u swika A tshi tsela fhasi u swika Mudzimu 
Ene muṋe a tshi vha ṋama lwayoni lwa ḽeri. Zwino hafha kha 
Testamente Ntswa, U a Ḓiḓisa henefho murahu hafhu, Ṱhohoni 
hafhu, Ṱhoho ya musuku, u ambadzwa khare. Ni a vhona? 
Sedzani. Ni a zwi pfesesa?
 Ni a vhona, Mudzimu o vha e hone u rangani, huno A 
dzulela u tsela fhasi, nga kha vhaporofita, na u tsa fhasi, u 
swika Mudzimu Ene muṋe a tshi vha muthu vhunga riṋe, fhasi 
thwii lwayoni lwa ḽeri, Lushie lwo bebwaho mukungwani; 
lwo vhengiwaho, lwo landulwaho, lwo nyadziwaho, na dzina 
ḽivhi, na tshiṅwe na tshiṅwe tshe A vha e tshone. Zwenezwo 
A thoma u gonya, ni a vhona, huno u bva ṋayoni A thoma 
u fhaṱa Tshivhidzo, Muselwa, a tshi vhuya murahu, murahu; 
huno zwino a tshi bva a dzhena kha Tombo ḽa tshiuludza, hune 
zwoṱhe zwa vha muraḓo muthihi huno zwa ita Muvhili muthihi 
wa Yesu Kristo muhulwane wo shandukiswaho.
144 Mudzimu u dzumbululwa kha tshikhathi tshiṅwe na 
tshiṅwe nga Ipfi ḽo fulufhedziswaho Ḽawe kha itsho tshikhathi. 
Zwino kha ri tou sedza zwine dziṅwe dza pfulufhedziso Dzawe 
dza vha zwone dza ṋamusi, musi ri tshi khou vala zwino nga 
aya maipfi a u fhedza.
145 Zwino Mudzimu u khou Ḓidzumbulula tshifhingani tsha 
Tshedza tsha nga madekwana. Kha ri vhone zwino. Ri vhona…
146 Ndi kha ḓi bva u wana buto ḽa Maṅwalo o ṅwaliwaho 
hafha fhasi. Vhunga ni tshi nga kona u vhona kha iḽi siaṱari, 
uri ndi Maṅwalo mangana o ṅwaliwaho henefho. Fhedzi, ri 
tou vha na miniti i ṱoḓaho u swika fumiṱhanu u swika kha 
awara ya fumbili. Ndi ṱoḓa u bva. Huno a thi na manzaranzara, 
matsheloni ano, ndi tshi khou amba. Nga tshiṅwe tshifhinga 
izwi zwirothodzi zwa muya hafha zwi nnyita uri ndi vhe na 
manzaranzara zwa vhukuma.
 Ngauralo arali Murathu Neville a sa…A ni na tshiṅwe 
tshithu tsha madekwana a ṋamusi? [Murathu Neville u ri, 

“Hai.”—Mudz.] Zwo luga, zwo luga, ndi ḓo…Arali zwo luga, 
ndi na tshiṅwe tshithu. Ndo wana paka ya dzisigareṱe, ḽiṅwe 
ḓuvha, i maṱakani; huno nda wana Mulaedza u bvaho kha iyo 
paka ya dzisigareṱe, wa madekwana a ṋamusi, Murena a tshi 
funa. Ni a vhona?
 Ngauralo, ndo wana aya Maṅwalo hafha. Huno a thi ṱoḓi u 
fhirisa tshifhinga, u itela uri ni kone u humela murahu.
147 Paka ya dzisigareṱe, ndi tshi khou amba. Zwo luga. Ndo 
vha ndi tshi khou thoma u tshimbila maṱakani, huno henefho 
ho vha hu na paka ya dzisigareṱe, huno nda sokou bvela 
phanḓa na u tshimbila. Nda elekanya, “Zwo ralo, muṅwe 
muthu u phanḓa hanga.”
 Huno Tshiṅwe tshithu tsha ri, “Humela murahu huno u i 
dobe iyo.”
 Nda elekanya, “Doba paka ya dzisigareṱe? Hu si nṋe.”
 Tshiṅwe tshithu tsha ri, “Huma huno u dobe iyo paka ya 
dzisigareṱe.”
 Huno nda tsela fhasi, henefho ho vha hu na paka ya kale 
i si na tshithu, huno nda vhona tshiṅwe tshithu. Ndi ḓo ni 
vhudza nga hatsho, madekwana a ṋamusi, Murena a tshi funa. 
Zwo luga.
148 Zwino ri khou yo amba nga ha Zwedza zwa nga 
madekwana, lwa zwikhathinyana zwi si gathi fhedzi. Bivhili 
i bvumba uri hu ḓo ḓa tshifhinga, henefho kha tshifhinga tsha 
u vala, hune ḓuvha ḽa ḓo bva, huno hu ḓo vha na Tshedza tsha 
nga madekwana. Roṱhe ri a zwi ḓivha hezwo. A ri ralo? Riṋe, 
ri…Riṋe ri ḓivhaho Mulaedza washu ṋamusi u bvaho kha 
Murena Yesu, ri tenda zwauri hu ḓo vha na Tshedza tsha nga 
madekwana. Huno itshi Tshedza tsha nga madekwana…
 A hu na zwiṅwe, Tshedza tshihulwane tshi ḓo ḓa musi Yesu 
Ene muṋe a tshi ḓo vhonadzwa fhano kha ḽifhasi, kana nṱha 
ngei Maṱaḓulu, a tshi ṱuwisa Muselwa Wawe, huno zwenezwo 
Ṅwahagidi u ḓo dzhena.
149 Fhedzi ri na tshiṅwe tsha zwifhinga zwi ofhisesaho tshine 
ra tea u fhira nga khatsho, tshe tsha vhuya tsha vha phanḓa 
ha vhathu. Huno ndo lindela fhedzi awara, na musi ri tshi nga 
kona u wana…muthu muṅwe na muṅwe a nga kona u wana 
tshikhala hune na tshaisa mushumoni huno na ṱwa maḓuvha 
a si gathi, huno ri tshi nga kona u dzula huṅwe fhethu hune 
ndi nga kona u amba nga ha ayo Mabulayo na zwithu zwine 
zwa ḓo wa maḓuvhani a u fhedzisela; huno ra ṱanganyisa 
vhege dzi ṱoḓaho u vha mbili kana tharu dzoṱhe, huno ra ḓisa 
izwo zwoṱhe, arali Murena a ntendela u tshila nda zwi ita 
huno a nṱuṱuwedza u ita nga u ralo, ra vhona nḓila ine izwo 
zwithu zwa ḓo wiselwa ngomu, na iyo Mibvumo. Zwenezwo 
ni ḓo wanulusa zwe uyo munna na avho vhathu vha vha vha 

tshi khou lora nga hazwo, na izwi zwithu zwoṱhe henefho, 
zwi ḓo khunyelela; ni a vhona, ni ḓo dzhiela nzhele zwe ayo a 
dzumbulula, uyo Mubvumo muhulwane u tshi ḓa u tshi bva 
kha—kha lutombo. Zwino, a hu na zwiṅwe, tshivhalonyana 
tshoṱhe tsha vhoinwi, ni a zwi ḓivha zwauri ndi a zwi ḓivha 
zwine izwo—zwine izwo zwa amba, ni a vhona. Huno, fhedzi 
kha ri tou lindela u swika tshifhinga tshi tshi ḓa, ni a vhona, 
uri zwi vhe nga u ralo, ni a vhona, zwino, huno zwi ḓo vha zwo 
engedzeaho kha khalaṅwaha.
150 Zwino, ngauralo ri khou yo vhala maṅwe a haya—haya 
Maṅwalo ngomu hafha. Zwino, kha Zwedza zwa nga madekwana 
zwi ḓaho, zwino, ri dzhiela nzhele uri hu ḓo tea u vha Tshedza 
tshenetsho tshithihi tshe tsha vha tshi hone nga matsheloni.

 Ngauri, a hu na ḓuvha ḽithihi nga matsheloni na ḽiṅwe 
ḓuvha nga masiari. Ndi ḓuvha ḽeneḽo ḽithihi. Ḓuvha ḽeneḽo 
ḽithihi ḽine ḽa vha nga masiari ḽi nga matsheloni; ndi ḽeneḽo 
ḽithihi vhunga nga masiari.

 Zwino, Ḽo ri, “Ḓuvha ḽone ḽiṋe,” ḓuvha vhukati ha 
itsho tshifhinga, “ḽi ḓo nga u fana, oo, u fana na ḓuvha ḽo 
nzwinzwimalaho, ḽa swiswi. Ḽo kundelwa u vhidzwa masiari 
kana vhusiku, vhukati ha hezwo.”
151 Ni a vhona, uho ndi u vhumbiwa ha Muvhili, u bva ṋayoni, 
u ḓa nṱha. Musi O vha e fhano kha ḽifhasi, O vha e Murwa, 
Vhutshedza, zwenezwo A vhulawa. Tshivhidzo tsha dzhia 
fhethu Hawe, ha ḓa u fela lutendo huno tsha fhira nga kha 
Zwikhathi Zwa Swiswi, huno tsha thoma u fhaṱa kha mutheo 
tshi tshi bva. Zwenezwo u vhona hu bva ngafhi? Nṱha ha ṱhoho.

 Vhonani iḽo bono; Nebukadanetsara? Mu vhoneni a tshi tsela 
fhasi, u bva u rangani ha tshikhathi tsha Vhannḓa musi Malofha 
a sa athu shululelwa vhone nahone a itwa tshipfumelo. Vho vha 
vhe ṱhunḓu dze dza ḓiswa ngomu. Fhedzi dzhielani nzhele uri 
tsho tsela henefho fhasi, henefho fhasi, henefho fhasi u swika 
fhasi, nga tshiga, ni a vhona, tsha tshi ḓisa fhasi.

 Zwenezwo tsha thoma u livha henefho murahu, tshi tshi 
vhuya murahu, Tshivhidzo tshi vhuya murahu tshi tshi bva 
ṋayoni, tshi tshi ḓa nṱha. Zwino tshi kha tshifhinga tsha 
ṱhoho—tshifhinga tsha ṱhoho. Zwino dzhielani nzhele Tshedza.
152 Inwi ni nga si kone u vhona nga zwanḓa zwaṋu, naho zwo 
ralo ndi tshipiḓa tsha muvhili. Ni nga si kone u vhona nga 
dzinḓevhe, naho zwo ralo dzi kona u thetshelesa. Ni nga si 
kone u vhona nga ningo, naho zwo ralo i a nukhedza. Ni nga 
si—ni nga si kone u vhona nga milomo, naho i tshi amba; ni a 
vhona, itsho tsho vha tshi tshikhathi tsha Pentekoste. Fhedzi 
zwino tshi kha tshifhinga tsha iṱo, u vhona. Ni a vhona? Zwino, 
a hu na vhukoni vhuthihi vhu tshimbilaho vhu re nga phanḓa 
ha iṱo. Naa izwo ndi zwone?

 Tshi tevhelaho ndi vhuṱali, vhune ha vha Kristo Ene muṋe, 
A no langa Muvhili woṱhe.

 A hu na musudzuluwo, mutshimbilo nga phanḓa ha hoyo. 
Ni a vhona? Tshiṅwe na tshiṅwe-vho tsho sudzuluwa. Ni a 
vhona? Sudzulusani ṋayo dzaṋu, sudzulusani misipha yaṋu 
milenzheni yaṋu, sudzulusani tshiṅwe na tshiṅwe. Sudzulusani 
dzaṋu…Nḓevhe dzaṋu dzi a kona u sudzuluwa, ningo yaṋu, 
milomo yaṋu, na zwiṅwe-vho. Fhedzi nga murahu ha maṱo aṋu, 
a hu na tshi no sudzuluwa.

 Izwo ndi ngazwo vha tshi amba uri vhanna vha vha na 
phanḓa nga u ṱavhanya, ngauri, ni a vhona, a hu na nyonyoloso 
ya u bveledza misipha kha—kha mavhudzi, ganda ḽa ṱhoho. Ni 
a vhona? Huno a i na khushini ine vha nga gonyisa malofha 
ngomu henefho. Malofha a nga si bommbe a fhira, ni a 
vhona, a nga si gonye huno a ṋea malofha. A hu na zwiṅwe, 
mu—mudzi wa mavhudzi u tshila nga malofha.

 Huno zwino ri wanulusa zwauri itsho tshipiḓa, ni a vhona, 
a hu na tshithu nga phanḓa ha iṱo.
153 Zwino kha ri wanuluse. “Hu ḓo vha Tshedza” (hu 
tshi ṱoḓou vha vhukati ha ḓuvha?) “nga tshifhinga tsha nga 
madekwana!” Naa Tshedza tsho rumelwani? Uri ni kone u 
vhona hune na…nḓila ya u swika u mona hoṱhe. Naa izwo ndi 
zwone? Vhonani hune na vha hone. “Hu ḓo vha Tshedza hu tshi 
ṱoḓou vha tshifhinga tsha nga madekwana.”
154 Zwino, ri a zwi dzhia izwo zwino huno ra zwi vhambedza 
nga hangei na Maleaxi 4. O fulufhedzisa zwauri hu ḓo vha na 
Tshedza tshi no ḓa hafhu nga tshifhinga tsha nga madekwana, 
ni a vhona, “Ngauri, vhonani, Ndi ḓo ni rumela muporofita 
Eḽiya, huno u ḓo vhuyedzedza vha—vhana murahu kha 
vhokhotsi, na vhokhotsi kha vhana,” (naa izwo ndi zwone?) 
“uri Ndi sa ḓo ḓa huno nda rwa ḽifhasi nga samba.”
155 Zwino kha ri dzhie Yohane kana…Luka Mukhethwa 17:30, 
huno ri sedze zwe Yesu a porofita henefho, a tshi amba uri, “Sa 
zwe zwa vha zwi zwone maḓuvhani a Sodoma, zwi ḓo fana…”

 Zwino elelwani, dzhielani nzhele, izwi ndi nga tshifhinga 
tshine Murwa-muthu a ḓo dzumbululwa; u dzumbululwa 
ha Murwa-muthu. Zwino, Murwa-muthu zwa vhukuma 
nga khonadzeo o dzumbululwa, lwa zwikhathinyana zwi si 
gathi fhedzi henefho, Sodoma u sa athu fhiswa. Zwino, uyo 
Munna o vha e Elohim. Uyo o vha e Mudzimu; huno Yesu 
ndi Mudzimu. Huno Mudzimu nga khonadzeo o dzumbululwa 
henehafho lwa zwikhathinyana zwi si gathi, u amba na 
Abrahamu, kha khaṱhulo ya tsenguluso. U itela zwiṱukunyana, 
Murwa-muthu o dzumbululwa; Murwa-muthu, Elohim. Naa ni 
a zwi vhona, tshivhidzo? [Tshivhidzo tshi ri, “Amene.”—Mudz.] 

Murwa-muthu, Elohim, o dzumbululwa lwa miniti i si gathi 
fhedzi. Ngauri, nga matsheloni eneo a tevhelaho wo fhiswa, 
(lini?) ḓuvha ḽi sa athu bva hafhu.
 Ngauralo hu nga si vhe na dzangano ḽo salaho, nahone 
hu nga si vhe na huṅwe huhulisiwa-vho u fhira hune ha khou 
bvelela zwa zwino, ngauri u ḓo swa ḓuvha ḽi sa athu tsha hafhu. 
Mvuseledzo yo fhela, kha lushaka lwoṱhe. A hu tsha ḓo vha na 
mvuseledzo dzo engedzeaho, mvuseledzo khulu dzi ṱanganyaho; 
ulu lushaka a lu i ṱanganedzi na kathihi. Inwi ni nga ḓi vha na 
khuvhangano ya u ṱalifha. Fhedzi, ndi khou amba, mvuseledzo 
ya Muya, ro vhona zwoṱhe zwayo. Ndi a fhulufhela uri ni 
khou zwi pfesesa. Ndi khou zwi amba nga nḓila ine—ine nda 
fhulufhela uri ni a zwi pfesesa. Ni a vhona? Yo fhela.
 Mushumeli wavhuḓi o amba, tshifhinganyana tsho fhiraho, 
a ri, “Mukomana Branham, arali ndi tshi nga tou vha na 
dakalo ḽa Murena mbiluni yanga!”
 Nda ri, “Murwa, mvuseledzo yo fhela.” Ni a vhona?
156 Zwino zwikhwaṱhisi zwo vhewa kha tshikepe. Magabelo 
mahulwane a ofhisaho a hangeno nnḓa phanḓa hashu; fhedzi ri 
a zwi ḓivha, nga phanḓa ha iḽo gabelo hangei, ri khou sendela 
vhugabeloni. Ni a vhona? Ri khou sendela vhugabeloni. Itonu 
dzula no khwaṱha. Itonu dzula kha Ipfi. Dzulani na Mudzimu. 
A hu londwi uri ni ḓipfa hani, zwine tshiṅwe tshithu-vho; 
dzulani henefho na Ipfi. I ri ni—i ri ni—i ri ni ḽi dzule ḽo 
khwaṱha, musi ni tshi vhona aya makole mahuluhulu a kale u 
mona na riṋe, na maḓumbu a no khou ḓa, na bomo dza atomo, 
na tshiṅwe na tshiṅwe-vho tshine vha khou amba nga hatsho. 
Fhedzi tshikhwaṱhisi tshashu tshi henefho tswititi kha Ipfi. 
Mudzimu o amba uri zwi ḓo vha fhano; ri ḓo ponya tshiṅwe na 
tshiṅwe tshazwo. Iina, ri ḓo pfuka henefho nga nṱha hazwo. Ee, 
ngoho! Vhone, vhone vha nga si kone u ri ṋupelisa. Vha nga si 
kone u ri nwelisa khothe. Inwi ni ri dzhenisa tshaloni; ri ḓo bva 
hafhu. Izwo ndi zwenezwo zwoṱhe fhedzi zwine zwa vha hone 
khazwo. A hu na nḓila shangoni ya u ita uri tshi dzule tshi 
henefho fhasi. Ri ḓo ponya tshiṅwe na tshiṅwe tshazwo, ngauri 
Kapuṱeni Muhuluhulu washu u khou vhidzelela kha ḽiṅwe sia.

Ro gimiwa kha Yesu, maḓumbu a vhutshilo 
ndi ḓo livhana nao;

Ndo gima kha Yesu, a thi ofhi muya kana 
gabelo;

157 Tshiṅwe na tshiṅwe tshine tshi nga vha tshone, kha tshi ḓe. 
Tshine tshi nga kona, tshine tsha ḓo funa, a tshi iti phambano. 
Ro gimiwa henehafho kha Yesu. Arali ndi tshi tshila, ndi ḓo 
tshila u itela vhugala ha Mudzimu. Arali ndi tshi fa, zwenezwo 
ndi nga kona u fa u itela vhugala ha Mudzimu. Ndi—ndi—ndi 
tou ṱoḓa u tou…Ndi u itela vhugala ha Mudzimu, ndi zwine 
nda ṱoḓa u ita. Musi izwo zwo no fhela tshoṱhe, a thi tsha 

ṱoḓa u dzula. Ndi ṱoḓa u ya hune…kha malamba anga e A 
nthengela one; hu si zwe nṋe nda hola, fhedzi zwe A nthengela 
zwone, zwine A nṋea zwone nga tshilidzi Tshawe.
158 Ngauralo ri a vhona uri Tshedza tsha nga madekwana tshi 
fhano. Huno zwi ita mini u vha na Tshedza, arali ni si na 
maṅwe maṱo-vho a u vhona nḓila ya u mona hoṱhe Khatsho? 
Naa Tshedza tsha nga madekwana ndi mini? Tshedza tshi a 
ḓa, u dzumbulula tshiṅwe tshithu. Naa izwo ndi zwone? Arali 
hu na tshiṅwe tshithu hafha, tshine na tshi pfa nahone ni sa 
koni u pfesesa uri ndi tshini, swiswini, zwenezwo fungani 
luvhone. Ndi lwa u dzumbulula! Naa Maleaxi 4 u khou yo 
itani? Ni a vhona? U ita zwenezwo zwithihi. Naa u pfuṋululwa 
ha Mapfundo A Sumbe ho vha hu tshi khou yo itani, hune idzi 
dinomineisheni dzoṱhe dza khou dedeleka u mona hoṱhe kha 
itshi…?…Ndi u dzumbulula, u bvisela nnḓa. Arali ni si na 
maṅwe maṱo-vho, zwenezwo zwi farisani u dzumbulula? Hu 
tea u vha na maṱo, u thoma, u vhona. Naa izwo ndi zwone? U 
dzumbulula Maleaxi 4, u dzumbulula Luka Mukhethwa 17:30, 
Yohane Mukhethwa 14:12, na Yohane 15:24, 16:13. Nahone na 
u dzumbulula Nzumbululo 10:1 u swika 7, u pfuṋululwa ha 
Mapfundo A Sumbe, na Mulaedza wa muruṅwa wa vhusumbe; 
u pfuṋulula, u dzumbulula, musi Tshedza tsha nga madekwana 
tsho no ḓa. Zwino arali munna…
159 Kha Tshikhathi Tsha Laodikea, vhathu vho vha vhe (mini?) 
“fhedzi.” Naa vha ralo? “Vho pofula.” Naa Tshedza tshi farisani 
kha munna o pofulaho? Arali bofu ḽi tshi ranga phanḓa bofu, 
naa ha weli oṱhe museleni? “Vha fhedzi, vho pofula, huno a vha 
zwi ḓivhi.” Na vhukoni ha ṱhalukanyo dzavho ho ṱuwa, vhukoni 
havho ha muya ha ṱhalukanyo, ha pfeseso ya muya. Ni a vhona?

 “Vha no ḓihudza, vha no ṱonga, vha funaho zwa madakalo 
u fhira u vha vha funaho Mudzimu; vha sa vhofhiwi navho 
fhungo ḽa vha hone, vhasumeleli, vha sa ḓivhofhi, na vhanyadzi 
vha avho vho lugaho; vha na tshifanyiso tsha u nga vha ofha 
Mudzimu, fhedzi Maanḓa aho vha tshi a landula.” Maanḓa 
a nzumbululo; a vha vhuyi vha a tenda. Ni a vhona? A vha 
tendi kha zwithu zwo raloho zwi no nga vhaporofita. Huno 
ngauralo a vha zwi tendi. Vha a tenda uri—uri Maleaxi 4 i ḓo 
vha tshiṅwe tshivhidzo kana ḽiṅwe dzangano.

 Musi a tshi ḓa lwa u thoma, o vha e munna. Musi a tshi ḓa 
lwa vhuvhili, e na mukovhe wa kavhili, o vha e munna. Musi 
a tshi ḓa nga tshivhumbeo tsha Yohane Mulovhedzi, o vha e 
munna. Ni a vhona?

 Maḓuvhani a u fhedzisela, musi Zwedza zwa nga 
madekwana zwi tshi thoma u penya, maṱo a ḓo vulea huno 
ni ḓo vhona hune na khou ya. Zwenezwo Muvhili wo no ḓi 
vhumbwa, wo ima nga ṋayo dzawo, u tshi khou dzhia 
mutshimbilo, u tshi khou sudzuluwa nga Muya Mukhethwa. 

Mini? Onoyo Muṅwe a sa shanduki we a sudzuluwa kha 
vhaporofita vhe vha ṅwala Bivhili, Muya Mukhethwa u sa 
shanduki u tshi khou sudzuluwa kha Muvhili wo ḓalaho Muya 
Mukhethwa, wo sudzulutshela ngomu ha Muya Mukhethwa, u 
tshi bva kha dzangano ḽiṅwe na ḽiṅwe, lushaka luṅwe na luṅwe, 
luambo, na vhathu.
160 Mufumakadzi muṱuku hafha, a si wa ngomu ha iḽi 
dzangano, kana iḽi dzangano…ndi wa ngomu kha iḽi 
dzangano. U bva huṅwe fhethu-vho, huno u ḓa nga aya 
matsheloni, u na tshifanyiso henefho. O vha…u tshi ṋea 
murwa wanga, we a vha o akhamala nga maanḓa. A thi ḓivhi 
uri kana o vhuya a pfa nga ha Uyu kana hai. A thi ḓivhi. 
O vha e na tshifanyiso tsha uyu Muruṅwa wa Murena tshe 
tsha vha tshi kha Zwikhathi Zwa Sumbe Zwa Tshivhidzo, 
Mapfundo A Sumbe a pfuṋululea, ngei nnḓa, musi o ita. Ha 
pfi, a sedza murahu nga kha henefho, huno a vhona uyo o ima 
lutomboni, muloroni. Huno a sedza murahu nga kha henefho 
huno a vhona hoyo, a vhona muṅwe muthu e nga zwitshena, 
a tshi khou matshela phanḓa; huno murahu hawe, ha pfi o 
sedza…Ha pfi, “Mukomana Branham, ho vha hu inwi.” Huno 
ha pfi, “O matshela ngomu henefho,” a ri, “murahu haṋu, ho 
vha hu na vhathu vha mivhala yo fhambanaho, vho hwala 
dzifulaha; Georgia, Alabama, tshaka dzoṱhe dzo fhambanaho 
dza mafhethu, vha tshi khou matshela phanḓa,” vha tshi ḓa 
nṱha ngomu ha vhurangaphanḓa he Kristo a vha a tshi khou 
dzumbululwa ngomu ha bono. Oo, haḽeḽuya!
161 Ri kha maḓuvha a u fhedzisela, na awara dza u fhedzisela 
dza maḓuvha. Naa ni a Mu vhona zwino kha Ipfi Ḽawe, na Ipfi 
Ḽawe ḽoṱhe ḽi tshi vhonadzwa henehafha phanḓa hashu? Oo, 
Tshivhidzo tsha Mudzimu a tshilaho, imani nga ṋayo dzaṋu, 
Mu tendeni nga zwoṱhe zwi re ngomu haṋu. Farelelani kha iḽo 
Linga ḽiṱuku ḽi re vhukati ha linga, i ri ni Ḽi khwaṱhise nyito 
iṅwe na iṅwe na mutshimbilo muṅwe na muṅwe une na ita. 
Muhumbulo muṅwe na muṅwe une na vha nawo, ngavhe u 
tshi langiwa nga iyi Thawa ngomu haṋu. Ngauri, Mudzimu o 
dzula henefho kha Ipfi Ḽawe ḽa ino awara, Tshedzani tsha nga 
madekwana, a tshi khou sumbedza Tshedza.
162 Vhubofu ha nyamulemalema! Inwi ni nga kona u funga 
luvhone, huno nyamulemalema—nyamulemalema u ḓo pofula 
nga maanḓa lune wa ḓo kundelwa u fhufha. Gwitha ḽi lilaho, 
zwizwimi izwo zwoṱhe zwa vhusiku, na zwithu zwa u ralo, 
mabete na zwithu, a zwi koni u vhona tshifhingani tsha nga 
masiari. A zwi ḓivhi zwine zwoṱhe zwa vha nga hazwo. A zwi 
koni u vhona.

 Huno Zwedza zwa nga madekwana zwo ḓa. Tshifanyiso 
tshiṅwe na tshiṅwe, huṅwe na huṅwe hune ra ya, kha mvelo, kha 
Bivhili, kha zwi—zwitatshiu zwe Melki-…zwe Daniele a zwi 

vhona, na—na khosi ya iḽo ḓuvha, vhone vhoṱhe vho vhona; huno 
izwi zwithu zwoṱhe, muṅwe na muṅwe, tshivhumbeo tshiṅwe na 
tshiṅwe, nyito iṅwe na iṅwe, fhethu huṅwe na huṅwe Muvhilini, 
nga tshiimo hu ri sumbedza awara yeneyo ine ra khou tshila 
khayo. A hu na iṅwe nyito ine i nga ḓa nga nṱha hayo.
 Ho vha na nyito ya tshanḓa; lufuno, Wesley. Ho vha na 
nyito, ya mutheo; Luther. Lufuno, na kathihi ho vha hu si 
khulwane; yo vhidzwa nyito ya Wesley. Vho rumela 
vhafunziruṅwa kha shango ḽoṱhe. Iṅwe ya dzinyito khulwanesa 
dze dza itwa, kha tshikhathi tsha phanḓa ha hetsho.
 Zwenezwo hu ḓa tshikhathi tsha Pentekoste; zwenezwo 
ha dzhena minwe yo fhambanaho na zwithu, tshikhathi tsha 
Pentekoste, tsha dzindimi, na ningo, na zwiṅwe-vho.
 Zwino tshi kha maṱo. Naa zwi ḓo farisani ni tshi ḓo ṱoḓa 
maṱo, kana na ṱoḓa tshedza, arali ayo maṱo o vha a siho henefho u 
vhona? Hu tea u vha na maṱo, u thoma, u vhona. Huno zwenezwo 
musi ayo a tshi ḓa, O pfuṋulula Mapfundo A Sumbe huno a 
dzumbulula Tshedza tsha nga madekwana, a tshi dzhia zwiphiri 
zwoṱhe zwo dzumbiwaho u tsa fhasi nga kha izwi zwikhathi zwa 
tshivhidzo, huno a zwi dzumbulula zwino vhunga O fulufhedzisa 
u ita kha Nzumbululo 10:1 u ya kha 7. Ngezwi ri hafha ṋamusi ro 
dzula vhukati ha Ipfi, huno Ipfi ḽi tshi dzumbululwa kha riṋe nga 
Yesu Kristo. Zwenezwo, Iḽi ndi Ipfi ḽa Mudzimu.
163 Huno u vha vhalanda Vhawe, ri fanela u tshimbila tsini na 
Muṅwali, u Ḽi pfesesa, uri Ḽone ḽi dzumbulule. “Oo Murena, 
naa Iwe u ḓo vha na mini tshine nṋe, nda tea u ita? Arali ndi tshi 
fanela u ya midavhini huno nda rera Mafhungo-maḓifha, kana 
ndi fanela u dzula hayani? A hu londwi tshine tsha vha tshone, 
arali ndi tshi fanela u vha mufaramuṱa wavhuḓi, arali ndi tshi 
fanela u vha mme wavhuḓi, arali ndi tshi fanela u ita itshi, itsho, 
kana tshiṅwe? Tshiṅwe na tshiṅwe tshine tsha vha tshone, arali 
ndi tshi fanela u vha mulimi, arali ndi…Tshiṅwe na tshiṅwe 
tshine tsha vha tshone, Murena, naa U ḓo ṱoḓa ndi tshi itani?”
164 Naa izwo a si zwe Saulo a zwi lilela ngei fhasi, “Murena, 
naa U ḓo ṱoḓa ndi tshi itani?” O vha e fhasi kha tshi-…nḓilani 
yawe ya u tsela fhasi u—u panga tshivhidzo tshoṱhe dzhele. 
Fhedzi zwenezwo a vhidzelela, “Naa U ḓo ṱoḓa ndi tshi itani?” 
Musi Tshedza tsho funga, vhunga Khavhu ya Mulilo khulu yo 
nembelelaho nga nṱha hawe. “Naa U ḓo ṱoḓa ndi tshi itani?”
165 Ndi elekanya uri iḽo ndi ipfi ḽavhuḓi ḽa u vala ngaḽo, huno 
na ri, “Murena, naa U ḓo ṱoḓa ndi tshi itani? Musi ndi tshi 
vhona ulu Luṅwalo lwo dzumbululwa lwo fhelelaho nga 
maanḓa zwa zwino; Murena, naa U ḓo ṱoḓa ndi tshi itani?”
 Kha ri kotamise zwifhaṱuwo zwashu.
166 Ndi humbela muṅwe na muṅwe ngomu hafha u ṱola mbilu 
dzaṋu zwino huno na vhudzisa iyo mbudziso, “Murena, naa U 
ḓo ṱoḓa ndi tshi itani?” Huno vhoinwi vhathu, arali ni tshi kha 

ḓi vha kha ḓaraṱa dza luṱingo nnḓa kha lushaka lwoṱhe, inwi 
kotamisani tshifhaṱuwo tshaṋu huno ni vhudzise, “Murena, 
naa U ḓo ṱoḓa ndi tshi itani? Ri tshi vhona uri ri hafha 
maḓuvhani a u fhedzisela na awara dza u fhedzisela, dzi dzo 
fhelelaho nga maanḓa phanḓa hashu, dzo dzumbululwa dza 
vha khagala nga maanḓa, naa U ḓo ṱoḓa ndi tshi itani?”
167 Mudzimu a Funwaho, musi vha tshi khou U vhudzisa iyo 
mbudziso; ndi a vhudzisa, nṋe muṋe, kha Iwe, naa U ḓo ṱoḓa 
ndi tshi itani, Murena, musi ndi tshi limuha uri ḓuvha ḽiṅwe 
na ḽiṅwe ḽi fanela u vhaliwa. Huno ndi rabela uri U ḓo nthusa, 
Murena, u tshila uri ḓuvha ḽiṅwe na ḽiṅwe, ḽi vhalelwe kha 
khuliso na vhugala Hau.
 Ndi rabela uri U thuse muṅwe na muṅwe hoṱhe kha 
lushaka lwoṱhe, huno avho vha re hone hafha thaberenakeḽeni 
musi ri tshi ṱola mbilu dzashu huno ra ri, “Murena, naa U ḓo 
ṱoḓa ndi tshi itani? Naa ndi nga itani, Murena, u isa phanḓa 
Muvhuso Wau na Buḓo Ḽau?” Zwi tendele, Mudzimu.
 Ri fhenḓe, mbilu dzashu, nahone u ri linge. Arali ha 
vha na vhuṅwe vhutshinyi-vho kha riṋe, Murena, vhuṅwe 
vhutseḓa-vho, zwiṅwe zwiṱuṱuwedzi-vho zwivhi kana 
dzindivho, Oo Mudzimu, ri kunakise nga Malofha a Murwa 
Wau, Yesu Kristo, ane nga u ḓiṱukufhadza ra ṱanganedza 
tshipfumelo Tshawe tsha lufu Lwawe na mvuwo Yawe. Huno 
ri vha itwaho vho lugaho nga u tenda zwauri O ita izwi, ri 
ṱanganedza puḽane ya tshidzo nga dakalo ye Wa ri ṋea, kha riṋe.
 Khotsi, ri a U livhuwa nga nṱhani ha Mulaedza wa ḓuvha, 
une ra u tenda na une ra farelela khawo, u ḓivha na u tenda 
zwauri ndi Ipfi Ḽau na Mulaedza Wau. Hu si u ṱoḓa u vha o 
fhambanaho na vhaṅwe vhathu, fhedzi u lingedza u vha vha 
fanaho na Yesu Kristo lwo engedzeaho Ene a re tsumbo yashu.
168 Mudzimu a Funwaho, hafha hu na dzisagaduku, huno 
hu na vhathu vha lwalaho huṅwe na huṅwe. Huno nṋe muṋe, 
Murena, ndo neta nahone ndo fhela nungo, matsheloni ano. 
Ndi rabela uri U ri thuse, Mudzimu a funwaho. Ri sedza kha 
Iwe u itela nungo. Iwe u Nungo dzashu. Wo thusa vhanzhi nga 
maanḓa, Mudzimu a funwaho.
169 Ḽiṅwe ḓuvha, ndi tshi khou elekanya ngei fhasi maṱakani 
ayo, ndi tshi khou tshimbila u mona hoṱhe na Mukomana 
Banks Wood, musi madokotela…Mbilu yawe yo vha i tshi 
khou vhaisala nga maanḓa lwe a vha a sa koni na u tshimbila 
u mona hoṱhe. Zwenezwo u elekanya nga ha nḓila ye nda…
zwiṱuku zwe nda zwi ḓivha ngei nṱha, ndi tshi khou tshimbila 
thavhani idzo nga murahu ha iḽo bono, “Ndi fanela u wana iyo 
ndau. Ndi fanela u vhona iyo ndau i tshi vhulawa.”
 Huno zwenezwo ndi tshi tsela henefho, huno ndo ima 
henefho Tucson, kha Furr’s Cafeteria, huno nda vhona 
zwiambaro zwawe zwoṱhe zwi tshi nembelela fhasi, maṱo awe 

o lavhelesa fhasi. Ha pfi, “Mudzimu, arali U tshi nga kona u 
sumbedza bono, hune ndau ya vha hone, ngoho U nga kona u 
sumbedza malugana na Mukomana Wood.”

 Huno zwenezwo ḽa ḓa, “Vhea zwanḓa zwau khae.”

 Huno ngoyu ṋamusi, o vhuya, Mukomana Banks washu 
hafhu, o khwaṱhaho, u khou gidima nṱha na fhasi thavhani 
idzo. Nga nḓila ine ra U livhuwa, Mudzimu a funwaho. U 
Mudzimu a sa shanduki kha riṋe roṱhe sa zwine Wa ḓo vha 
zwone kha Mukomana Woods. Ndi a zwi ḓivha zwauri U a 
mu funa, ngauri ndi mulanda Wau, a fhulufhedzeaho na a 
fulufhedzeaho.
170 Huno ndi a rabela, Mudzimu a funwaho, zwauri U ḓo 
shumana na muṅwe na muṅwe washu, huno wa ri farela zwivhi 
zwashu, nahone wa fhodza malwadze ashu a mivhili yashu. Ri 
ite vha fanaho na Iwe lwo engedzeaho, ḓuvha na ḓuvha, Murena, 
u swika ri tshi dzhena kha itsho tshiimo tsho ḓalaho tsha Yesu 
Kristo. Zwi tendele, Murena. Ndi fulufhela zwauri Wo fhenḓa 
mbilu iṅwe na iṅwe, zwino, huno ri ḓivha zwine ra tea u ita. Ri a 
U humbela uri u ri fhaṱutshedze zwino, Dzinani ḽa Yesu.
171 Huno musi ri tshee ro kotamisa zwifhaṱuwo zwashu, hu na 
muṅwe a re hone fhano, kana nnḓa kha—kha shango ḽa luṱingo 
kha lushaka lwoṱhe, a no ḓo funa fhedzi, musi ni tshi rabela, 
huno no kotamisa tshifhaṱuwo tshaṋu, u tou imisela tshanḓa 
tshaṋu kha Mudzimu zwino. Ndi zwenezwo fhedzi zwine ni 
nga kona u ita; ho tsitsikana ngomu hafha matsheloni ano. 
Itonu imisela tshanḓa tshaṋu kha Mudzimu, ni ri, “Mudzimu, 
nnyite a fanaho lwo engedzeaho vhunga Yesu. Ndi—ndi ṱoḓa 
u vha a fanaho lwo engedzeaho vhunga Yesu.” Mudzimu a 
ni fhaṱutshedze. Nnḓa ngomu shangoni kha lushaka lwoṱhe, 
zwanḓa zwi tshi tou vha hoṱhe-hoṱhe, hu tshi tou vha vhathu 
zwavho. Na, tshanga tsho imisiwa. “Ndi ṱoḓa u fana lwo 
engedzeaho vhunga Ene. Mphenḓe, Murena, huno u wane arali 
hu na vhuṅwe vhuvhi kha nṋe; vhu bvise. Ndi—ndi ṱoḓa…” 
Mini? Ri tou vha fhano lwa tshifhinga tshilapfu, naho zwo ralo 
ri khou yo ṱuwa naho kana ni…uri kana, a hu londwi zwine 
na vha zwone, uri no pfuma hani, ni shaya hani, ni muswa 
hani, ni wa kale hani.
172 Ndo ima mulovha na tshi—tshivhalonyana tshiṱuku, tshi 
ṱungufhadzaho tsha vhathu nṱha-nṱha ha thavha, ngei kha…
kha ludambwana. Ho vha hu na muṱa muṱuku henefho, munna 
we nda vha ndi tshi khou amba nae nga ha Mudzimu, lwa 
tshifhinga tshilapfu. A tsela fhasi, mufumakadzi muṱuku wawe, 
vhana vha sumbe kana vha malo; ene, tshithu tshiṱukuṱuku, 
tshisekene tshilapfu, tshi henefho nnḓa tshi tshi khou lingedza u 
shuma, doḽara dzi si gathi nga ḓuvha. Huno munna a mu tendela 
u dzula kha zhazha ḽiṱuku. Huno henefho mufumakadzi wawe 
ngei nṱha, e tsini-tsini na u lugela u vha na muṅwe ṅwana, huno 

e na mbaḓo khulu yo aṱamaho ngei nṱha, a tshi khou rema khuni, 
u dzi kokodzela fhasi; lushie lu kha ḽiṅwe sia ḽa khundu, a tshi 
khou kokodza khuni na muṅwe; a tsela fhasi u tumukanya idzo 
khuni, u longa tshikoṱikoṱini dziṅwe nyolivi ntswu, u itela uri hu 
sa vhe na u farwa nga nḓala vhuriha. Nṋenṋe, nga nḓila ye ra mu 
pfela vhuṱungu! Mukomana Woods na nṋe ra ya huno ra dzhia 
ṱhiraka, huno ra ya henengei huno ra tumukanya khuni dzawe, 
huno ra dzi panga ngomu. Ene, musadzi muṱuku a livhuwaho, o 
sokou ima henefho. Nda mu pfela vhuṱungu. Huno ra dzulela u 
vha rabelela.
173 Huno lushie luṱuku lwawe lwa farwa nga tshifakhole. Ra ya 
huno ra rabelela lushie luṱuku, huno Mudzimu a lu fhodza. Huno 
ḽiṅwe ḓuvha, munna wawe a vha na heniya, huno a dzhena…
 Ndo vha ndi tshi khou amba nae. O vha a tshi daha, vhoṱhe 
vhuvhili havho. Wa musadzi o shumisa fola, na wa munna 
o ralo, na ene-vho, mufuda wa vhathu vha thavhani. Huno 
zwenezwo nda dzulela u amba navho nga hazwo. Huno 
mulovha nga matsheloni musi ndi tshi dzhena, hu tshi ṱoḓou 
vha na tshedzari, ngoyu u a ḓa a tshi khou tshimbila nnḓa, o 
fara zwanḓa zwawe zwoṱhe, huno a ri, “Mukomana Billy, ndi 
munna o shandukaho.” A ri, “Ndo daha sigareṱe yanga ya u 
fhedza, huno ndi nga hangei kha sia ḽa Murena.”
 Wa musadzi a ri, “Ndo tou daha yanga ya u fhedza, na 
nṋe-vho.”
 Oo, zwalani mbeu! “Nṋe Murena ndo sheledza. Ndi ḓo i 
sheledza masiari na vhusiku, uri muṅwe a sa ḓo i thuba 
zwanḓani Zwanga.”
174 Oo Mudzimu, ivha wa khathutshelo zwino, ndi a rabela, 
huno u ri ṋee lutamo lwa mbilu dzashu, ngauri mbiluni dzashu 
ri ṱoḓa u shumela Iwe. Zwino, Khotsi, vhoṱhe vha zwanḓani 
Zwau, huṅwe na huṅwe. Ndi vhana Vhau. Shumana navho u 
ya nga khathutshelo, Murena; hu si nga khaṱhulo, fhedzi nga 
khathutshelo. Ri humbela Dzinani ḽa Yesu. Amene.
175 Ni a Mu funa? [Tshivhidzo tshi ri, “Amene.”—Mudz.] Mbilu 
yaṋu yoṱhe! Zwino, vhoinwi vhane na vha na zwisagaduku, ni 
nga kona u zwi wana.
 Huno zwino, tshumelo dzashu, ndi elekanya uri dzi 
thoma nga u ṱavhanya zwiṱuku, nga awara ya sumbe nṱha ha 
tshithoma, kana tshiṅwe tshithu tsha u ralo. Murathu Neville 
u ḓo zwi ḓivhadza, nga muniti fhedzi, malugana na uri hu 
thoṅwa lini.
 Naa hu na ndovhedzo, ndi a humbulela, matsheloni ano? 
[Murathu Neville u ri, “Maḓi o luga.”—Mudz.] Maḓi o luga, 
arali muṅwe muthu e fhano huno a sa athu lovhedzwa nga 
Dzina ḽa Murena Yesu Kristo washu, mulandu, zwa vhukuma 
ndi…Maḓi o lugela tshumelo ya ndovhedzo.

176 Ri takalela vhoṱhe vhakomana vha re vhashumeli. Ndi 
vhona Mukomana…Naa muṱangano waṋu wo vha u hani, wo 
tshimbila zwavhuḓi, Mukomana Parnell? Huno Mukomana 
Martin, nahone, oo, vhanzhi nga maanḓa vhavho fhano, 
Mukomana Lee Vayle. Oo, hu tou vha na vhashumeli fhethu 
hoṱhe-hoṱhe. Zwa vhukuma ri takalela u vha ha vhoinwi fhano, 
ni tshi khou ita vhuṱama na riṋe kha Ipfi.
177 Khamusi ni nga ḓi si tendelane na nṋe kokotolo kha Heḽi; 
a thi ni humbeli u ralo, ni a vhona. Tshithu fhedzi, inwi ni tou 
Ḽi sedzulusa. Tshine na mmbudza tshone, ndi a tshi sedzulusa. 
Arali vhashumeli vha tshi ḓo wana theiphi, huno vha ri, “Zwo 
ralo, a thi tendelani nazwo.” Izwo zwo luga, mukomana 
wanga. Ni nga ḓi vha ni mulisa wa dziṅwe nngu; inwi—inwi ni 
vha kanzwe nga tshiṅwe na tshiṅwe tshine na tama.
 Ndi khou lingedza zwanga zwa khwinesa u dzula henefho 
na Ipfi, u itela idzi dzo vhewaho zwanḓani zwanga u itela 
Mudzimu, ngauri nngu dzi ṱoḓa zwiḽiwa zwa nngu, a hu na 
zwiṅwe. “Nngu Dzanga dzi pfa Ipfi Ḽanga.” Huno izwo ndi 
zwine ra tshila ngazwo, Ipfi ḽiṅwe na ḽiṅwe ḽi bvaho…Hu 
si oṱhe…Hu si Ipfi fhedzi zwino na ngavhuya; fhedzi Ipfi 
ḽiṅwe na ḽiṅwe ḽi bvaho mulomoni wa Mudzimu, iḽo ndi ḽine 
vhakhethwa vha tea u tshila ngaḽo.
 Kha ri ime zwino nga ṋayo dzashu. Musi ri tshi kotamisa 
zwifhaṱuwo zwashu…
 Huno Murathu Neville, ni na tshiṅwe tshithu tshine na ṱoḓa 
u vha vhudza tshone? [Murathu Neville u ri, “Hai.”—Mudz.] 
Mukomana Mann? Zwo luga.
 Muṅwe na muṅwe u pfa zwi zwavhuḓi? I ri ni, “Amene.” 
[Tshivhidzo tshi ri, “Amene.”—Mudz.] Zwo luga.
 Zwino kha ri kotamise zwifhaṱuwo zwashu.
 Ndi khou yo humbela Mukomana Lee Vayle arali a tshi ḓo 
ḓa ngeno nṱha, kana a nga kona. Arali ni tshi nga ya hangei, 
Mukomana Vayle, arali ni tshi kona.
 Mukomana Vayle ndi mukomana washu fhano, muṅwali 
wa dzibugu. Huno u khou lugisela bugu zwino, Zwikhathi 
Zwa Sumbe Zwa Tshivhidzo, huno u khou shuma Mapfundo A 
Sumbe. Huno hu si kale ri ḓo fhulufhela u vha nadzo nnḓa hu 
si kale nga maanḓa. Zwo luga. Mukomana Lee Vayle.
 Mudzimu a ni fhaṱutshedze. 

